
ՀԱՅԿԱԿԱՆ   ՃԱՐՏԱՐԱՊԵՏՈՒԹՅՈՒՆԸ  ՖԵՈԴԱԼԻԶՄԻ   ԴԱՐԱՇՐՋԱՆՈՒՄ
Հայաստանում ստրկատիրությանը հաջորդած ֆեոդալական հասարակարգն իր հետ բերեց արմատական փոփոխություններ սոցիալ-քաղաքական կյանքում, մտածողության մեջ, հավատքում։ Քրիստոնեությունը Հայաստանում փոխարինելով հեթանոսությանը և դառնալով պետական կրոն (301 թ.) ու ֆեոդալական հասարակության իշխող գաղափարախոսություն, իր պահանջներն է առաջադրում ճարտարապետությանը, աղդակ հանդիսանում նոր հավատքի համար պաշտամունքային շենքերի բազմազան տիպերի առաջանալուն։
Հայկական ճարտարապետությունը թևակոխում է իր զարգացման առավել նշանակալից ու երկարատև (մեկ ու կես հազարամյակից ավել տևող) բազմահարուստ մի շրջան՝ ենթաբաժանվելով ա) վաղ միջնադարյան (4—7-րդ դդ. բ) զարգացած միջնադարյան (9—11, 12—14-րդ դդ.) գ) ուշ միջնադարյան (17—19-րդ դդ.) դ) նոր ժամանակաշրջանի (19–20-րդ դարի սկիզբ) շըր– ջափուլերի։
Խարսխվելով տեղական հին (նախաուրար– տական, ուրարտական և անտիկ հայկական հելլենիզմի, հռոմեական) ավասդույթննրի վրա, ինչպնս նաև սկզբնական շրջանում որոշ ազդեցություն կրելով հարևան Սիրիայի (Ասորիքի) վաղ քրիստոնեական եկեղեցական ճարտարապետությունից, հայկական ճարտարապետությունը ֆեոդալական հասարակության զարգացման տարբեր փուլերում մշակում է
հորինվածքային-գեղարվեստական նոր սկզբունքներ, շենքերի տիպեր, կառուցողական յուրովի արվեստ։ Միջնադարյան Հայաստանի ճարտարապետությունը ներկայանում է որպես ստեղծագործա– կ1|Ան անդադրում որոնումների բովում ընթացող շարունակական զարգացման ու կատարելագործման մի վերին աստիճանի արգասավոր պրոցես։ Եթե վաղ միջնադարյան եկեղեցական ճարտա-
րապետությունը ստանում է առաջատար նշանակություն ու նրանում է արտահայտվում հիմնական նվաճումները, ապա զարգացած միջնադարի մոնումենտալ ճարտարապետության մեջ պահպանելով հանդերձ քանակական առավելություն, այն իր տեղը զիջում է աշխարհիկ ճարտարապետությանը, կրելով ժողովրդական բնակելի տան ճարտարապետության մշտական բարերար ազդեցությունը։ Թե մեկում, և թե մյուսում՝ հնարքներն անսահմանորեն հարուստ են, բազմազան, աչքի են ընկնում կուռ տրամաբանությամբ, գեղարվեստական բարձր կատարելությամբ։
Հաջորդականության սկզբունքի պահպանումը, անքակտելի կապը զարգացման նախորդ փուլերի միջև՝ հանդիսացավ այն էական սկզբունքը, որի շնորհիվ քրիստոնեական և մուսուլմանական աշխարհի սահմանագլխին գոյատևող Հայաստանի ճարտարապետությունը ազդեց և ազդվեց, հարըս– տացրեց և հարստացավ, սակայն իր երկարատև զարգացման ընթացքում (որում եղան ընդհատումներ) մնաց ավանդապաշտ, պահպանեց ցայտուն արտահայտված իր ազգային նկարագիրը։
Միևնույն ժամանակ միջնադարյան Հայաստանի ճարտարապետությունը ղեկավարվեց այն հիմնական օրենքներով, որոնք ընկած են ճարտարապետական արվեստի զարգացման հիմքում։ Այն հարազատորեն արտահայտեց իր զարգացման յուրաքանչյուր փուլի իշխող գաղափարներն ու գեղարվեստական ըմբռնումները, տրամաբանական փոխներթափանցումը հորինվածքի և նրա կառուցողական իրականացման միջև, մշտական հավատարմությունը գործածված շինանյութի հնարավորություններին, դրանց առավելագույն հնարամիտ գործադրմանը, ի հայտ բերելով արտահայտչամիջոցների կիրառման սահմանային պարզություն և պատճառաբանվածություն։Հայկական ճարտարապետությանը վաղ ;
.     միջնադարում

Ֆեոդալական հարաբերությունների կազմավորման սկզբից Հայաստանում ճարտարապետությունը թևակոխում է իր զարգացման նոր փուլը և նշանավորվում ծանրակշիռ նվաճումներով, որոնք համակողմանի արտացոլում են նոր հասարակարգի նյութական և հոգևոր կյանքի էությունը։ Մեսրոպ Մաշտոցի կողմից գրերի գյուտը 5-րդ դարում և որպես դրա անմիջական հետևանք՝ պատմագրության ու գրականության զարգացումը նպաստեց մտածողության և արվեստների, այդ թվում նաև ճարտարապետության, աննախընթաց ծաղկմանը։ Նոր հավատքի՝ քրիստոնեության հետ միասին այն որոշիչ նշանակություն ունեցավ հայերի ազգային գիտակցության բարձրացման ու հայապահպանության գործում, մանավանդ Հայաստանը Պարսկաստանի ու Բյուզանդիայի միջև բաժանելուց (387 թ.) և

պետականության կորսւոից՝ Արշւսկունյաց թագավորության վերացումից (428 թ.) հետո։ Պետականության կորստից հետո պարսկական տիրապետության դեմ ուղղված ազատագրական ապըս– տամբությունները (450—451 և 480—484 թթ.) հարկադրեցին Պարսկաստանի տիրակալներին վերանայել իրենց քաղաքականությունը Հայաստանի նկատմամբ և տալ նրան սահմանափակ ինքնուրույնություն։ Այդ ապստամբությունների շնորհիվ ձախողվեցին Արևելյան Հայաստսէնը Պարսկաստանին կցելու և հայ ժողովրդին ձուլելու Սասանյանների փորձերը։

Դրանից հետո, թեև կարճ ժամանակով, Հայաստանում խաղաղություն է տիրում, զարգացում է ապրում տնտեսական ու մշակութային կյանքը, ծավալվում է շինարարական բեղմնավոր գործունեություն։

ՔԱՂԱՔԱՇԻՆՈՒԹՅՈԻՆ

Հայաստանում ֆեոդալական հարաբերությունների հաստատման ժամանակաշրջանում ստեղծված քաղաքական և սոցիալ-տնտեսական պայմանների հետևանքով հին քաղաքներն ապրում էին տնտեսական անկում, թեև առանձին քաղաքներ (Արւոաշատ, Տիգրանակերտ) շարունակում էին տակավին որոշ դեր կատարել երկրի կյանքում։

Արշակունյաց թագավորության անկումից հետո Հայաստանի բաժանումը Պարսկաստանի և Բյուզանդիայի միջև անհրաժեշտություն առաջացրեց Հայաստանի երկու մասերում ստեղծել վարչական առանձին կենտրոններ՝ Կաբինը՝ Արևմըտ֊ յան Հայաստանում (որը հայտնի է նաև Թեոդո– սուպոլիս, իսկ հետագայում 41րծնիռում, Երզերում անուններով) և Դվինը՝ Հայաստանի արևելյան մասում։

Հիշատակված երկու քաղաքներն էլ, որ առաջացել են գրեթե միաժամանակ՝ 4-րդ դարում, Հայաստանի վաղ ֆեոդալիզմի քաղաքաշինության օրինակներ են։ Նշված ժամանակաշրջանի քաղաքներ էին նաև Արշակավանը (հիմնադրված 4-րդ դարում Արշակ բ-ի կողմից Արարատ լեռան հարավային փեշին) և Նփրկերտը կամ Ս՜արտի–

րոպոլիսը (Մուաֆարկինը կամ Միա Ֆարկինը՛ հիմնադրված Տիգրանակերտի ավերակների վրա) :

Ինչպես ցույց է տալիս Դվինի և Կարինի քա^ դաքաշինական նյութերի քննությունը, վաղ ֆեոդալիզմի շրջանում առաջացած այս երկու քաղաքները բնութագրվում են քաղաքաշինական ընդհանրությամբ, հատակագծային հորինվածքի, պաշտպանական կառուցվածքների համակարգի, ինչպես նաև այլ հատկանիշների (որոնք կիրառելի էին ոչ միայն վաղ. միջնադարյան Հայաստանում, այլև հարևան երկրներում) համանմանությամբ։

Ստրկատիրության շրջանում քաղաքաշինության սկզբունքները թելադրոդ որոշ գործոններ (ինչպես օրինակ տնտեսական և ռազմավարական, քաղաքի դիրքի աշխարհագրական և պաշտպանական, ջրամատակարարման նպատակահարմարությունը և այլն), չկորցնելով իրենց նշանակությունը, ենթարկվեցին կազմավորվող ֆեոդալական հասարակության բնույթից բխող որոշ փոփոխությունների։

Դրանով պետք է բացատրել քաղաքների արդեն եռամաս հատակագծային կառուցվածքի առաջացումը՝ բաղկացած միջնաբերդից, բուն քաղաքից կամ շահաստանից և արվարձաններից, միջնա–բերդի հանդես գալը որպես ռազմավարչական միավոր, իսկ շահաստանը՝ որպես քաղաքի հասարակական և գործարար կենտրոն, որն սկսում է կատարել նաև միջնաբերդի որոշ ֆունկցիա։ Միջնաբերդն ու շահաստանը շրջափակվում էին պաշտպանական ինքնուրույն պարսպապատերով՝ կազմելով քաղաքի ամրակուռ մասը։
*

Վաղ ֆեոդալիզմի շրջանում առևտրի և արհեստների զարգացումը էապես ազդում է շահաստանի հատակագծային կառուցվածքի վրա։ Նրա կենտրոնական, միջնաբերդին մոտակա տարածքում էին տեղաբաշխված պաշտամունքային և հա֊ սարակական, առևտրական և արհեստավորական շենքերը, քաղաքային ավագանու բնակարանները, այստեղ էր ընթանում ֆեոդալական քաղաքի ողջ գործարար կյանքը։

Դվինում և Կարինում քաղաքի արվարձանները բոլոր կողմերից շրջապատում էր շահաստանը՝ (սշխատավոր ՛բնակչությամբ խիտ բնակեցված բնակելի թաղամասերով։

Քաղաքաշինական արվեստի բաղկացուցիչ մասն էին կազմում կոմունալ տնտեսության և քաղաքային բարեկարգման տարրերը, ջրամատակարարումն ու ջրահեռացումը։ Առանձնապես մեծ կարևորություն էր տրվում ջրամատակարարման կարգավորմանը՝ որպես բնակչության կենսապայմանների և քաղաքի պաշտպանողունակության ապահովման անհրաժեշտ միջոց։

Վաղ միջնադարյան պատմական աղբյուրներից մեկում (Պ. Կեսարացի) Դվինի արժանիքների թվում հիշատակված է նաև խմելու լավորակ ջրով քաղաքն ապահովված լինելու հանգամանքը։ Ենթադրվում է, որ խմելու ջուրը բերվում,էր Գսանիի աղբյուրներից, իսկ միջնաբերդի շրջապատող խանդակները լցվում էին Դվինից ոչ հեռու հոսող Ազատ գետի ջրերով։ Սառնորակ աղբյուրների ջրով ապահովված էր նաև Կարինը։

Դվինում տարբեր տարիներին կատարված պեղումների ժամանակ միջնաբերդում և կենտրոնական թաղում բացվել են ջրամատակարարման երկու գծեր, որոնցից պահպանվել են թրծված կավից պատրաստված խողովակների առանձին հատվածներ և ավերված մի աղբյուր։ Ջրամատակարարման այդ համակարգին է պատկանել նաև հնավայրից ոչ հեռու, պատահաբար բացված կարա– սՀՋա տղմազտիչը։

Բաղնիքներից, արտադրական շենքերից ու բնակելի տներից ջրահեռացումը կատարվել է տե-

ղական հարմարանքների՝ կլանոդ հորերի միջոցով, որպիսիք մեծ թվով բացվել են պեղումների ժամանակ։

Բացի բաղնիքներից, Դվինում կառուցվել են կոմունալ սպասարկման այլ շենքեր, այդ թվում կենտրոնական թաղամասից ոչ հեռու գտնվող սյունազարդ մի շենք, որը թերևս կարավանատուն կամ վաճառատուն է եղել։

ԴՎԻՆ ՔԱՂԱՔԸ հիմնադրվել է 4-րդ դարի 30– ական թվականներին Տրդատ Յ՚րդի որդի Խոսրով Կոտակի (330—338 թթ.) օրոք։ Բլրի վրա կառուցելով իր պալատը, նա Արտաշատից այստեղ է փոխադրել արքունիքը, որի համար առիթ է հանդիսացել Արաքսի հունի փոփոխման և տեղում ճահճուտների առաջացման հետևանքով Արտա– շատ մայրաքաղաքի կլիմայական պայմանների վատթարացումը։ Պատմահոր տեղեկության .համաձայն «Արտաշատում բնակվողները այս բանին չդիմանալով՝ կամով հանձն առան այս տեղափոխությունը»1։ Նպատակադրվելով որսատեղեր ստեղծել ու բարելավել այստեղի միկրոկլիման, Խոսրովը հրամայում է իր զորավարին բազմաթիվ մշակներ հավաքել, անտառներից վայրի կաղնի հանել և արհեստական անտառ տնկել Դվինի շուրջը՝ «Սկսելով արքունի ամուր բերդից, որ ասում են Դառնի, մինչև Մեծամորի դաշտը, այն բլուրը, որ կոչվում է Դվին և գտնվում է Արտաշատ մեծ քաղաքի հյուսիսային կողմում»2։

Դառնալով Արշակունյաց թագավորության մայրաքաղաք, մանավանդ հայ եկեղեցու աթոռը էջ– միածնից այստեղ տեղափոխելուց հետո, որպես վարչական նոր կենտրոն, երկրի կյանքում մեծանում է Դվինի նշանակությունը, այն դառնում է Անդրկովկասի և Մերձավոր Արևելքի վաճառաշահ քաղաքներից մեկը։

640 թ. գրավելով Դվինը՝ արաբները 8-րդ դարի սկզբից այն դարձնում են խալիֆաթի վարչական կենտրոններից մեկը, Հայաստանի արաբ կառավարիչների՝ ոստիկանների նստավայրը։

Դվինի նոր վերելքը՝ առևտրա-արհեստավորա– կան կենտրոնի նրա նշանակությունը վերականգ– նըվում է Բագրատունյաց թագավորության (9-11-րդ դդ.) և Զաքարյանների (12-րդ դ. վերջ-14-րդ դ.) ժամանակաշրջանում։ Շուրջ 1000 տարի որպես քաղաք գոյություն ունենալուց հետո Դվինըկործանվում և լքվում է Ջալալեդդինի (1225 թ.) և մոնղոլների (1236 թ.) ավերիչ արշավանքների հետևանքով։

Ֆեոդալական Հայաստանի առաջին մայրաքաղաք Դվինը հիմնադրվել է Այրարատյան նահանգի Ոստան գավառում (ներկայումս՝ Արտաշատի շըր– ջան) և մայրուդով կապված է եղել Արտաշատի հետ։ Ընդարձակ հարթավայրի հյուսիս-արևելյան կողմում գտնվող ոչ բարձր բլրի վրա կառուցվել է միջնաբերդը, իսկ բուն քաղաքը՝ շահաստանը, կառուցապատվել է բլրի փեշերին, դեպի հարավ-արևմուտք ձգված հարթավայրի վրա։ Միջնաբեր– դըն ու շահաստանը շրջափակվել են քարե հիմքերի վրա հում աղյուսով շարված պաշտպանական պատերով (շահաստանը՝ կրկնաշար)1։ Արվարձանները սփռված են եղել քաղաքային դարպասներից դուրս (հայտնի են Արտաշատյան և Թիֆ– լիսյան դարպասների անունները): Միջնաբերդի ե շահաստանի միջև ստեղծված խանդակը պաշտպանական նպատակով լցվել է ոչ հեռու հոսող Ազատ գետի ջրերով։ Միջնաբերդի և քաղաքի մի– ՝ ջև կապն ապահովվել է խանդակի վրա ձգված երկու կամուրջների միջոցով, մեկը միջնաբերդի հարավից, մյուսը՝ արևելյան կողմից։ Միջնաբերդը բերդամիջյան հրապարակի հետ միասին զբաղեցրել է շուրջ 10 հա։

Բլրի և բերդամիջյան հրապարակում կատարված պեղումները ի հայտ են բերել կուլտուրական շերտեր, որոնք վերաբերում են քաղաքի պատմության տարբեր շրջաններին, սկսած վաղ միջնադարից մինչև զարգացած միջնադարը2։ Շահաստանի հյուսիս-արևմտյան մասում, միջնաբերդի մոտ, բացվել են տաճարային հրապարակի, ս. Գրիգոր Մայր տաճարի, մի բազիլիկ եկեղեցու, կաթողիկոսական պալատի և այլ շենքերի մնացորդներ։ Միջնաբերդից հարավ-արևմուտք, մոտ 1 կմ հեռավորությամբ, գտնվել է քաղաքի գործարար մասը՝ առևտրական կենտրոնը։

Պատմական տվյալներով Դվինն ունեցել է տարբեր ազգությունների պատկանող (գլխավորապես հայերից բաղկացած) մինչև 100 հազար բնա– ԿԻ1։

ԿԱՐԻՆ ՔԱՂԱՔԸ, Դվինից հետո, վադմիջնադարյան Հայաստանի մյուս կարևոր քաղաքն էր։ Որպես հայկական ամրացված բնակավայր Կարնո դաշտում այն գոյություն է ունեցել նախքան նույն տեղում Թեոդոսուաոլ հզոր ամրոցի կառուցումը3։ «Կարին հայկական անունը հին նահանգի անու-

նով ցույց է տալիս, որ Թեոդոսուաոլ ամրոցի տեղում հնում գոյություն է ունեցել, եթե ոչ քաղաք, ապա գյուղ»4։

Հայաստանը Սասանյան Պարսկաստանի և Բյուզանդիայի միջև բաժանվելուց հետո, վերջինս ջանում է իրեն ենթակա Հայաստանի արևմտյան նահանգներում պաշտպանական հզոր հենակետեր ստեղծել։ Ըստ Ն. Ադոնցի, Արևմտյան Հայաստանում ռազմավարական առումով գլխավոր հենակետերը Մարտիրուպոլ և Թեոդոսուպոլն էին, ուր դրանց թիկունքը պաշտպանելու համար կառուցված էին այլ ամրոցներ5։

Կարին-Թեոդոսուաոլի կառուցման մասին հավաստի տեղեկություններ կան բյուզանդացի և հայ պատմիչների մոտ, որոնցից երկուսը՝ Պրո– կոպիոս Կեսարացին և Մովսես՛ Խորենացրն՝ այդ մասին պատմում են որպես ժամանակակիցներ։ Նրանց հայտնած տեղեկությունները լույս են սփռում Կարին-Թեոդոսուպոլի, որպես վաղ միջնադարյան քաղաքի, քաղաքաստեղծ գործոնների վրա։

Երկու պատմիչներն էլ Կարինի հին ամրոցի հիմնական վերակառուցումը վերագրում են Թեո– դոս 2-րդ (402—452 թթ.) կայսրի զորավար Անա– ւոոլին, ըստ որում Պրոկոպիոսը հայտնում է շինարարական աշխատանքների մանրամասները6։

Կարնո դաշտում (բարձրությունը ծովի մակերևույթից 1960 մ), Ծփրատի և Երասխի (Արաքս) ակունքներում ստեղծված Արևմտյան Հայաստանի ռազմավարական այդ հզոր առաջակետն իր գոյության ավելի քան 1500 տարվա ընթացքում թեև որոշակի փոփոխությունների է ենթարկվել, սակայն պահպանել է իր սկզբնական եռամաս հատակագծային կառուցվածքը՝ բաղկացած միջնաբերդից, շահաստանից և արվարձաններից։

Կարինի միջնաբերդը հավանաբար կառուցվելէ հին բերդի տեղում, արեելքից-արԱմուտք ձգված մի բլրի վրա, որը շրջապատի հարթ տարածքից բարձր է 15—45 մ.։ Բլրի պարագծի զառիթափ ժայռերը նպաստում էին միջնաբերդի պաշտպանական հատկության բարձրացմանը, որպիսին լրաց– ված էր աշտարակավոր բարձր բերդապարիսպներով։ Ունենալով 360 մ ընդհանուր երկարություն, դրանք իրենց մեջ ամփոփում էին 700 քմ մակերես ունեցող բերդատարածքը, ուր մուտքի միայն մեկ դարպաս կար։

Շահաստանը, որը նույնպես բերդ էր կոչվում, սփռված էր թեք տարածքի վրա, շրջապատելով միջնաբերդը հարավային, հյուսիսային Ա արևմըտ– յան կողմերից։ Մոտավորապես քառակուսի (750Ճ Ճ800 ս՛) քաղաքատարածքը (ներառյալ միջնաբերդը) շրջապատված էր պաշտպանական կըրկ– նակի պարիսպներով և դրանց առաջամասի խանդակներով։ Պարիսպների ընդհանուր երկարությունը ավելի քան 3000 մ էր, բաղկացած ներքին և արտաքին պարսպապատերից և նրանց միջև ընկած տարածությունից՝ պարսպամիջոցներից՛։

Պաշտպանական արտաքին պարսպապատերը, որոնք ըստ Պրոկոպիոսի 9,0 մ բարձրություն ունեին և քաղաքի պատմության տարբեր շրջաններում նորոգվել են, 19-րդ դարի դրությամբ պահպանվել էին 2,0—3,5 մ բարձրությամբ ե 1,5 մ հաստությամբ։ Պարսպապատերի ներքին գիծը զգալիորեն բարձր էր (նախկին չափերը չեն պահպանվել), իր կազմում ուներ ուղղանկյուն և կլոր 6—7 տասնյակ բուրգեր։

Քաղաքապարիսպներում բոլոր կողմերից բացվում էին կրկնակի դարպասներ, որոնց թուրքական անուններն են պահպանվել։ Հյուսիսայինը՝ «Գյուրջի կապուսի» (վրացական դարպաս) կամ

Օլթի կապուսի, (Օլթիի դարպաս), արևելյանը՝ «•Թավրիզ կապուսի* (Թավրրզի դարպաս), արև– մըտյանը՝ Ծրզնջան կապուսի (Երզնկայի դարպաս) , և հարավայինը՝ Ենի դարպաս (Նոր դարպաս) կամ «Խարպուտ կապուսի» (Խարբերդի դարպաս):

Կարինի պաշտպանական կառուցվածքների համակարգը լրացնում էր գաղտնուղին, որը ինչպես նշված է մի ասքում, ուներ լայնական մեծ կտրվածք Լւ քաղաքից կես օրվա հեռավորությամբ տանում էր դեպի շրջակա դաշտը։

Քաղաքի նախնական հատակագծային հորինվածքը, որը որոշ փոփոխություններով հիմնականում պահպանվել է, այժմ էլ որոշակի նկատելի է։ Քադաքադարպասներից սկսվող գլխավոր մայրուղիները տանում են դեպի միջնաբերդ։ Միջնաբերդի և բնակելի թաղամասերի միջև է գտնվել կոմունալ և առևտրական շենքերով հագեցված սաևտ– րահասարակական կենտրոնը։

Արվարձանները (որոնց չափերը ընդարձակվել են միջնադարում և հատկապես ուշ միջնադարում) սփռված էին ամրացված քաղաքը շրջապատող հարթավայրերի վրա։

Ջրամատակարարումը տեղի ջրառատ աղբյուրներից կարգավորված էր դեռևս քաղաքի հիմնադրման ժամանակ, Անատոլ զորավարի օրոք, որը «... շատ տեղերից անհայտ ուղիներով ջրեր բերեց մտցրեց քաղաքը»2։

Քաղաքաշինության տեսակետից գնահատետվ Դվինը և Կարինը, դժվար չէ նկատել, որ վաղ– միջնադարյան այդ երկու քաղաքներն ունենալով հանդերձ քաղաքաշինական նկարագրի ընդհանրություն, միևնույն ժամանակ որոշակի տարբերվում էին միմյանցից, որը թելադրված էր տեղանքի առանձնահատկություններով։

ԵԿԵՂԵՑԱԿԱՆ ÖԱՐՏԱՐԱՊԵՏՈԻԹՅՈԻՆ

Հայկական վաղ միջնադարյան ճարտարապետությունը, առաջին հերթին եկեղեցական, բացառիկ կարևոր նշանակություն ունեցավ։ Այս փուլում էր, որ դրվեցին նրա հորինվածքային, գեղարվեստական և կառուցողական-կոնստրուկտիվ սկզբունքների հիմքերը, որոնց վրա խարսխվեց ողջ միջնադարյան հայ ճարտարապետությունը, դառնալով այն կենսատու արմատը, որից սնվեց

հայ ճարտարապետության հաստաբուն ծառը։ Նոր հավատքի՝ քրիստոնեության համար ՀայաստանուԱ աղոթատներ կառուցելու համատարած շարժումը անձամբ գլխավորում էր Հայոց առաջին կաթողիկոս Գրիգոր Պարթևը (Լուսավորիչը), որի շինարարական բուռն գործունեությունը ցավոք մոլեռանդա–բար զուգակցվեց հեթանոսական տաճարների նույնպիսի բուռն ավերման հետ՛։

Հայաստանի 4—5-րդ դդ. եկեղեցիները անգըմ– բեթ էին, բսպիլիկատիպ՝ միանավ և եռանավ։ Դրանց ձները որոշ ընդհանրություն ունեն հարևան Սիրիայի (Ասորիքի) վաղ քրիստոնեական շրջանի առանձին եկեղեցիների ձևերի հետ, որոնք Հայաստան մտան քրիստոնեության հետ միասին։ Հայ ճարտարապետության մի շարք հետազոտող– ների (Թ. Թորամանյանի, Ն. Մառի, Հ. Ստրիժի– գովսկու և այլոց) այդ կարծիքը հիմնավոր է ինչպես պատմական փաստերով (քրիստոնեության մուտքը Սիրիայից, առաջին սուրբ գրքերի թարգմանությունը սիրիերենից, ազգությամբ սիրի՛ացի հոգևորականների գործունեությունը Հայաստանում) այնպես էլ Սիրիայի վաղ-քրիստոնեական եկեղեցիների (Տուրմանինի, Կալպ-Լուզեի, էսրա– յի և այլն) հայկական նույն շրջանի բազիլիկ եկեղեցիների, հատկապես Ծրերույքի տաճարի հետ համեմատական ուսումնասիրության տվյալներով2։

Ընդհանրությունները վերաբերում են ինչպես հատակագծային և ծավալատարածական հորինվածքին, այնպես էլ ճարտարապետական մանրա– մասներին, զարդամոտիվներին։ Բացի կենտրոնական ու հարավային Սիրիայից, նույն ժամանակներում բազիլիկ եկեղեցիներ տարածված էին Փո– քըր Ասիայում և Հյուսիսային Միջագետքում։ Այդ տարածքի վրա է (ներառյալ Հայաստանը) , հելլենիստական ավանդույթների նկատելի ազդեցությամբ, կազմավորվում արևելյան բազիլիկ տիպը՝ յուրաքանչյուր երկրռւմ հանդես բերելով զուտ տեղական հատկանիշներ։ Արևելյան բազիլիկը տարբերվում է արևմտյանից նրանով, որ արևելյանում հեծանային ծածկը փոխարինվում է կամարայինով, կտուրի փայտածածկը՝ թաղածածկով։ Ծածկերի այդպիսի մոնումենտալ կառուցվածքը թելադրել է կիրառել հաստահեղույս հենարաններ՝ պատեր, մույթեր (վերջինս՝ եռանավ բազիլիկներում) :

Հայաստանի վաղ քրիստոնեական շրջանի որոշ բազիլիկ եկեղեցիների վերագրվում է հեթանոսական ծագում3։ Գուցե հավանական է այդ վարկածը, սակայն կարիք ունի հիմնավորելու փաստացի տվյալներով, որովհետև առայժմ միակ պահպանված Գառնիի հեթանոսական տաճարը այդ համոզմանը չի բերում։ Տարբեր է նրա հորինվածքը, դիրքը երկրի կողմերի նկատմամբ։

ԹԵ՛ միանավ և թե՛ եռանավ բազիլիկները Հայաստանում հանդիպում են երկու հիմնական տարբերակներով՝ առանց արտաքին սրահների և արտաքին սրահներով (մեկ կամ երեք կողմերից): Բազիլիկ եկեղեցիները երկարավուն շենքեր են՝ ձգված արևմուտքից-արևելք։ վերջինիս կողմից է տեղավորված կիսաշրջան (հազվադեպ հանդիպում է նաև ուղղանկյուն) աբսիդը, որի մեկ (միանավ բազիլիկներում) կամ երկու կողմերում ամփոփված են ավանդատներ։

Հայաստանի միանավ եկեղեցիները (որոնց բազիլիկ անվանումը պայմանական է) բավականաչափ շատ են։ Դրանք սովորաբար փոքրաչափ են ու համեստ իրենց արտաքին ու ներքին ճարտարապետությամբ։ Հետազոտոդներից մի քանիսը առաջ են քաշել այն հավանական կարծիքը, որ միանավ եկեղեցիների հորինվածքը սերվում է վաղ քրիստոնեական շրջանի վկայարանների^ (^Յքէաաո)4, որոնք (բավականաչափ տարածված Էին Սիրիայում (Հայաստանում՝ Աղցի դ՚աւէբարէս– նը): Միանավ եկեղեցիներում արևմուտքից-արԱ– ելք ձգված ու կիսաշրջան աբսիդով ավարտվող (կողքին մեկ, հազվադեպ երկու ականդատներ) աղոթասրահը ծածկվում Էր երկթեք կտուրի տակ ա՛ռ՛նված գլանաձև թաղով։ Կտուրի երկթեքությունը արևմտյան և արևելյան ճակէստներում ընդգծվում Էին եռանկյունաձև ճակտոններով։ Այդ խմբի եկեղեցիների թվին են պատկանում Գառնիի, Դվինի՛, Թանահատի, Օձունի, Շիրվանջուղի (այժմ Լեռնակերտի) , Դիրաքլարի (այժմ Կառնուտի), Արոէ– ճի, Թալինի, Հովհաննավանքի, Բջնիի և ուրիշ շատ հուշարձաններ1։ Դրանցից մի քանիսը (Դվի5–նի, Կսանոափ, Թանահատի, Կոդբի և այլն), ունեցել են սյունազարդ մեկ սրահ (գլխավորապես հարավային կողմից), իսկ Կոդբի և Հյուսիսային Հայաստանի մի քանի հուշարձաններում սրահներ հանդիպում են նաև հյուսիսային կողմից։

Եռանավ բազիլիկները ճարտարապետական ավելի բարդ հորինվածք ունեն։ Նրանցում արև– մուտքից-արևելք ձգված բավականաչափ ընդարձակ աղոթասրահը 3—7 զույգ մույթերով բաժանվում է երկայնական նավերի (կողքերինը նեղ, միջինը՝ լայն) : Միջին նավի առանցքով արևելյան կողմից տեղավորվում է կիսաշրջան խորանը (աբսիդը), որի մեկ կամ երկու կողմերին կից են ավանդատներ։ Բոլոր երեք նավերը ծածկվում էին գլանաձև թաղով (թաղակիր կամարների վրա), միասին տեղավորվելով կղմինդրով ծածկված երկթեք կտուրի տակ։ Երերույքի, Աշտարակի ու Ծիծեռնավանքի բազիլիկներում կտուրը միջին նավի վրա ավելի բարձր է կոդքինների համեմատությամբ, այսինքն ունեն «բազիլիկային կտրվածք»։ Նկարա– գըրված հատակագծային պարզ հորինվածքը հայկական եռանավ բազիլիկ եկեղեցիներում ստացել է բացառիկ ճշմարտացի ծավալատարածական լուծում։

Հայաստանի եռանավ բազիլիկ եկեղեցիները որոշակի թվագրված չեն. նրանց կառուցման ժամանակը սահմանվում է 4—6-րդ դդ.։ Այդ խմբի հուշարձանների թվին են պատկանում Դվինի և Տեկորի (նախքան վերակառուցումը), Քասախի, Ծրերույքի, Աշտարակի, Եղվարդի, Աղցի, Ծիծեռնա վանքի և Կողբի եկեղեցիները։ Հետագա վերակառուցումների հետևանքով 5-րդ դարի վերջին Տեկորի բազիլիկը վերածվել է գմբեթավոր բազիլիկի2։ 7-րդ դարի սկզբին հիմնական վերակառուցման է ենթարկվել Դվինի– ս. Գրիգոր կաթողիկե եկեղեցին, վերածվելով եռախորան գմբեթավոր բազիլիկի3։ Նշված խմբում իր հատակագծային և ծավալատարածական կուռ և հստակ հորինվածքով, համաչափական համակարգով ու ճարտարապետական մանրամասների բարձրարվեստ մշակմամբ աչքի է ընկնում Հայաստանի վաղ քրիստոնեական շըր֊ ջանի ճարտարապետության գոհարներից մեկը՝ Երերույքի տաճարը։

Հայաստանի բազիլիկ եկեղեցիները որոշակի ընդհանրություններ ունեն նաև Վրաստանի Նույն ժամանակաշրջանի բազիլիկ եկեղեցիների հետ (Բոլնիսի Սիոն, Նեկրէսի), որը արդյունք է Հայաստանի և Վրաստանի բազիլիկ եկեղեցիների

վրա   սիրիական   ճարտարապետության   ազդեցության։
–՚                        ;

6-րդ դարից հետո Հայաստանում դադարում են բազիլիկ տիպի եկեղեցիներ կառուցել։ Հայ ճարտարապետները ստեղծագործական համառ որոնումներ են կատարում նոր, զուտ տեղական գմբեթավոր եկեղեցիների հորինվածքներ մշակելու ուղղությամբ, զուգահեռաբար յուրացնելով գմբեթի ճարտարապետական-կառուցոդական թեման։ Գըմ– բեթավոր եկեղեցիների տարբեր հորինվածքները դառնում են առաջատար Հայաստանի 6—7-րդ դդ. ճարտարապետության մեջ ու նրա զարգացման հետագա շրջափուլերում։ Հայ ճարտարապետների ստեղծագործական մտքի հարստության և բարձր վարպետության մասին են վկայում եկեղեցիների այն բազմազան տիպերն ու նրանց տարբերակները, որոնք ստեղծվեցին այս ժամանակաշրջանում։ Հայաստանում գմբեթավոր եկեղեցիների թեման՝ համապատասխան իրենց ֆունկցիոնալ նշանակության, զարմանալիորեն հարուստ ու բազմազան լուծումներ ստացավ։ Զուգահեռաբար մշակվեց ու կատարելագործվեց գմբեթի կոնստրուկտիվ ձևերի ողջ համակարգը։

Այն հանգամանքը, որ Հայաստանում նախաքրիստոնեական շրջանում գմբեթավոր շենքեր չեն հանդիպում4, բնականաբար հարց է առաջանում, թե որտեղի՞ց ներմուծվեցին գմբեթի ձևերը։ Տարբեր են կարծիքներն այդ կարևոր հարցի վերաբերյալ։ Ըստ Հ. Ստրիժիգովսկու Հայաստանում գմբեթը որդեգրվեց հարևան Պարսկաստանից5։ Այլ հետազոտոդների կարծիքով գմբեթի մոնումենտայ ձևերի առաջացման ակունքները տեղական են և սերվում են հայկական ժողովրդական .բնակելի տան՝ գլխատան հազարաշեն կոչված փայտագմբեթ ծածկի ձևերից՛։ Չբացառելով առաջին կարծիքի հավանական լինելը, քանզի հայտնի է նաև, որ գմբեթների կատարյալ ձևերը լայնորեն կիրառվել են անտիկ Հռոմում և Բալկանյան թերակղզում, հատկապես Սերբիայի դամբարանային կառուցվածքներում (օրինակ՝ Ցարիցինգրադի, 6֊րդ դ. սկիւլբ) ընդգծենք, որ անշուշտ տեղական ավանդույթները նույնպես կազմավորիչ մասնակցություն են ունեցել։ Հայտնի է պատմիչների տեղեկություններն այն մասին, որ Հայաստանի վաղագույն եկեղեցիներից մի քանիսը, առաջին հերթին էջմիածնի Մայր տաճարը, սկզբնապես փայտածածկ են եղել Ա միայն վերակառուցման հետևանքով են փոխարինվել քարաշեն գմբեթներով։ Տեկորի բազիլիկի (որն ըստ Թ. Թորամանյանի վերակառուցվելով գմբեթավոր բազիլիկի է վերածվել 5—7-րդ դդ.)2, գմբեթի ձևերը չեն հիշեցնում ոչ պարսկական և ոչ էլ հռոմեական գմբեթներին, նրանց կապը փայտագմբեթ ծածկի ձևերի հետ կասկած չի հարուցում3։

Գմբեթավոր եկեղեցիների հորինվածքային նոր ձևերի որոնումները (5—6 դդ.) ընթացել են երկու հիմնական ուղղությամբ։ Առաջին դեպքում բազիլիկ տիպը ելակետ է հանդիսացել գմբեթով պսակված և արևմուտքից-արեելք ձգված հատակագծով եկեղեցիների մի քանի տարբերակների (գմբեթավոր բազիլիկ, եռախորան գմբեթավոր բա– զիփկ, գմբեթավոր սրահ կամ դահլիճ) ստեղծման, իսկ երկրորդ դեպքում՝ մշակվել է կենտրոնաձիգ խաչագմբեթ եկեղեցիների տիպը՝ իր բազմաթիվ տարբերակներով։

Երկու դեպքում էլ ընդհանուրը եղել է գմբեթը, որն իշխելով ծավալատարածական հորինվածքի մեջ, արմատավորել է եկեղեցական շենքի արտաքին (էքստերիեր) և ներքին (ինտերյեր) ճարտարապետության սկզբունքորեն նոր արտահայտություններ։ Բազիլիկ եկեղեցիներից անցումը դեպի գմբեթավորի տարբերակները ուղեկցվել է հորինվածքային-կառուցողական տեսակետից տրամաբանական լուծումներով՝ կապված գմբեթի առկայության, նրա թմբուկի միջոցով ներքին տարածությունը լուսավորելու հնարավորության, գմբեթից ու թմբուկից առաջացած ճիգերի նպատակահարմար տեղաբաշխման և ընդհանրապես՝ կառուցվածքին   պատճառաբանված   ու  ճշմարտացի լուծումներով օժտելու հետ։

Գմբեթավոր բազիլիկ տիպի ստեղծման ուղղությամբ նախնական փորձերից մեկը, ըստ Թ. Թորամանյանի, իրականացվել է Տեկորի տաճարի վերակառուցման և գմբեթով պսակելու միջոցով4։ Ըստ որում, գմբեթի ձևերն այս հուշարձանում վարանոտ են, զգացվում է փորձի պակասություն, անցման միջոցները թեև պատճառաբանված են, բայց նրանցում պակասում է այն կուռ կատարելությունը, որին ականատես ենք լինում 6—7-րդ դդ. հուշարձաններում։

Հաջորդաբար քննության առնենք բազիլիկներից սերվող գմբեթավոր եկեղեցիների հատակագծային և ծավալատարածական հորինվածքները։

Գմբեթավոր բազիլիկ տիպին պատկանող եկեղեցիներում գմբեթակիր չորս անջատ մույթերի տեղադրությամբ աղոթասրահը երկայնական ուղղությամբ բաժանվում է երեք նավերի, որոնցից կենտրոնականը՝ ավելի լայնը (գմբեթի տրամագծի չափով) , արևելյան կողմից ավարտվում է ավագ խո֊ րանով, իսկ կողմնայինները՝ ավանդատներով։ Գմբեթակիր մույթերը միմյանց ու հանդիպակաց պատերի հետ կապված են կամարներով, առաջացնելով կենտրոնական տարածություն՝ գմբեթա– ւոակ քառակուսին։ Սրա ու իր հարավային Ա հյուսիսային կողմերի տարածություններով կազմւս՛ վորվում է ադոթասրահի լայնական ուղղությունը։ Հատակագծում առաջացած երկու ուղղություններն իրենց ճշմարտացի դրսևորումն են ստանում նաև աղոթասրահի թաղածածկի համակարգով առաջացած կտուրի ձևերում։ Միջին և լայնական նավերի թաղածածկի վրայի երկլանջ կտուրները ուղիղ անկյան տակ հատում են կենտրոնում գըւո– նըվոդ գմբեթի թմբուկի հիմքը, որի վրա բարձրանում է վեղարով պսակված գմբեթի թմբուկի ութ– նիստ ծավալը։ Կենտրոնական նավի թաղածածկի բարձր լինելու շնորհիվ գմբեթավոր բազիլիկների (ինչպես նաև բազիլիկներից սերված մյուս տիպի եկեղեցիների) լայնական կտրվածքը բազիլիկային է (Ծրերույքի և Ծիծեռնավանքի պես):

Գմբեթավոր բազիլիկի տիպին են պատկանում (սակայն որոշ տարբերությամբ միմյանցից) Օձուլփ (6–7-րդ դդ.), Գայանեի՝ էջմիածնում (630 թ.), Մրենի (638—640 թթ.) .Բագարանի (639—640 թթ.) ու Կումայրիի (կիսավեր վիճակում) եկեղեցիները, իսկ հարևան Վրաստանում՝ Օրոմիի եկեղեցին (630 թ.):

Գմբեթավոր բազիլիկի տարբերակ պիտի դիտվեն Դվինի ս. Գրիգոր Ա Թալինի (մեծ) եռախորան կաթողիկեները։ Եթե դրանցից առաջինում նախնական փորձ է արված այդ տարբերակը ստեղծելու ուղղությամբ (բսպիլիկ տաճարի 608 թ. կատարված վերակառուցման հետևանքով երկայնական պատերին արտաքուստ կցելով ներսից կիսաշրջան, դրսից բազմանիստ աբսիդներ)1, ապա Թալինի մեծ տաճարում (նույն դարի երկրորդ կես), այդ տարբերակը ստացել է իր համաչափ և ավարտուն լուծումը2։


Բազիլիկ և խաչաձև կենտրոնաձիգ հորինվածքների զուգակցման ճանապարհով ստացված այս տարբերակում եկեղեցու ձգված ծավալի արևելյան, հարավային և հյուսիսային կողմերից, աղոթասրա– հի երկայնական և լայնական առանցքներին համաչափ տեղադրված մեկական աբսիդները (ներսից կիսաշրջան, դրսից բազմանիստ) ծավալատարածական հավասարակշռություն ստեղծելով հանդերձ, նպաստում են տարածական ընդհանուր հորինվածքում գմբեթի գերիշխող դիրքի ընդգծմանը։


Բազիլիկ եկեղեցիների հետ ծագումնաբանական կապ ունեցող տարբերակներից մեկն էլ այսպես կոչված գմբեթավոր դահլիճն է։ Սրա գաղափարը նույնպես առաջացել է հին եկեղեցու՝ Զովունու միանավ բազիլիկը 6-րդ դարի սկզբին վերակառուցելու, այն գմբեթով պսակելու հետևանքով3։

Գմբեթավոր բազիլիկների սկզբունքային տարբերությունը գմբեթավոր դահլիճներից այն է, որ վերջինում գմբեթը կրող չորս մույթերը աղոթասրահում կանգնած են ոչ թե առանձնակի, այլ որմնամույթերի ձևով կից են հարավային և հյուսիսային պատերին (ներսի կողմից): Դրա շնորհիվ եկեղեցիներում առաջանում է միասնական ու անբաժան տարածություն, անկաշկանդ տեսք դեպի ավագ խորանը։ Պատերն այստեղ ոչ այնքան կրող են, որքան ծառայում են ներքին տարածությունը արտաքինից անջատելուն, որովհետև գմբեթի հիմնական բեռի կրողները որմնամույ– թերն են։ Թերևս նշված ռացիոնալ հատկանիշներն են պատճառը, որ առաջանալով 6—7-րդ դդ., գըմ– բեթավոր դահլիճները հայ ճարտարապետության զարգացման հետագա փուլերում, որոշ փոփոխություններով, դառնում են ամենատարածվածը4։

Վաղ միջնադարյան գմբեթավոր դահլիճների թվին են պատկանում Պտղնիի (6-րդ դարի վերջ, 7-րդ դարի սկիզբ), Արուճի (7-րդ դարի 70—80 թթ.) և Դդմաշենի (7-րդ դար) եկեղեցիները։

ԿԵՆՏՐՈՆԱՁԻԳ ÊԱՉԱԳՄԻԵԹ ԵԿԵՂԵՑԻՆԵՐ

Ձևաստեղծումների նույնպիսի բարդ, սակայն առավել արգասաբեր ստեղծագործական որոնումների արդյունք են Հայաստանի վաղ միջնադարյան կենտրոնաձիգ խաչագմբեթ եկեղեցիներն իրենց հիմնական տիպերով ու բազմաթիվ տարբերակներով։ Այդ ուղղությամբ առաջին արդյունքը ընդունված է համարել էջմիածնի տաճարը։ Կառուցված լինելով 303 թ.5, այն վերակառուցման է ենթարկվել 5-րդ դարի վերջին և 7-րդ դարի սկզբին6։

էջմիածնի տաճարի նախնական ձևերի և վերականգնման հետևանքով կրած փոփոխությունների հարցում գոյություն ունի տարակարծու֊միայն այն հարցում, որ էջմիածնի տաճարի հատակագծային այժմյան հորինվածքը (չհաշված հետագա հավելումները) պահպանվել է 5-րդ դարից։ Այսպիսով, էջմիածնի տաճարը արմատավորում է Հայաստանի կենտրոնաձիգ խաչագմբեթ եկեղեցիների մի տիպ, որում խաչթևերը կազմում են քառակուսի ադոթասրահի արտաքին պատերի նկատմամբ իրենց բազմանիստ ծավալներով առա– ջակարկառված չորս աբսիդները (արևելյանին կից են երկու ավանդատներ):

էջմիածնի տաճարի հորինվածքային գաղափարը հետագա զարգացում է ստանում՝ հանգելով կենտրոնաձիգ-խաչագմբեթ եկեղեցիների սկըզ– բունքորեն մի նոր հորինվածքային լուծման, որում չորս աբսիդներից կազմված խաչթևերը պարփակվում են ուղղանկյուն պարագծում։ Առաջին փոր– ձըն այդ ուղղությամբ հանդիսանում է Ավանի տաճարը՝ կառուցված 591—602 թթ.։ Մի փոքր ավելի ուշ, 618 թ. կառուցված Հռիվտիմեի տաճարում այդ լուծումն իր նախօրինակի համեմատությամբ մշակված ու հասցված է դասական կատարելության։

Ի տարբերություն Ավանի տաճարի, որի չորս անկյուններում ամփոփված ավանդատները հատակագծում կլոր են, Հռիփսիմեի տաճարում դրանք քառակուսի են, իսկ հարթ ճակատները մշակված են երկուական ուղղաձիգ որմնախորշերով։ Սրանք բացահայտելով հանդերձ հատակագծի ներքին կառուցվածքը ու ծառայելով այլ նպատակների, միևնույն ժամանակ զուտ գեղարվեստական առաքելություն ունեն՝ լույս ու ստվերով հարստացնում են ճակատների հարթությունները։

Կենտրոնաձիգ-խաչագմբեթ տաճարների այղ տիպը Հայաստանում Ներկայացված է 6—7֊րդ դդ. թվագրվող մի քանի այլ հուշարձաններով։ Դրանց թվին են պատկանում Թարգմանչաց վանքի (էջմիածնի շրջանի Այգեշատ գյուղում), Արամուսի (Աբովյանի շրջան), Գառնահովտի (Թալինի շըր– ջան), Սիսավանի (Սիսիանի շրջկենտրոն), Արծվաբերդի ե Զորադիրի ս. էջմիածին (պատմական վասպուրականում) եկեղեցիները։ Պատկանելով նույն տիպին, այդ հուշարձաններում դրսևորված են որոշ առանձնահատկություններ։

Կենտրոնաձիգ-խաչագմբեթ եկեղեցու տիպը պատմական նույն ժամանակաշրջանում կիրառվել է նաև հարևան Վրաստանում՝ հանձին Աթենիի ե Ջվարիի տաճարների։ Դրանցից առաջինի հեղինակը Թոդոսակ անունով հայ ճարտարապետն է եղել։ Կան տվյալներ, որ նա մասնակցել է նաև Ջվարիի տաճարի կառուցմանը2։ Հորինվածքային սկզբունքների ընդհանրության շրջանակում դրանք ունեն նաև որոշակի ինքնուրույնություն, որով վրացականները տարբերվում են հայկականներից։

Կենտրոնաձիգ-խաչագմբեթ հոլփնվածքի տարատեսակներից մեկն էլ Մաստարա գյուղի (Թալինի շրջան) ս. Հովհաննու եկեղեցին է, որի խաչաձև հատակագիծը, ինչպես էջմիածնի տաճարում, կազմավորված է քառակուսի ադոթասրահի բոլոր պատերից դուրս շեշտված՝ ներսից կիսաշրջան, դրսից բազմանիստ չորս աբսիդներով։ Գմբեթակիր մույթերի բացակայության պատճառով գմբեթի մարմնեղ և բազմանիստ թմբուկը հանգչում է աբսիդների կամարների ու աղոթասրահի անկյուններում տեղակայված հզոր տրոմպների վրա։ Ս՜աստարայի եկեղեցու հորինվածքային խըմ– բին են պատկանում Արթիկի (մեծ), Հառիճի ս. Գրիգոր և Ոսկեպարի ս. Աստվածածին եկեղեցիները (բոլորը 7-րդ դարի): Նույն խմբին կարելի է դասել նաև Բագարանի ս. Թեոդորոս եկեղեցին, այն տարբերությամբ, որ ձգտելով փոքրացնել գըմ– բեթի ու նրա թմբուկի ծավալն ու քաշը, ճարտարապետը քառակուսի ադոթասրահի կենտրոնում, ինչպես էջմիածնի տաճարում, մուծել է գմբեթակիր չորս մույթեր։

Ստեղծագործական անդուլ որոնումները 7-րդ դարի կեսերին հանգում են նորանոր հորինվածքային լուծումների, որոնք համապատասխանելով

միԱնույն  ֆունկցիոնալ նպատակին,  հանդես  են բերում զարմանալի հարուստ բազմազանություն։

Դարաշրջանի հայկական ճարտարապետության մեծագույն նվաճման, կենտրոնաձիգ խաչագմբեթ հորինվածքի սկզբունքորեն տարբեր Ա նորովի լուծման փայլուն օրինակ հանդիսացավ Զվարթնոց տաճարը (642—652): Ի տարբերություն վերը քննարկված տիպերի, Զվարթնոցի տաճարում կիսաշրջան դասավորված սյուներով կազմավորված (բացի արևելյանից, որտեղ հոծ պատ է) խաչ֊ թևերը պարփակված են ոչ թե ուղղանկյուն, այլ շրջանաձև (ավելի ճիշտ՝ բազմանիստ) պարագծի մեջ։ Տաճարի եռաստիճան ծավալում ներքին շըր– ջանաձև սրահի թաղածածկը և կենտրոնում երկրորդ աստիճանի վրա բարձրացող գմբեթի հիմնական հենարանները հանդիսանում են (սաչթևերի միացման հանգույցներում տեղադրված չորս հզոր մույթերը։ Ունենալով մոտավոր նմանակներ վւսղ– բյուզանդական (ս. Վիտալի՝ Ռավեննատւմ, ս. Սերգիի և Բաքոսի՝ Կոստանդնուպոլսում) և սիրիական (Բոսրայի) ճարտարապետության մեջ, այնուամենայնիվ Զվարթնոցը Նրանց համեմատությամբ հանդես է գալիս որպես Նրանցից էապես տարբեր, զուտ տեղական, հորինվածքային տեսակետից առավել հստակ և ավարտուն ստեղծագործության արդյունք։

Նույն դարի երկրորդ կեսին են հորինվել Ծղ– վարդի ս. Զորավար և Իրիևդի բազմախորան եկեղեցիները, որոնց երկաստիճան բազմանիստ ծավալում գմբեթը բարձրանում է կենտրոնական մասում, իսկ տակի աղոթասրահը շրջապատված է կիսաշրջան աբսիդներով (որոնցից իր չափերով ավելի մեծ արևելյան աբսիդը ծառայում էր որպես ավագ խորան):

Վերը նկարագրված եկեղեցական շենքերով չի սպառվում վաղ միջնադարի հայ շնորհաշատ ճարտարապետների ստեղծագործական Ներդրումը եկեղեցական ճարտարապետության մեջ։ Զուգահեռաբար, սկսած դեռևս 5—7-րդ դդ. մշակվում է պարզ քառակուսի կամ խաչաձև հատակագծով գմբեթավոր փոքրաչափ եկեղեցական շենքերի մի առանձին խումբ, որում հորինվածքային ընդհանրության հետ միասին ակնհայտ են որոշակի տարբերություններ։ Այդ հանգամանքը նկատի ունենալով տվյալ խմբում ևս հնարավոր է դասակարգում կատարել՝ ելնելով եկեղեցական հուշարձանների հատակագծային և ծավալատարածական հորինվածքների տարբերությունից։ Լավագույնը և պարզագույնը այդ խմբի մեջ Ոդջաբերդում Ն. Տոկարսկու կողմից պեղված եկեղեցին է, որը քառակուսի հատակագծով, արևելյան կողմից կիսակլոր աբսիդով (արտաքուստ եռանիստ կողերով), գմբեթով պսակված շենք է՛։ Տիպի հետագա կատարելագործումը 6-րդ դարի վերջում և հատկապես 7-րդ դարում մարմնավորում է գտնում պարզ խաչաձև փոքրաչափ եկեղեցական ՚ շենքերի մի ամբողջ խմբում։ Ըստ հուշարձանների առանձնահատկությունների, այդ տիպը կարող է բաժանվել երեք ենթախմբերի2։

Առաջին ենթախմբում տեղավորվում են հատակագծով խաչաձև (խաչթևերից արևելյանը կիսակլոր, մյուսները՝ ուղղանկյուն) եկեղեցիները։ Սրանց հիմնական ծավալի նկատմամբ խաչթևերը կենտրոնական գմբեթատակ քառակուսու բոլոր կողմերից առաջակարկսաված են հատակագծում ուղղանկյուն իրենց ծավալներով։ Նկարագրված ենթախմբին են պատկանում Ն. Տոկարսկու կողմից Ջրվեժում պեղված եկեղեցին3,1 Ղուսալույի ս. Գևորգ, Բջնիի ս. Սարգիս, Աշտարակի Կարմրա– վոր, Լմբատի ս. Ստեփանոս եկեղեցիները։ Նույն ենթախմբին կարելի է վերագրել նաե Կոշի, Ար– թիկի (փոքր), Տայքի Ագարակ (էգերեկ) և այլ եկեղեցիներ, որոնք նախորդներից տարբերվում են արևեյյան աբսիդի երկու կողմերում ա՚վանդատնե– • րի առկայությամբ։

Պարզ խաչաձև ու եռախորան (տրիկոնխ) եկեղեցիները մի առանձին ենթախումբ են կազմում։ Սրանց խաչթևերը, բացի արևմտյանից, ներսից կիսակլոր են ու կենտրոնական ծավալի նկատմամբ սաաջակարկառվում են իրենց եռանիստ (Թալինի փոքր) կամ հնգանիստ (Ալաման) ծավալներով։ Նախորդ ենթախմբի պես այս ենթա–խմբում ևս առանձին հուշարձաններ (օր. Մազար– ջուկի)  ավանդատներ ունեն արևելյան խորանին Կից; Քսաախորան ((տետրակոնխ) եկեղեցիները (բոլոր խորանները կիսակլոր) կազմում Են երրորդ ենթախումբը, որի մեջ մտնող հուշարձաններն ունեն ծավալատարածական տարբեր հորինվածքներ։ Եթե առանձին հուշարձաններում ներքին խա– չաձևությունը պարփակված է արտաքուստ վեցնիստ (Տայքի Փենիկ) կամ ութնիսսւ (Արզնի, Աբովյա– նի շրջան) ծավալում, ապա ավելի շատ են հանդիպում հուշարձաններ, որոնցում խաչթևերը առա– ջակարկառված են կենտրոնական ծավալի նկատմամբ արտաքուստ ուղղանկյուն (Աշտարակի շրջա-

նի Փարպի, Օշականի Մանկանոց) կամ նույնիսկ կիսագլանաձև (Տայքի Սուրբ խաչ) ծավալներով։ Այս ենթախմբում ևս հանդիպում են արևելյան խորանին կից ավանդատներով հուշարձաններ։

Այսպիսով, 6-7-րդ դարերը հայկական եկեղեցական ճարտարապետության պատմության մեջ ներկայանում են որպես չափազանց արգասավոր մի ժամանակաշրջան, երբ ստեղծագործական ան– դուլ որոնումների բովում հորինվում են գմբեթավոր եկեղեցիների բազմապիսի տիպեր ու նրանց տարբերակներ։ Այդ հանգամանքը հիրավի վկայում է դարաշրջանի ճարտարապետների ստեղծագործական հնարամտության անսահման հարըս– տությունն ու հասուն վարպետությունը։

ԱՇԽԱՐՀԻԿ ՇԵՆՔԵՐԻ ՃԱՐՏԱՐԱՊԵՏՈԻԹՅՈԻՆ

Հայ ճարտարապետության զարգացման բոլոր փուլերում աշխարհիկ ճարտարապետությունը կազմել է նրա կարևոր բաղկացուցիչը, որը սակայն որոշ պատճառներով չի ներկայացել հարուստ բազմազանությամբ՝ ինչպես եկեղեցականը, ու անցյալում պակաս չափով է արժանացել գիտնականների ուշադրությանը։ Բացառություն է կազմե| Թորոս Թորամանյանը, որը դեռևս դարասկզբին իր ուսումնասիրությունների ոլորտն է ներգրավել Զվարթնոցի կաթողիկոսական և Անիի արքունական պալատները։

Թորամանյանը պալատական սրահները տաճար է անվանում։ «Տաճարը,- նշում է նա,- աշխարհիկ մտքով փոխարինող բառ չունենք, ստիպված ենք բարդ բառով բնորոշել անոր իսկական նշանակությունը, ինչպես տոնասրահ կամ հանդիսասրահ (ՏՁ1Խ ձշ քքէշ)»։ «Արքունական տա– ճարներե զատ,- շարունակում Է Թորամանյանը,-կային նաև նախարարական և կաթողիկոսական տաճարներ, որոնց բացի անվանական հիշատակությունն, ուրիշ մանրամասնություններ չունենք պաշտոնական ձևակերպություններու մասին՛։ Տարակույս չկա,- շարունակում Է նա,- որ այս ոչ արքունական (նկատի ունի կաթողիկոսականը, Վ. <.) տաճարներն ալ գեղարվեստական վայելչութենե և շքեղ կահավորումէ զուրկ չէին առավե) կամ նվազ չափով»2։

Թ. Թորամանյանը բացատրում է նաև «դահլիճ» տերմինը։ «Դահլիճը մի ընդարձակ սրահ էր, ուր կնստեր թագավորը իր ավագանիներով ու կխոր– հըրդակցեր սովորաբար հասարակական խնդիր– ներուն վրա։ Բայց ինչ որ ավելի պարզ է, որ դահլիճին մեջ կընդունեին բոլոր պաշտոնական և անպաշտոն մարդիկ թագավորին ներկայանալու համար։ Ուրեմն պետք է հասկանալ ընդունելության կամ ունկնդրության սրահ (€ՕԼՄ Տսբրտաք օս Ւ1Ձսէ6 էօսւ՛)3։

Նույն տեղում Թորամանյանը տաճարների ձևի և ներքին։ կահավորման մասին հայտնում Է. «Տաճարների ձևը, երկար կամ հավասարակողմ քառակուսի Էր՝ մեկ կամ մեկե ավելի դռներով։ Ամենա– հարմարւ տեղին վրա դրված Էր տաճարի նախագահի կամ իշխանի գահը՝ մյուս հանդիսականներու բազմոց են ավելի բարձր դիրքով։ Գահին անմիջապես երկու Սովերեն կսկսեն ամենեն պատվավոր տեղերը և հետզհետե քանի հեռանան գահեն, աստիճանաբար կիջնեն տեղին պատվո արժեքը»։

«Ամեն մի արքունիքի կամ ապարանքի մեջ,-շարունակում Է Թ. Թորամանյանը,- անհրաժեշտ Էր տաճարի գոյությունը։ Երբեմն գտնվել են կից

երկու տաճարներ միմյանց հետ հաղորդակցվող (երևի նկատի ունի Զվարթնոցի պալատը, վ. <.), կան նաև հիշատակություններ մեկե շատ ավելի տաճարների գոյության, արքունիքի կամ ապարանքի արտաքին շրջապատեն ներս՝ պատշաճավոր տեղերուն վրա շինված։ Նայելով անոր կոչումհն կամ գործածության նպատակին, կարելի էր տաճարներ շինել արքունական կամ իշխանական կայանին անմիջապես կից, կամ անկե հեռու, բոլորովին անջատ»1։

Մեծ գիտնականի կռահումները, մասամբ հիմ– նըված պատմական տեղեկությունների վրա, ճըշտ– վեցին մեր ժամանակներում պեղված հուշարձանների իրական ուշագրավ տվյալներով։ Հոգևոր և աշխարհիկ ֆեոդաւներին պատկանող այդ պալատների ուսումնասիրությունը ցույց տվեց, թե որքան իրավացի էր Թորոս Թորամանյանը, Երբ նշել է թե «Այսպես պերճորեն պճնզարդվիւ ս բնության պարգևներեն օգտվելով կյանքը վայելել գիտցող իշխող դասը անպայման պետք է որ ունենար թե ներքինով և թե արտաքինով շքեղաշուք ապարանքներ՝ համապատասխան իր տարազին և ապրելակերպին»2։

Դատելով պատմական տեղեկություններից, կարելի է եզրակացնել, որ պալատական համալիրները բազմաֆունկցիոնալ բովանդակություն ունեին։ Հայտնի է, որ Դվինի կաթողիկոսարանի շենքը միևնույն ժամանակ ծառայում էր որպես եկեղեցական և ազգային-քաղաքական հարցերի քըն– նարկման ժողովատեղի, հոգևոր գաղափարների ՛տարածման կենտրոն։ ՍԵբեոս պատմիչը վկայում է, որ երբ բյուզանդական կայսր Կոնստանդինը 652 թ. ձմռանը ժամանել է Հայաստան՝ Զվարթնոց տաճարի օծման հանդիսության առթիվ «Եւ երթեւպ ի Դըւին՝ նստաւ ի տան կաթողիկոսին»3։ Նույնի մասին պատմելով, Հովհաննես Դրասխա– նակերտցին հայտնում է, որ Կոնստանդինը «...Գը– նացեալ ի քաղաքն Դվին, իջևանս ի տան կաթողիկոսարանին արարեւպ...»4։ Մի այլ առիթով Ստե– փանոս Օրբելյանը հայտնում է, որ ոմն Ստեփան– նոս «... որդի աւագ երիցու մեծ մայրաքաղաքին Դւնայ» իր նախնական կրթությունն ստացել է մայրաքաղաքում՝ «ի տուն կաթողիկոսարանին Հայոց Դւնայ»5։ Հետևապես (Դվինի կաթողիկոսարանը ծաոայել է նաև հոգևոր դպրոցի կարիքների։

վաղ ֆեոդալիզմի շրջանի պալատական համալիրների ճարտարապետության մասին պատկե-

րացում են տալիս դարասկզբին Զվարթնոցում պեղված Ներսես 3-րդ կաթողիկոսի, ինչպես նաԱ խոր– հըրդային ժամանակաշրջանում Դվինում պեղված Արշակունիների գահասրահի, կաթողիկոսական պալատի և մի այլ սյունազարդ դահլիճի ու Արուճի պալատների մնացորդները։ Դրանք իրենց կազմում ունեին բնակելի սենյակներ, բաղնիք և եկեղեցի (Զվարթնոց), տնտեսական տարբեր հատկացումների սենյակներ։ Սակայն դրանց ում հո– ՚ րինվածքային հանգույցը պաշտոնական ընդունելությունների ծառայող .սյունազարդ դահլիճներն էին։

Պեղումներով բացված համարյա միատիպ պալատական շենքերի հետազոտությունն ի հայտ է բերում նրանցում առկա հատակագծային-հորին– վածքային լուծման ընդհանրություն՝ բխած շենքի ֆունկցիոնալ բովանդակությունից, որոշակի օրինաչափություններ դահլիճների կողմերի հարաբերության, միջսյունային տարածություններում սյուների տեղաբաշխման, նրանց տրամաչափերում, խարիսխների և խոյակների ձևերում, ինչպես նաս ծածկերի փայտաշեն կոնստրուկտիվ համակարգերում։ Վերջինների վրա պարզորոշ նկատելի է հայկական ժողովրդական բնակելի տներում՝ գըլ– խատներում, հանդիպող ու հազարաշեն անունը կրող կառուցաձևը։ ժողովրդական բնակարանի ճարտարապետության ազդեցությունն իր արտահայտությունն է գտել նաև քարե սյուները պսակող մեծաչափ քարե խոյակների ձևերում, որոնք –որոշակի աղերս ունեն գլխատների սյուները պսակող փայտակերտ խոյակների հետ։

Ըստ Օգյուստ Շ ուա զի ի կարծիքի, հունական դասական ճարտարապետության մեջ մ. թ. ա. 6-րդ դարում է տեղի ունենում փայտյա հեծանների փոխարինումը քարով, որն առաջացնում է ծածկվելիք թռիչքների զգալի կրճատում6։

Նույնպիսի երևույթ՝ փայտի փոխարինումը քարով, անհամեմատ ավելի ուշ, շուրջ 1000 տարի հետո, տեղի է ունենում Հայաստանում։ Նախապեսփայտածածկ վաղմհջնադարյան եկեղեցիները քարածածկ (թաղավոր և գմբեթավոր) են դառնում, իսկ պալատական համալիրների սյունազարդ դահլիճներում դեոևս կենսունակ են մնում ծածկերի փայտակերտ համակարգերը։ Վաղ միջնադարյան Հայաստանի պալատների բոլոր հեւոազոտողները այդ հայտում միակստձիք եե, սակայն փոքր-ինչ ՚ոաք»ւ * ; ,ւն նրանց կողմից ներկայացված վերա– կազւ; <Տս նախագծերը՛՛.

Տս.յւ.սաւեսակ են նաև առանձին հուշարձանների թվագրման վերաբերյալ կարծիքները։ Եթե Դվինի միջնաբերդի գագաթի արևելյան եզրին պեղված շենքի մնացորդները Արշակունյաց գահադահլիճին պատկանելու վերաբերյալ հնագետ Կարո Ղաֆադաոյանի կարծիքը չի վիճարկվել ապա քաղաքի կենտրոնում, ս. Գրիգոր մայր տաճարի կողքին բացված շենքի ավերակների պատկանելիության և թվագրման հարցում կան տարակարծություններ։

Կ. Ղաֆադարյանը և տողերիս հեղինակը այն թվագրել են 5-րդ դարի վերջով, վերագրել կաթողիկոսարանին, որի կառուցումը կապել Հայոց Գյուտ կաթողիկոսի օրոք՝ 470-471 թթ. հայ եկեղեցու կենտրոնը Վաղարշապատից Դվին փոխադրելու հետ։ Հակառակ պատմական այդ վստահելի կռվանի, Նիկ. Տոկարսկին և Սսւ. Մնացականյանը հուշարձանը չեն համարում կաթողիկոսարան, կառուցման ժամանակն էլ առանց հիմնավոր տվյալի փոխադրում են 7-րդ դար։ Ըստ որում դրանցից առաջինը առաջնորդվում է խոյակի վերնասալի ճակատի զարդամոտիվով2, իսկ երկրորդը՝ պատմիչի վկայության թյուոընթերցությամբ3։ Ուշացած նրանց կարծիքին է միանում նաև հնագետ Ա. Քասսնթաոյանը, սա էլ իր հերթին առաջնորդվելով իբր շերտագրության տվյալներով4։

Առաջ քաշելով իրենց վիճելի կարծիքը, հարգարժան ընդդիմախոսները անհասկանալի կերպով հաշվի չեն առել պատմական երկու վկայություններ։ Դրանցից առաջինը վերաբերում է քրիստոնեություն ընդունելու համար 552 .կամ 553 թ. նահատակված պարսիկ Եղիդբոզիդի թաղման արարողությանը։ «... եդին (մարմինը, վ. Հ.), մերձ ի սուրբ եկեղեցին,- հայտնում է պատմիչը,֊ կաթողիկոսարանի յարևելից կողմանե, շինեալ ի վերայ վկայարան սուրբ կոփածոյ քարամբք»5։ Մեկ ուրիշ վկայության համաձայն 572 թ., երբ խորտակվել և հրդեհվել է Դվինի ս. Գրիգոր մայր տաճարը, այնտեղի եկեղեցական սպասքը փոխադրվե)

է կաթողիկոսարան6։ Կնշանակի 6-րդ դարի վերջում այն գոյություն ուներ։

Ուստի պետք է անվիճելի համարվի կաթողիկոսարանի թվագրումը 5-րդ դարի 70-ական թվականներով ու ընդունվի, որ Արշակունյաց գահադահլիճից հետո այն երկրորդ պալատական շենքն է Դվինում։ Ինչ վերաբերում է Դվինում պեղումներով բացված սյունազարդ երկրորդ դահլիճին, ապա այն իր հորինվածքային հատկանիշներով

անմիջական ընդհանրություն ունի 7֊րդ դարի 70-80-ական թվականներով թվագրված Արուճի պալատի սյունազարդ դահլիճի հետ և ավելի հավանական է նրա թվագրումը 7-րդ դարով։ Անվիճելի է նաև Զվարթնոցի պալատի կառուցման ժամանակը՝ 7-րդ դարի կեսը։

Վաղ միջնադարյան պալատական համալիրները բաղդատական քննության ենթարկելով՝ գալիս ենք հետևյալ ամփոփիչ եզրակացությունների.

1. Վաղ միջնադարյան աշխարհիկ շենքերի բնա՛ գավառում, հատկապես պալատական, նկատելի է տիպաբանական օրինաչափությունների մշակման նույն միտումը, ինչով ընթացել է եկեղեցական շենքերի ճարտարապետությունը։

2. Պալատական շենքերի կարևոր մասն են կազմել չորս կամ երեք զույգ սյուներով դահլիճները, ըստ որում դրանցից առաջինի թվին են պատկանում Դվինի Արշակունյաց գահադահլիճն ու կաթողիկոսարանի սյունազարդ դահլիճը, որոնք իրենց հորինվածքային որոշ հատկանիշներով (կողմերի հարաբերությամբ, սյուների թվով ու, միջսյունային տարածությունների չափերով) համանման են։ Տարբերվում է միայն Զվարթնոցի պալւստի սյունազարդ դահլիճը, որի հորինվածքն ու չափերը այլ են մյուսների համեմատությամբ։ Նույն հատկանիշներով համանման են Դվինի երկրորդ և Արուճի պալատները։ Նշված հանգամանքը թույւ է տափս որոշ ճշտումներ մտցնել առաջինի թվագրման հարցում։

3. Սյունազարդ դահլիճներում տեղ են գտել որոշակի օրինաչափություններ սյուների տեղաբաշխման, Նրանց տրամաչափերի, միջսյունային հեռավորության, եկեղեցականից տարբեր խարիսխների և խոյակների ձևերում, ինչպես նաև փայտակերտ ծածկերի համակարգում։

4. վաղ միջնադարյան պալատական համալիրների ճարտարապետությունը նշանավորում է հայ ազգային ճարտարապետության ժառանգական օրենքներով զարգացման վաղագույն՝ փայտից քարին անցնելու փուլը, որի նկատմամբ ակտիվ ազդեցություն են ունեցել ժողովրդական բնակելի տան ճարտարապետության ավանդույթները։

Աշխարհիկ ճարտարապետության խմբին պատկանող բնակելի, կոմունալ և արտադրական շինությունների ճարտարապետությունը կներկայացվի մի քանի կոնկրետ հուշարձանների տվյալներով։

ՄԵՄՈՐԻԱԼ (ՀՈԻՇԱՅԻՆ) ՃԱՐՏԱՐԱՊԵՏՈՒԹՅԱՆ ՀՈՒՇԱՐՁԱՆՆԵՐ

Մեմորիալ հուշարձանները վաղ միջնադարյան հայ ճարտարապետության փոքր ձևերի ինքնուրույն բնագավառ են կազմում։ Կրոնադավանաբանա– կան գաղափարների պրոպագանդման կամ հիշատակի հավերժացման համար կանգնեցված այդ հուշարձանները ենթաբաժանվում են երկու հիմնական խմբերի։ Առաջին խմբին պատկանողները զուրկ են ներքին տարածությունից (կոթողներ, հուշասյուներ, խաչեր, մահարձաններ), իսկ երկրորդին՝ թաղման հետ կապված ստորգետնյա և վերգետնյա կառուցվածքներ են (տապանատներ, դամբարաններ) ՚։

Մեմորիալ ճարտարապետության ավանդույթները Հայաստանում հին են, վաղնջական ժամանակներից, որոնք կատարյալ ձևեր Են ստանում արդեն Վանի թագավորության և վաղ հայկական պետության ժամանակաշրջաններում։ Ակնհայտ է ժառանգական այն կապը, որ գոյություն ունի նըշ– ված ժամանակաշրջանների և վաղ միջնադարյան մեմորիալ հուշարձանների միջև, ցուցաբերելով այդ ասպարեզում ևս տևական զարգացման և ձևաստեղծումների մի ուշագրավ պրոցես։

Ինչպես ավելի հին, այնպես էլ վաղմիջնադար– յան մեմորիալ հուշարձանները քարակերտ են՝ իրականացված գերազանցապես տուֆով և այլ քարատեսակներով, միակտուր մեծաչափ քարերով, առանց շաղախի, երեբմն շաղախի գործադրմամբ։

ՔԱՐԱԿՈԹՈՂՆԵՐԸ լայն տարածում ունեին վաղմիջնադարյան Հայաստանում։ Առավել չափով դրանք հանդիպում են Արարատյան դաշտում (Ավան, Ջրվեժ, Դվին, Եղվարդ), Արագածոտնում (Աղց, Փարպի, Կարբի, Ուջան, Թալին, Մաստարա,

Ադիաման-Գառնահովիտ, Ապարան), Շիրակի լհո– նահովտում (Ագարակ, Երերույք, Արթիկ, Հառիճ), Հայաստանի հյուսիսային (Դսեղ, Արդվի, Օձուն, Դորբսւնտ, Կողես, Բրդաձոր, Խոժոռնի)2 և հարավային մասերում (Անգեղակոթ), պատմական Արցախում և այլուր։ Դրանք գտնվում են մեծամասամբ տապալված վիճակում, քչերը՝ պատվանդանի վրա։

Ինչպես նշում է Գարեգին Հովսեփյանը, այդ քարակոթողները «... ծագումով և տեղով ամենամեծ աղերս են ցուցաբերում մեր բազիլիկ եկեղեցիների ծագման, տեղի և ոճի նկատմամբ։ Այս մի երևույթ է, որ ինքնին մատնանշում է նրանց հասկացողության ուղին և տեղը մեր արվեստի պատմության մեջ։ Մեզ հայտնի չէ, գրեթե, որևէ նման գերեզմանային կոթող, որ կապված չլինի տեղով բազիլիկ շենքի հետ։ Այստեղ ևս նկատում ենք զուտ հելլենիստականից միջագետական-ասորական և տեղական սասանյան արվեստների փոխազդեցությունը, ինչպես ճարտարապետության մեջ տեսանք»։ Այդ հանգամանքը հիմք է ծառայել քա–

րակոթոդների ստեղծման ժամանակը սահմանել 4—6, ամենաուշը՝ 7-րդ դդ.1։

Քարակոթողները տեղադրվում էին աստիճանաձև (3—7 աստիճան) կամ խորանարդաձև, իսկ սաավե| չափով երկուսի համադրությամբ ստեղծված պատվանդանի վրա։ Քարակոփ (կողմերի չափերը 0,2X0,2—0,6X0,6 մ և 1,0—5,0 մ բարձրությամբ) քարակոթողները (մեծ մասամբ միակտոր, երբեմն երկու կտոր քարից) կանգնեցվում էին պատվանդանի կենտրոնում հատուկ ստեղծված փորվածքի մեջ՝ ագուցելով նրանում։

Առանձին խումբ են կազմում խորանարդաձև պատվանդանը աստիճանաձև հիմնապատվաևդան– ների (ստիլոբատեսի) վրա կանգնեցված քարակոթողները։ Հորինվածքային առումով բացառություն են կազմում Օձունի զույգ քարակոթողները, որոնք մահարձանի մասն են կազմում։

Քարակոթողների մի մասը պսակված է եղել ծավալային ձևի («թևավոր» կոչված) խաչերով2։

Կոթողների կողային հարթությունները ներքե– վից վեր, պատված են սյուժետային և զարդային բարձրաքանդակներով։ Այդպիսիք հանդիպում են նաև խորանարդաձև պատվանդանների կողերին։ Սյուժետային բարձրաքանդակները, իրոք, ներկայացնում են վաղքրիստոնեական Հայաստանի կերպարվեստի զուտ մեմորիալ բնագավառը, իրենց պատկերագրական բովանդակությամբ դասակարգվում են, ենթաբաժանվելով առասպելական և նախաքրիստոնեական կերպարների, ավետյարանա– կան և աստվածաշնչային, տեղական ավանդույթների հետ առնչվող թեմաների3։ Ինչ վերաբերում է զարդաքանդակներին, ապա դրանք ունեն բու– սակւսն և երկրաչափական մոտիվներ։
ՀՈՒՇԱՍՅՈՒՆԵՐԸ համարյա մեծամասամբ նույն նպատակին են ծառայել, կանգնեցվել են իրենց վրա նոր հավատքի՝ քրիստոնեության խորհրդանիշ խաչը կրելու համար։ Սակայն տարբեր է դրանց ծավալատարածական հորինվածքը, թեև ինչպես կոթողներրնը, երկմաս է։ Խորանարդաձև կամ բազմանիստ, երբեմն աստիճանավոր հիմնապատ վան դան ի վրա կանգնեցվում էր գլանաձև, քառանիստ կամ բազմանիստ սյունը, որը պսակվում էր գեղաքանդակ խոյակին ագուցված քարակերտ խաչով։
, ••,,

Վաղագույն հուշասյուները պսակված են խորանարդաձև սնագլխով՝ կապիտելով։ Դրա կողային հարթությունները, ինչպես բազիլիկ եկեղեցիների մուտքերի բարավորները, պատվում էին հա-

վասարաթև խաչի պատկերաքանդակով, բազմատերև վարդյակներով ու զարդարվեստի այլ մոտիվներով։ Հետագայում, 7-րդ դարում, տարածում են ստանում զվարթնոցատիպ խոյակները, որոնք ամբողջական վիճակում կամ բեկորներով գտնվել են Դվինում, Օշականում, Ջրվեժում, Արզնիում և այլուր։

«Թևավոր խաչերի» ստեղծումը կապված է վաղքրիստոնեական Հայաստանի և վրաստանի սրբագործված վայրերում (Վաղարշապատում, Սա– նահինում, Սևանա կղզում, Մծիրի լեռան (Վրաս– տանում) և այլն) նոր հավատքը պրոպագանդելու նպատակով քրիստոնեության խորհրդանիշի՝ խաչի կանգնեցման սովորույթի հետ։

Պիտի ենթադրել, որ այդ խաչերը նկատի ունի Ագաթանգեղոսը, երբ հիշատակում է Գրիգոր Լու– սավորչի նախաձեռնությամբ հեթանոսական տաճարների կործանման և դրանց տեղում քրիստոնեական հավատքի խորհրդանշաններ՝ խաչեր (ինչպես պատմիչն է անվանում՝ նշան տերունական, խաչ փրկչական) կանգնեցնելու մասին։ Այդ֊ պիսի մի խաչ էլ նա կանգնեցրել է Վաղարշապւս֊ տում, որի տեղում հետագայում կառուցվել է էջ– միածնի մայր տաճարը4։ Սկզբնապես դրանք փայտաշեն էին, սակայն առավել հարատև նյութերով փոխարինելու ցանկությունը մղում է դրանք քարակերտ դարձնելուն։ Դառնալով քարակերտ, դը– րանք հանդես են գալիս ոչ իբրև ինքնուրույն հուշակոթողներ, այլ բաղադրամասն էին կազմում հուշասյուների, կամ կանգնեցվում տարբեր ձևի (աստիճանաձև, խորանարդաձև) պատվանդանների՛ վրա։

Փայտանյութի փոխարինումը քարով օրինաչափորեն արմատավորում է քարանյութին բնորոշ ձևերի ու դեկորատիվ միջոցների կիրառություն։ «Թևավոր խաչերի» հարատևության մտահոգությունը հետագայում թելադրել է խաչի պատկերը քանդակել կլոր, ձվաձև կամ ուղղանկյուն քարա– սալերի վրա, արդեն վաղ միջնադարում սկզբնավորելով սկզբունքորեն միանգամայն նոր, զուտ

հայկական արվեստի՝ խաչքարերի առաջացումը1։ Քարակերտ, ծավալային «թևավոր խաչերը» ամբողջական կամ մեծ մասամբ կոտրատված վիճակում գտնվել են Դվինում, Ջրվեժում, Հովհան– նավանքում, Օձունում, Կողքում, Շնողում և այլ տեղերում։

ԴԱՄԲԱՐԱՆՆԵՐԸ պատկանում են մեմորիւպ հուշարձանների մի այլ խմբի, կապված թաղման, ննջեցյալի հիշատակի հավերժացման հետ։ Ս. Ս. Մնացականյանը դրանք ենթաբաժանում է երեք խմբերի, առաջինում դասեւով քրիստոնեական հավատքի տարածման համար նահատակված անձանց

(Հռիփսիմե ե Գայանե կույսերի, Գրիգորիսհ) վկայարանները, երկրորդում՝ աշխարհիկ մարդկանց

(Մեսրոպ Մաջտոցինը Օշականում, Սրտավազդ Կամսարականինը Նախճավանոլմ, Արշակունհնե– րինը Աղձում), իսկ երրորդում՝ սիմվոլիկ բնույթի մեմորիալ հուշարձանները (Օձուն, Ադուդի):

Առաջին, մասամբ նաէւ երկրորդ (Մեսրոպ Մաշտոցինը) խմբին պատկանող դամբարան-վկայա– րանները, տեղավորված լինելով եկեղեցիների ավագ խորանների տակ, չեն դիտվում որպես ինքնուրույն դամբարանային կառուցվածքներ։ Այդպիսիք հանդիսանում են Արշակունիներինը Աղձում, ս. Վաոդանինը Զովունիում Լւ այլն, որոնցից առաջինը ենթադրվում է, որ եղել է երկհարկանի, բաղկացած ստորգետնյա տապանատնից ՚ ե վերգետնյա աղոթարանից, իսկ երկրորդում՝ աղոթարանը տեղավորված է կողքին2։

Ինչպես հայտնում է Փավստոս Բյուզանդը, օրենք է սահմանվել ամեն տարի նշել նահատակների հիշատակը, «տիրոջ աշակերտների առաքելական (մատուռներում) ն. մարտիրոսների վկայարաններում ամեն տարի ժողովվում էին, նրանց վարքի, կյանքի և քաջ գործերի հիշատակը խմբովին տոնում էին ցնծությամբ»3։

Քննվող ենթախմբի ուշագրավ հուշարձաններից են Արշակունիների դամբարանը Ադձում, ս. Վարդան եկեղեցուն կիցը Զովունիում, Օձունի ե Ադուղիի մահարձանները։

Ստորգետնյա, վերգետնյա և ժայռափոր4 այդ կառուցվածքները տեղական ավանդույթներ ունեն դեռևս վաղնջական (նախնական համայնատիրական), Վանի թագավորության (Տուշպա, ՚ էրևան) և վաղ հայկական պետության (Սիսիան) ժամանակներից։ Լինելով հայկական, միևնույն ժամանակ դրանք որոշ ընդհանրություններ ունեն հելլենիստական և վաղ սիրիական նույնատիպ վկայարան կամ մարտիրիում կոչված հուշարձանների հետ։

Այսպիսով, վաղ միջնադարյան Հայաստանի աշխարհիկ և մեմորիալ ճարտարապետությունը, կազմելով ինքնուրույն բնագավառներ, ունեին հորինվածքային և ճարտարապետագեղարվեստական իրենց բնորոշ լուծումները, գտնվում Էին ճարտարապետական ստեղծագործության բարձր մակարդակի վրա, հանդես բերում ազգային արվեստի որոշակի առանձնահատկություն։

ՃԱՐՏԱՐԱՊԵՏԱԿԱՆ   ÒԵՎԵՐ-ԳԵՂԱՐՎԵՍՏԱԿԱՆ ԱՐՏԱՀԱՅՏՉԱՄԻՋՈՑՆԵՐ

4—7-րդ դդ. հայկական ճարտարապետության մեջ մշակվում են տարբեր արտահայտչամիջոցներ, որոնք համահնչյուն են շենքերի հորինվածքներին, գործադրած շինանյութին, ճարտարապետական ընդհանուր սկզբունքներին ե դարաշրջանի գեղարվեստական ըմբռնումներին։

• Քննարկվող փուլի հայկական ճարտարապետության հիմնական հատկանիշը կերպարների կուռ ճշմարտությունն Էր՝ բխած հատակագծային ն ծավալատարածական լուծումների փոխպայմանավորվածությունից, այն մարմնավորող կոնստրուկտիվ համակարգից։

Ծավալների   հանդիսավոր   վեհաշուքությունը,

հավասարակշռվածությունն ու համամասնական ներդաշնակությունը, կառուցվածքի տեկտոնական հատկանիշների պարզորոշ արտահայտությունը,

արտաքին ճակատների սահմանային պարզությունը   և  գեղարվեստական   արտահայտչամիջոցներիզուսպ կիրառությունը հանդիսացել են դարաշրջանի ոճակազմավորման հիմնական ազդակները։

Վերոհիշյալ հատկանիշները, որ իրապաշտական մտածողության արդյունք էին, ստեղծեցին հայկական ազգային ճարտարապետության այն ամուր ոճական պատվանդանը, որի վրա խարսխվեցին հետագա փուլերի նվաճումները։ Դրանց շնորհիվ է, որ իր զարգացման բոլոր փուլերում միջնադարի հայկական ճարտարապետությունը հայ ժոոո– վըոդի հոգևոր մշակույթի մյուս բնագավառների հետ հանդիսացավ ինքնարտահայտման, հնքնա– հաստատման ու ազգապահպանման ներգործուն միջոցներից մեկը։

Հարթ պատը, որտեղ շարվածքը կատարվում էր բնական բազմերանգ քարատեսակներով, բացի կոնստրուկտիվ դերից կատարելով նաև գեղարվեստական դեր, իշխող ոճական սկզբունք էր։ Այն ուղենիշ էր շենքի թե արտաքին և թե ներքին ճարտարապետությունը լուծելիս։ Արտաքին ու ներքին ընդհանուր առմամբ պարզ ճարտարապետության մեջ հազվադեպ են հարդարանքի միջոցները, իսկ դրանց առկայության դեպքում ծառայում են որոշակի նպատակների՝ ՛ընդգծելու համար շենքի առանձին մասերը (մուտքերի և լուսամուտների բացվածքները, պատերի վերնամասերը և այլն):

Հարթ ճակատի հարդարման ամենաակտիվ ճարտարապետական միջոցը դռան բացվածքի ընդգծումն է շքամուտքի ձևով, որը ինչ-որ չափով հակադրվում է պարզության միտումին։

4—7 դդ. դռան բացվածքը ծածկվում էր հեծանով, կամարով կամ երկուսի համադրությամբ։ Առանձին հուշարձաններում (Երերույք, Ավան), հեծանը կամ բարավորը ճնշումից զերծ պահելու նպատակով կիրառվել են բեռնաթափման ճեղքեր։ Դռան բացվածքը շքամուտքի ձևով մեկնաբանելու համար մշակվել է դասական մի տիպ՝ երկու տարբերակներով՛։

Առաջինում դռան բացվածքի երկու կողմերում տեղադրված են մեկ կամ զույգ կիսասյուներ, որոնց վրա հենվում է նախամուտքի կամարածածկը՝ առ– նըված երկլանջ կտուրի տակ և ճակատի կողմից ընդգծված ճակտոնով։ Մյուս տարբերակում համարյա նույն լուծումն է, այն տարբերությամբ, որ բացակայում Է երկլանջ կտուրը, հետևապես նաև ճակտոնը։

Բացի նկարագրած զուտ ճարտարապետական լուծումից, շքամուտքերի ձևավորման մեջ կիրառվել են նաև զարդարվեստի մոտիվները։ Դռան բացվածքը ծածկող քարե հեծանը կամ կիսաշրջան բարավորը զարդարվել Է թեմատիկ հարթաքանդակներով (Քասաղ, Մրեն) կամ նրանց կենտրոնում տեղավորվել Է հավասարաթև խաչ (Քասադի, Երերույքի, Եղվարդի բազիլիկներ): Մուտքերի բացվածքները երբեմն (Ավան, Տեկոր, Օձուն, Գայանե) երիզվել են զարդանախշերով պատած երեսակալներով։

Զարդարվեստի մոտիվներ ՛տեղ են գտել նաև պատուհանների պսակներում, քիվերում, իսկ 7-րդ դարի կեսի և երկրորդ կեսի հուշարձաններում (որոնք բնորոշ են չափավոր դեկորատիվությամբ), նաև կամարաղեղների վրա (Զվարթնոց, Թալինի, Արթիկի կաթողիկեներ, Սիսավան) և կամարամիջոցներում (Զվարթնոց):

Անհամեմատ ավելի բազմազան են ու հարուստ լուսամուտները (կամարակապ ու կլոր) հարդարե– լու միջոցները, որոնց նպատակը նույնպես բավականաչափ լայն բացվածքների ընդգծումն Է ճակատների հարթության վրա։ Ծթե 4—5-րդ դդ. հուշարձաններում (Քասաղ, Երերույք) լուսամուտները երիզվում Էին տրամատավորված երեսակալներով՝ ընդգրկելով կողքերն ու վերնամասը, ապա 6—7-րդ դդ. հուշարձաններում տարածում Է ստանում լուսամուտի միայն վերնամասը կամարուն– քով (6թօտւ<«) պսակետւ սովորույթը2։

Կամարունքեյփ շուրջ 40 տոկոսի զարդամոտիվներում իշխողը բուսական (նուշի, շուշան ծաղկի, խաղողի տերևի ու ողկույզի, նռան տերևի և պտղի, արմավատերևի և այլն) մոտիվներն են։ Ավելի վաղ հուշարձաններում (Երերույք, Ավան), հանդիպում են տրամատավորված կամ երկրաչափական (ատամնաշարի, կամարիկների, շրջագծերի, գնդիկների և այլն) մոտիվներով հարդարված կամարունքեր։ Առանձին հուշարձանների (Օձուն, Պտղնի) կամարունքերում տեղ են գտել նաև հրեշտակների ու սրբապատկերների բարձրաքանդակներ, որոնց կանդրադառնանք առանձին։վաղ միջնադարում կլոր լուսամուտներ հանդիպում են հազվադեպ, միայն Զվարթնոցի տաճարում և Թալինի կաթողիկեում։ Զարդամոտիվների անկրկնելիությամբ Ա գեղեցկությամբ ուշագրավ են հատկապես Զվարթնոցի կլոր լուսամուտների պսակաձև երեսակալները՛։

ճակատների ճարտարապետական-գեղարվես– տական տարր են հանդիսանում նաև քիվերը՝ որոնցով պսակվում են հարթ պատերը, ճակտոնները, գմբեթի թմբուկատակ քառակուսու անկյունները և թմբուկները։ Համապատասխանելով իրենց զուտ գործնական նպատակին, միևնույն ժամանակ 4—7-րդ դդ. եկեղեցական շենքերի քիվերում դրսևորվել է ձևերի հարուստ բազմազանություն։ Ն. Մ. Տոկարսկին դրանք դասակարգել է 4 հիմնական խմբերով՝ ատամնավոր, կամարիկներով, սալաձև և շեղանկյուն2։

Եթե ա՛ռաջին խմբի քիվերը (մի քանի տարբերակներով) որոշ աղերս ունեն ՛անտիկ քիվերի ձևերի հետ, ապա մնացած խմբերի քիվերն իրենց տարբերակներով հանդերծ առավելապես տեղական ստեղծագործության արդյունք են։ Ատամնավոր, այդ թվում պահունակներով (էջմիածնի տաճար, Քասաղի բազիլիկա) քիվերի ձևերը համեմատաբար պարզ են, բաղկացած մեկաստիճան (Ջրվեժ, Բագարան), երկաստիճան և եռաստիճան (Թալինի փոքր) ատամնաշարերից։

Կամարիկավոր քիվերը գլխավորապես հանդիպում են 6-րդ դ. և 7-րդ դարի առաջին կեսի հուշարձաններում (Օձուն, Պտղնի, Մաստարա, Զըր– վեժ-Քոսաղբյուր, Մրեն, Գառնահովիտ, Մազար– ջուկ, Ալաման և այլն): 7-րդ դարի կեսի և երկրորդ կեսի հուշարձաններում (Զվարթնոց, Արուճ, Թալինի և Արթիկի կաթողիկեներ, Եղվարդի Զորավար, Սիսավան և այլն) գերիշխող տիպը շեղանկյուն քիվն է, որի շեղ մասն ու վերնագոտին հարդարված է զամբյուղահյուս զարդաքանդակով։

Շքամուտքերի, լուսամուտների կամարունքերի, քիվերի, կամարաղեղների և ճարտարապետական այլ մանրամասների գեղարվեստական մշակման բազմազան հնարքները, ինչպես նաև դրանց վրա կիրառված զարդանախշերի այդքան հարուստ ձևերը վկայում են ճարտարապետների հնարա– մտութայն, նրբաճաշակության և քարանյութի հատկությունները վարպետորեն օգտագործելու ւ սոսին։

Հարկ է Նշել զարդարվեստի միջոցների կիրառման ևս մի բնագավառ՝ հենարանները (սյուները, որմնասյուները): Զուտ կոնստրուկտիվ՝ նեցուկ հանդիսացող այդ տարրերի առանձին մասերը ճարտարապետական մշակման են ենթարկվել։ Ինչպես դասական հունա-հռոմեական օրդերներում, որոշակի ընդգծված են սյուների կամ որմնասյուների (որոնք հայկական հուշարձաններում ներքևից վեր՜և ունեն հաստատուն տրամագիծ) հիմնական մասերը՝ խարիսխը, բունը և թակա– ղպղը^կամ խոյակը։

Վաղագույն հուշարձաններում (Քասաղ, Երե– րհւյք, Տեկոր) որմնասյուների խոյակները որոշակի նմանություն ունեն կորնթական օրդերի խոյակի ձևերին, այն տարբերությամբ, որ արջամագիլի (ականթի) տերևերների մոտիվը հարթ է քանդակված, պարզեցված է։

Դասական մի այլ օրդեր՝ հոնիականը (որը փոքրասիական ծագում ունի), Հայաստանում դեռ հնուց է տարածում գտել (Գառնիի տաճար) ու այնուհետև, վաղ միջնադարում հիմք ծառայել խոյակների3 մի նոր տիպի կազմավորման համար, ըստ որում խոյակի ձևերը ստացել են տարածական տարբեր լուծումներ։

Եթե Ավանի տաճարի խոյակում4 ձևերը դեռևս պարզունակ են, ապա արդեն Պտղնիի տաճարում (ներսում գմբեթակիր կամարների կրունկներում) խոյակներն ունեն տարածական բնականոն, նախօրինակին միանգամայն մոտ ձևեր։ 7-րդ դարի որոշ հուշարձաններում (Բունա, Զվարթնոց, Դվին և այլն) հոնիականից սերվող խոյակի տարածական ձևերը հեռանում են նախօրինակից ու ձեռք բերում ինքնատիպ արտահայտություն։ Այդ տիպի խոյակները եռամաս են, բաղկացած զամբյուղահյուս զարդանախշով պատած գնդաձև ծւս–

վալից, զույգ խոյոդներից (կողքի քանդակազարդ բարձիկներով) և վերնասալից՝ աբակից՛։

Քննարկված տիպի խոյակների մի տարբերակ պետք է համարել վաղ միջնադարյան պալատական շենքերի (Դվին, Զվարթնոց, Արուճ) սյունազարդ դահլիճների սյուների խոյակները2։ Փայտակերտ խոյակների ձևերից սերված սրանց ծավալային հորինվածքում մեծաչափ խոյողներն ու միջանկյալ հարթությունը մշակված են արմավենու տերևի, իսկ աբակի ճակատները՝ նշատերև (Դվին) կամ խաղողի ողկույզի ու տերևի (Արուճ) մոտիվներով։ Արմավենու տերևների մոտիվներ հանդիպում են նաև Ծրերույքի (արտաքին որմնասյուների պսակում), Հռիփսիմեի (հյուսիս-արևելյան ավանդատան խաչաձև թաղի հիմքում), Արու– ճի (արևելյան ճակատի որմնախորշերի վերնամա– սում) և Պտդնիի (հարավային ճակատի բարձրաքանդակում) տաճարներում։

Շենքերի գաղափարական բովանդակության առավե| լիարժեք բացահայտման և գեղագիտական ներազդեցությունը բարձրացնելու կարևոր միջոց էր նաև մոնումենտալ կերպարվեստը՝ խճանկարչությունը և որմնանկարչությունը։ Սրանց սինթեզը ճարտարապետության հետ, ինչպես հայկական հելլենիզմի շրջանում, շարունակում է մնալ ճարտարապետի ստեղծագործական շտեմարանում՝ ենթարկված լինել ճարտարապետական ընդհանուր մտա– հըդացմանը, պահպանել օժանդակ նշանակություն։

Խճանկարչության կիրառությունը, դատելով պահպանված չնչին մնացորդներից (էջմիածնի, Դվինի ս. Գրիգոր և Զվարթնոց տաճարներում) համեմատաբար սահմանափակ է եղել։ Առավեյ ամբողջական վիճակում մեզ է հասել Երուսադեմի ս. Հակոբա վանքի եկեղեցու հատակի խճանկարը

(6-րդ դ.), որը գեղարվեստական ստեղծագործության   ակնառու  հուշարձան   է3։

Վաղ միջնադարում աոավեւ արգասավոր է որմնանկարչության բնագավառը։ Տարբեր բովանդակությամբ, գլխավորապես հոգևոր, այն կիրառվել է Աղցի դամբարանում, Քասադի, էրերույքի և Աշտարակի Ծիրանավոր բազիլիկներում, էջմիածնի, Տեկորի, Զվարթնոցի, Արուճի և Թալինի (մեծ) տաճարներում, Աշտարակի Կարմրավոր, Լմբատի ս. Ստեփանոս, Եղվարդի Զորավար, Կոշի և այլ եկեղեցիներում4։

Վաղ միջնադարյան հայկական ճարտարապետության մեջ նույնպիսի օժանդակ նշանակությամբ, որպես սինթեզի միջոց, կիրառվել են նաև հարթաքանդակներն ու բարձրաքանդակները։

Բուսական ու կենդանական մոտիվներով զւսր– դաքանդակային հորինվածքներ, կրոնական և աշխարհիկ բովանդակության պատկերաքանդակներ տեղ են գտել մուտքերի բարավորներում (Քասադ, Ծրերույք, Մրեն, Դվին), լուսամուտները պսակող կամարուևքերում (Օձուն, Պտդնի), որմևակամար– • ներում (Զվարթնոց, Թալին, Արթիկ), կամարա–միջոցներում (Զվարթնոց), քիվերում (Պւոդնի), արտաքին և ներքին պատերի վրա (Օձուն, Պտըդ– նի), քսաակոդ կոթողների (Քասաղ, Օձուն, Դսեդ, Արդվի, Այգեհատ, Թային, Սրթիկ) նիստերին ու շենքերի այ; մասերում։

Վաղագույն հուշարձանների պատկերաքանդակները (Ադցի դամբարանի դագււպատեդերի ճակատներին, Քասաղի տաճարի մուտքերի բարավորների վրա, էջմիածնի տաճարի հյուսիսային պատին, քառակող կոթողների նիստերին) բնորոշ են հորինվածքի պարզունակությամբ, արվեստի արխայիկությամբ, երբեմն՝ նաև ռելիեֆի մեղմությամբ։

6—7-րդ դդ., երբ քանդակային արվեստը վե– րեյք է ապրում, հորինվածքները դառնում են ավելի կուռ, բարձրաքանդակները՝ նրբագեղ ու սահուն, նկարվածքը՝ կատարյալ։ Այդ մասին են վկայում Օձունի տաճարի լուսամուտներն ու ներքին սրբապատկերները, Պտդնիի տաճարի կուժաքան– դակ քիվն ու հարավային պատի լուսամուտների կամարունքերը, աշխարհիկ պատկերաքանդակները, այգեկութի տեսարանով Դվինում գտնված բարավորի քարը, Ս՜րենի տաճարի արևմտյան մուտքի բարավորի կրոնական և աշխարհիկ պատկերաքանդակները, Զվարթնոցի կամարամիջոցներում տեղավորված կառուցողների դիմաքանդակները, խոյակների զամբյուղահյուս և արծվաքանդակ դրվագները, Թալինի կաթողիկեի որմնակա– մարներե ու որմնասյուների խոյակները և այլն՛։

ճարտարապետական-գեդարվեստական արտահայտչամիջոցների կարգին պետք է դասվեն շենքի առանձին մասերի և ամբողջի միջև չափային փոխադարձ կապ ստեղծելու նպատակով համամասնական համակարգի կիրառությունը։ Կիրսա՜ված համամասնական համակարգերի ուսումնասիրությունները թեև տակավին ավարտուն չեն, իրենց եզրահանգումներով տարբեր, սակայն որոշակի հետաքրքրություն են ներկայացնում։

Հետազոտոդներից Ա. Սահինյանը և Գ. Շախկ– յանը համամասնության օրինաչափությունները հայտնաբերել են՝ ղեկավարվելով միևնույն մեթոդով և հասել միանման արդյունքների։ վերլուծելով Քասադի բազիլիկան, Ա. Սահինյանը հանգել Է այն եզրակացության, որ հուշարձանի համաչափության միավորը՝ մոդուլը, մույթի երկարության չափն Է (արևմուտք-արևելք ուղղությամբ): Այն 11 անգամ մտնում Է ադոթասրահի երկարության, 5,5 անգամ լայնության մեջ (ադոթասրահն ունի երկու քառակուսու համամասնություն): Նույն մոդուլի վեցապատիկը կազմում Է միջին նավի, 4,5-ը՝ կողքի նավերի բարձրությունը։ Իրենց ընդհանուր չափերով և մանրամասներով մոդուլային այդ համակարգին են ենթարկվում արևմտյան և հարավային ճակատների շքամուտքերը2։

Գ. Շախկյանի վերլուծությամբ Օձունի տաճարում մոդուլը նորից մույթի չափն Է (արևմտյան զույգի)։ Այն 13 անգամ մտնում Է սպոթասրահի երկարության և 7 անգամ՝ լայնության մեջ3։ Տ. (/արությանը ընթանալով հատակագծերի գրաֆիկական վերլուծության ճանապարհով, համամասնական օրինաչափություններ Է գտել Զվարթնոցի, Ավանի և 6<ի քանի այլ հուշարձաններում, հանգելով այն եզրակացության, ո՛ր դրանց մեծ և փոքր մասերը գտնվում են համամասնական որոշակի փոխկապվածության մեջ4։

Պ. Բապուջյանն իր կատարած գրաֆիկական վերլուծություններով նույնպես հանգել Է ուշագրավ արդյունքների։ 7-րդ դարի կենտրոնաձիգ-խաչա– գմբեթ մի քանի հուշարձանների՝ Բագարանի, Մաս– տարայի, Հոիփսիմեի, Զվարթնոցի և Իրինդի տաճարների հատակագծերի հորինվածքի հաջորդական առաջացման երկրաչափական վերլուծություն–

ները (շրջագծերի, քառակուսիների և եռանկյունների ներգծմամբ) տրամաբանական են ու համոզիչ՛։

էջմիածնի տաճարի օրինակով գմբեթավոր եկեղեցիների համաչափական համակարգի վերլուծություն է կատարել նաև Ա. Սահինյանը2։ Գմբեթի հիմքի շառավիղն ընդունելով մոդուլ, իսկ մոդուլն արտահայտելով կանգունի միջոցով, նա այդ շառավիղի օգնությամբ կապ է ստեղծում տաճարի հատակագծի հիմնական մասերի չափերի միջև։

Գմբեթավոր եկեղեցիների նախագծման մեջ օրինաչափությունների հայտնաբերման նպատակով 20-ից ավելի հուշարձանների գրաֆիկական վերլուծությամբ զբաղվել է նաև Ա., Երեմյանը3։ Նրա հետազոտության տվյալներով մոդուլային ցանցի մեջ գծագրվում են 5—7-րդ դդ. գմբեթավոր եկեղեցիների ինչպես հատակագծերը, այնպես էլ արտաքին և ներքին ծավալները, ըստ որում, մոդուլի մեծությունը ընդունում է հավասար գմբեթակիր

մույթերով կամ որմնամույթերով ստեղծված քառանկյուն կողի չափի որևէ (1/ո) հատվածը։

Գմբեթային քառանկյուն անկյունագծերը մի դեպքում (Մաստարա, Գառնահովիտ, Արուճ) բաժանելով 8, մի այլ դեպքում (Հռիփսիմե, Թալինի կաթողիկե) 10 հավասար մասերի ու բաժանման կետից տանելով դրանց զուգահեռներ, ստանում է տվյալ հուշարձանի շեղ ցանցը։ Ապա այն բա՝ ժանելով ավելի փոքր հատվածների, ստանում է հուշարձանի արտաքին ու ներքին պարագծի վրա գտնվող անկյունային բոլոր բնորոշ կետերը, իսկ համապատասխան կառուցումից հետո՝ նաև աբսիդների և բոլորաձև խորշերի կենտրոնները։

Այսպիսով, տարբեր մեթոդներով կատարված վերլուծությունները թեև տարբեր են իրենց եզրահանգումներով, սակայն բոլորն էլ վկայում են, որ վաղ միջնադարի հայկական եկեղեցիների հորինվածքներում առկա են որոշակի համամասնական համակարգերի կիրառության սկզբունքներ։

ՇԻՆԱՐՎԵՍՏ

Հայաստանի 4—7-րդ դդ. ճարտարապետությունը, որ ընկած է միջնադարյան ճարտարապետության հաջորդ փուլերի հիմքում, անհնար է լիարժեք բնութագրել, առանց անդրադառնալու շինարվեստի հարցերին, քանի որ ամենուրեք, նաև Հայաստանում, ճարտարապետությունը զարգանում է կառուցման մեթոդների հետ սերտ կապակցությամբ ու փոխադարձ պայմանավորվածությամբ։

Կառուցվածքի նոր մեթոդների արմատավորման բարդ պրոցեսը պատմականորեն համընկավ ֆեոդալական հասարակության սկզբնավորման և քրիստոնեական ճարտարապետության զարգացման հետ, ընթանալով աստիճանական յուրացման ու կատարելագործման ճանապարհով։ Բնական քարերով (տուֆ, ֆելզիտային տուֆ, կրաքար, ավազաքար, բազալտ, անդեզիտներ, գրանիտ, մարմար) չափազանց հարուստ Հայաստանում, ճարտարապետության զարգացման նաև միջնադարյան փուլերում այն շարունակեց լինել հիմնական շինանյութ, հատկապես մոնումենտալ և աշխարհիկ շենքերի կառուցման համար4։

վաղ միջնադարում կատարվում է անցում անտիկ շրջանում լայնորեն գործադրվող չոր (անշաղախ) շարվածքից դեպի կապակցող նյութերով (կրաշաղախ, կրաբետոն) շարվածքը։ Սա Հայաստանում, ինչպես մի ժամանակ Հոոմուս, կարևոր

հեղաշրջում հանդիսացավ շինարարական գործում։ Այն նշանավորվեց քարե շարվածքի տեխնիկական նոր սկզբունքների արմատավորմամբ։ Կամարային թաղային և գմբեթային կոնստրուկցիաների կիրառությունը պայմանավորեց ճարտարապետական նոր ձևեր, ներքին ու արտաքին ճարտարապետության նոր լուծումներ5։Քարե պատի շարվածքը Հայաստանում բնութագրվում է ինժեներական իմաստավորվածու– թյամբ, նրա աշխատանքի ճիշտ պատկերացմամբ։ Քարերը շարվածքում |ոկ երեսապատման միջոց չեն, այլ կրաբետոն միջուկի հետ կազմում են պատի մոնոլիտ զանգվածի բաղկացուցիչ, կոնստրուկտիվ մասը, միևնույն ժամանակ ունեն նաև դեկորատիվ դեր։ Միդիս անունն ստացած այդ եռաշերտ շարվածքում կապակցությունն ուժեդացնե– |ու նպատակով օգտագործե) են լայնակի (էէ>1401<) և երկայնակ կոչվող (,1Օ>«օւ<) քարեր, իսկ առանձին դեպքերում (Ծրերույքի տաճար), պատի ամբողջ հաստության չափով տարանցիկ քարեր են դրվել, որպեսզի երկու երեսների միջև հուսալի կապ ստեղծվի։ Այսպիսով, միդիս շարվածքը հռոմեական պատից (որում կրաբետոն ձուլածո պատը երեսապատվում Էր քարով կամ աղյուսով) առանձնանում Է քարի կոնստրուկտիվ ավելի ակտիվ դերով։

Պատի միաձուլությունը արդյունք Էր երկու երեսների միջև կրաբետոնի միջուկի ստեղծմանը՝ հեղուկ շաղախի կիրառությամբ, ինչպես նաև նրանում հիդրավլիկ հավելանյութերի (քարի կտորտանքի, հրաբխային խարամի, պեմզայի և այլն) տեղադրմանը։ Հնագույն ժամանակներից Հայաստանում հայտնի եռաշերտ պատը, որի միջուկը կազմվում Էր մանր քարերի լիցքով, կրաբետոնի և կրաշաղախի կիրառության շնորհիվ ձեռք Է բերում սկզբունքորեն նոր որակ։ Դա հետևանք Էր նաև այն հատուկ ուշադրությանը, որ ցուցաբերվում Էր կրի (սովորական, հիդրավլիկ) որակին և ավազի (պեմզային, տուֆային, գետային) մաքրությանը օրգանական մասերից ու գործածելուց առաջ խնամքով լվալուն՛։

Նշված միջոցառումները, կրաբետոնի մեջ դարերի ընթացքում տեղի ունեցող կարբոնացման (կրացման) տևական պրոցեսների հետ միասին ստեղծել են միաձույլ եռաշերտ պատի ամրությունը2։

Պատերի արտաքին և ներքին երեսներում տեղավորվում Էին մեծաչափ քարեր 70—80 սմ բարձրությամբ ու զգալի (Արուճի պալատում մինչև 3,5 մ) երկարությամբ։ Տեղադրման ժամանակ անկյունները փշրվելուց պաշտպանելու նպատակով հորիզոնական կարանների ուղղությամբ զեհ ((իՁՕ «Ձ) կոչվող շեղ տաշվածք Էր կատարվում3։

Շինարարական աշխատանքները կազմակերպվում Էին շենքի հեղինակի՝ ճարտարապետի կամ

վարպետի (ինչպես հաճախ հիշատակվում Է արձանագրությունների մեջ) ընդհանուր ղեկավարությամբ ու քարտաշ վարպետների և որմնադիրների մասնակցությամբ։ Շարվածքի համար տաշած քարերի վրա վարպետները սովորաբար դնում Էին իրենց նշանները (հայատառ, հունատառ, կամ գծանկար) :

Կատարած աշխատանքի քանակի հաշվառման ու վարձատրության նպատակին ծառայող այդ նշանները՝ դրված մշակման տեսակետից տարբեր բարդության (հարթ, կոր, ձևավոր, քանդակազարդ) քարերի վրա, կարծես դրանք մշակողների վարպետության որակի վկայագրերը լինեն4։ Միևնույն ժամանակ այդ նշանները կարևոր ծառայություն են մատուցում հետազոտոդներին՝. հուշարձանների կառուցման ժամանակը, տվյա| հուշարձանը կառուցող վարպետների այլ հուշարձանների կառուցման մասնակցելու հանգամանքը որոշելու հարցում։

Կրաշաղախի և կրաբետոնի կիրառությունը, որպես կապակցող միջոց, լայն հնարավորություններ ընձեռեց տարբեր տարածությունները կամա^ րով, թաղով, գմբեթարդով և գմբեթով ծածկելու համար։ Ծթե 4—5-րդ դդ. կամարները շեշտված պայտաձևություն ունեին, ապա հետագա դարե^ րում այն դառնում Է չափավոր։

Քննվող ժամանակաշրջանի հուշարձաններում կամարների, թաղերի գմբեթարդի ու գմբեթի շարվածքը մեծ մասամբ աչքի Է ընկնում կառուցման բարձրորակությամբ ու ճշգրտությամբ։ Այդ հանգամանքը վկայում Է իրականացնող վարպետների հասուն հմտությունը, հիմնական շհնանյութի՝ քարի լեզվին լիովին տիրապեւոելը։ Այդ առանձնապես ակներև է գմբեթաշինոլթյան ասպարեզում, երբ 6—7-րդ դդ. գմբեթը դաոնում է եկեղեցական ճարտարապետության առաջատար թեման, ի հայտ բերեյով ճարտարապետական-գեղարվեստական ե կոնստրուկտիվ լուծումների ուշագրավ օրինակներ։

Հիրավի դասական կատարելության հասցվեցին գմբեթի արտաքին և ներքին տարրերի լուծումները։ Գմբեթակիր մույթերով ու նրանց կապող կամարներով աղոթասրահի կենտրոնում առաջացած գմբեթատակ քառակուսուց անցումը դեպի գմբեթի թմբուկի հիմքը իրականացվում է չորս անկյուններում ամփոփված տրոմպների (սֆերիկ եռանկյունիների) միջոցով։ Այնուհետև թմբուկի ներսռւմ, տարբեր բարձրության վրա գտնվող ավելի փոքր չափերի տրոմպների համակարգի օգնությամբ, կատարվում է աստիճանական անցում բազմանիստից դեպի գմբեթի կլոր հիմքը։

Նկարագրված միանգամայն տրամաբանական ու պարզ կոնստրուկտիվ համակարգը հանդիսանալով ժամանակի գմբեթաշինոլթյան արվեսս՜ւ բարձր նվաճումը, կիրառություն է գտնում գլխավորապես 6—7-րդ դարերի եկեղեցական հուշարձաններում (Պտղնի, Օձուն, Մրեն, Գայանե, Մաստարա, Լըմ– բատի ս. Ստեփանոս, Աշտարակի Կարմրավոր և այլն): Տրոմպների մի հովհարաձև հետաքրքիր տարատեսակ հանդիպում է Հռիփսիմեի, Արծվաբերի և Զորադիրի ս. էջմիածին եկեղեցիներում (վերջին երկուսը՝ վասպուրակում)յ։ 7-րդ դարի կեսի և երկրորդ կեսի որոշ հուշարձաններում (Զվարթնոց, Արուճ, Թալինի կաթողիկե), որպես գմբեթի անցման կոնստրուկտիվ միջոց սկսում է ծառայել նաև առագաստը£ 

Գմբեթի արտաքին ծավալային ձևերը տեկտոնիկ ու ճշմարտացի են, իրապես ներքին կառուցվածքը արտահայտող։ Թմբուկի հիմքի խորանարդաձև ծավալի կենտրոնում բարձրանում է թմբուկի գլխավորապես ութնիստ (երբեմն նաև ավելի) ծավալը՝ պսակված կղմինդրածածկ վեղարով։ Լուսամուտները ամփոփված են թմբուկի հարավային, հյուսիսային, արևելյան և արևմտյան նիստերին, որոնք առանձին հուշարձաններում (Թալին, Սիսավան)

հարդարված են զույգ որմնասյուների վրա հանգչող որմնակամարներով։

Ադոթասրահը (գմբեթի շուրջն ընկած մասերում) ծածկվել է գլանաձև թաղով (բազիլիկ շենքերում՝ թաղակիր կամարների վրա): Խաչաձև թաղերով ծածկվել են գլխավորապես քառակուսի կամ քառանկյունի հատակագիծ ունեցող ավանդատները, որոնց վրա հաճախ ստեղծվում էին թա֊ քըստոցներ՝ եկեղեցական սպասքը պահելու համար։

Շենքերի դիմադրողականությունը (սեյսմոկա֊ յունությունը) երկրաշարժային ավերիչ ուժերի դեմ մշտապես գտնվել է կառուցողների ուշադրության կենտրոնում։ Նրանք դրան հասնում էին ինչպես եկեղեցական շենքերի հատակագծային և ծավալատարածական հորինվածքի, այձւպես էլ հակա՜երկրաշարժային մի շարք միջոցառումների շնորհիվ2։ Այսպես, օրինակ, վաղ միջնադարյան հա)֊ կական եկեղեցիներից հակաերկրաշարժային առավել բարձր հատկանիշներով աչքի են ընկնում հռիփսիմեատիպ տաճարները։ Նրանցում գմբեթարդով ծածկված չորս աբսիդները՝ տեղավորված գմբեթատակ քառակուսու չորս կողմերում, կատարում են հենախորշերի դեր, իրենց վրա ընդունե^ լով ու հավասարաչափ դեպի հիմքերը փոխադրելով գմբեթի բեռն ու կամարներից առաջացած ար– տահրման ճիգերը։

Հակաերկրաշարժային միջոցառումների թվին են պատկանում նաև շարվածքի մեջ փա)տյա գերանների տեղավորումը (էշմիածնի և Տեկորի տաճարներում), կառուցվածքի թեթևացման նպատա^ կով կամարների, թաղերի և գմբեթների վրա լիցքի կատարումը թեթև կրաբետհնով (պատրաստված պեմզայի կտորների կամ հրաբխային խարամի շաղախից) շարվածք՞ի մեջ լիցքի տեղերում դատարկություններ առաջացնելով կամ բերանիվար կավե ամաններ (կարա՛սներ, կժեր) տեղավորելով3։

Նույն նպատակին են ծառայում նաև պատերի առավել զանգվածային մասերում եռանկյունի որմ֊ նախորշերի կիրառումը (հռիփսիմեատիպ տաճարներում, Պտղնիում, Արուճում, Իրինդում, Արթիկի ե Թալինի կաթողիկեներում): Որմնախորշերը միևնույն ժամանակ գեղարվեստական նպատակների են ծառայում։

Քննվող ժամանակաշրջանում կտուրները հիմնականում ծածկվում էին կղմինդրներով, որոնք դրվում էին կրաշաղախի վրա ու լրացուցիչ կերպով ամրացվում գամով (Զվարթնոց) : Ջրերի ներթափանցումից պահպանելու նպատակով հունական տիպի հարթ կղմինդրների՝ սալենների միացման տեղերը ծածկվում էին ձևավոր կիսաշրջան կտրվածքի կղմինդրներով՝ կալիպտերներով։ Կտուրի գագաթից միմյանց ղուգահեռ դեպի ներքև իջնող ձևավոր կղմինդրների վերջին կղմինդրը հատուկ տիպի էր, հունական անտեֆիքսները հիշեցնող։ Կղմինդրների չափերի փոքրությունը հնա-

րավորություն է ընձեռնել ծածկել կոր մակերևույթներ։ Այդ պատճառով Հայաստանի վադմիջնադար֊ յան եկեղեցիների գմբեթները նաև արտաքուստ սֆերիկ ձև ունեին (այդպիսիք պահպանվել են մի֊ այն Աշտարակի Կարմրավորում, Արագածի եկեղեցում։)

Այսպիսով, վաղ միջնադարում ճարտարապետության զարգացմանը զուգընթաց մշակվեց քարի շինարարական նոր տեխնիկա, անցում կատարվեց չոր շարվածքից շաղախային շարվածքի՝ իր արտահայտությունն ստանալով եռաշերտ, կրաբետոն միջուկով պատերում, հենարաններում, հակաերկրաշարժային կառուցաձևերում, ծածկերի կոնստրուկտիվ համակարգերում։ Այդ առումով վաղ միջնադարյան շինարարական տեխնիկան հիմք ծառայեց ողջ միջնադարյան հայկական շինարվեստի համար, որը ճարտարապետության զարգացման հաջորդ փուլերում՝ 9—I 1-րդ, հատկապես 12—13-րդ դարերում ավելի բարձր կատարելության հասավ։

ՃԱՐՏԱՐԱՊԵՏԱԿԱՆ ԿԱՐԵՎՈՐԱԳՈԻՅՆ ՀՈԻՇԱՐՋԱՆՆԵՐ 
ա. եռանավ բազիլրկատրպ եկեղեցիներ
Քրիստոնեական Հայաստանի հնագույն եկեղեցիները, ինչպես արդեն նշվեց, գերազանցապես բազիլիկատիպ էին՛։
Հայաստանի հնագույն բազիլիկատիպ եկեղեցիներից մեկը ՔԱՍԱՂԻ բազիլիկն է (Ապարանի շրջկենտրոնում), նույնիսկ ենթադրվում է, որ այն նախապես հեթանոսական մեհյան է եղել2։ Հետա֊ զոտողների մեծ մասը (Ն. Մառ, Հ. Օրբելի, Հ. Ստրիժիգովսկի, Ն. Տոկարսկի, Ա. Յակոբսոն և ուրիշներ), բազիլիկատիպ հուշարձանների տարածումը Հայաստանում կապում էին եկեղեցական կյանքի սիրիական հոսանքի հետ և վերագրում անվիճելի ծագում սիրիականից3։ Ա. Սահինյանը, որ զբաղվել է Քասաղի տաճարի հնագիտական և ճարտարապետական հանգամանալից ուսումնասիրությամբ ու հրատարակել ծավալուն մենագրություն4, անընդունելի է համարում սիրիական ծագման վարկածը, հայտնելով այն կարծիքը, որ սիրիականին առնչվող ճարտարապետական մանրա– մասները հետագա հավելման արդյունք են5։

Գնթունի իշխանների երբեմնի տիրույթի մեջ մտնող և Արշակունի թագավորներին որպես ամառանոց ծառայող, զովասուն ու սառնորակ ջրերով

հարուստ վայրում գտնվող այս տաճարի կառուց^   ՚; ման  ժամանակի մասին ստույգ տվյալներ չկան։ Ելնելով  ճարտարապետական-գեղարվեստական   և շինարարական   առանձնահատկություններից,  այն վերագրվում  է  4—5-րդ  դդ.6։

Քասաղի տաճարը եռանավ բազիլիկ է։ Նրա 5,5X11,0  մ չափերի  աղոթասրահը  երկու շարք (յուրաքանչյուր շարքում 3-ական), հատակագծում 7 ձևի մույթերի  դասավորությամբ  բաժանված է   յ 3 նավերի, որոնցից միջինի լայնությունը 4,1 մ է։Տաճարի թաղածածկի համակարգից պահպանվել է կողքի նավերի թաղակիր կամարների միայն հարավային շարքը։ Այն ձգված է երկայնական պատերից դեպի համապատասխան մույթերը։ Միջին նավի այժմ չպահպանված կամարների համար հենարան են ծառայել մույթերի միջին նավի կողմն ուղղված ելուստները։

Աղոթասրահի թաղածածկը՝ բաղկացած միմյանց զուգահեռ, արևմուտքից արևելք ձգված 3 գլանաձև թաղերից (որոնցից կենտրոնականը ավելի բարձր է), տեղավորված է եղել կղմինդրներով ծածկված երկլանջ կտուրի տակ1։

Աղոթասրահի միջին նավի առանցքով, արևելյան կողմից, տեղավորված է հատակագծում պայտաձև, արտաքուստ հնգանիստ ավագ խորանը, իսկ դրա հյուսիսային կողմից՝ մի ավանդատուն։ Վերջինս, ինչպես նաև նույն կողմում գտնվող սրահն ու միանավ եկեղեցին, կառուցվել են ավելի ուշ2։

Առանձնակի հետաքրքրություն են ներկայացնում իրենց արխայիկ նկարագրով ճարտարապետական մանրամասները՝ քիվերը, լուսամուտների երեսակալները, հարավային և արևմտյան շքամուտ– քերը, դրանց բարավորների տսրդաքանդակային հորինվածքները։

Պահունակավոր տարբերակին պատկանող քիվերը, դատելով բոլոր ճակատներում պահպանված քարերից, շրջանցել են տաճարի ծավալը, պսակելով ճակատների վերնամասերը։ Արևմտյան և արևելյան ճակատներում դրանք, ինչպես անտիկ հունահռոմեական տաճարներում, կազմավորել են այժմ չպահպանված եռանկյունաձև ճակտոնների հորիզոնական և թեք երիզները3։

Լուսամուտների (որոնք բացակայում են հյուսիսային ճակատում) երեսակալներն իրենց ձևերով պարզ են ու միատիպ՝ բաղկացած են բացվածքի վերնամասը պսակող ու մինչև նրանց բարձրության կեսն ընդգրկող աղեղնային գոտուց և նույնատրա– մատ հորիզոնական կարճ թևերից։

Դատելով Ա. Սահինյանի վերակազմության նախագծից, որի համար հիմք են ծառայել մասամբ պահպանված բեկորները, անհամեմատ ավելի կուռ ու գեղեցիկ ճարտարապետական ձևեր են ունեցել հարավային (երկու) և արևմտյան շքամուտքերը4։

Դռան բացվածքի երկու կողմերում տեղադըր– ված և ընդհանուր խարիսխ ու խոյակ ունեցող զույգ որմնասյուների վրա հենվում էր պայտաձև կամարը՝ վերնամասում պսակված ճակտոնով։ Խոյակները հարթաքանդակված էին արջամագիլի (ականթի) տերևի մոտիվներով, իսկ ճակտոնների

քիվերը՝ կրկնում էին տաճարի ճակատներր պսակող քիվի ձևերը։ Դռների ուղղանկյուն բացվածքները ծածկված են քարե հուժկու հեծաններով։ Դրանց հարթությունները արևմտյան և հարավային (աջակողմյան) շքամուտքերում պատած է մոտավորապես նույնանման հարթաքանդակային հորինվածքներով։ Արևմտյան շքամուտքի բարավորի հարթության կենտրոնում տեղավորված է կլոր շրջանակի մեջ ամփոփված հավասարաթև խաչ, որի երկու կողմերում պատկերված են գլուխները խաչի կողմն ուղղված եղջերուներ։ Հորինվածքի աջ, ձախ և ներքևի եզրերը ձևավորված են շրջանակների մեջ սանված խաղողի ողկույզի ու տերևների շարքով։ Հարավային ճակատի ձախա֊ կոդմյան շքամուտքում բարավորը հարդարված է միայն հավասարաթև խաչով։ Ն՛շված քանդակային հորինվածքները, ինչպես իրավացի կերկով նշել է Բ. Առաքելյանը, աչքի են ընկնում իրենց արխաիզմով5, կավելացնեինք նաև՝ պարկունակու– թյամբ։
ԵՐԵՐՈԻՅՔԻ ՏԱձԱՐԸ (Անիի շրջան, Անիպեմզա ավան) վաղ միջնադարյան Հայաստանի կարևորագույն եկեղեցական հուշարձաններից է՝ հանրածանո՛թ հա) ճարտարապետությանը նվիրված բոլոր աշխատություններում։ Հետազոտողները (Ն. Մառ, Ն. Բունիաթյան, Ն. Տոկարսկի, Ա. Սահին– յան և ուրիշներ), հիմնվելով հուշարձանի ճարտարապետական վերլուծության տվյալների վրա, տաճարի կառուցման ժամանակը սահմանել են 5– 6-րդ դդ.6։ Տաճարը առանձնակի տեղ է գրավում ընդհանրապես վաղ քրիստոնեական շրջանի բազիլիկ եկեղեցիների մեջ, հանդիսանում դրանց դա1 սական օրինակներից մեկը։

Իր հատակագծային և ծավալատարածական հորինվածքով Երերույքի տաճարը որոշ ընդհանրություն ունի սիրիական Տուրմանինի (5-րդ դ), Ռուսաֆայի (7-րդ դ), Կալպ Սուզեի (6-րդ դ), փոքրասիական Խոջա Կալեսիի (5-րդ դ) ու այլ բազիլիկների՝ հատկապես առաջինի հետ՛։
Բազմաստիճան հիմնապատվանդանի վրա տեղադրված տուֆակերտ (Անիի տուֆով) Երերույքի տաճարը բաղկացած է եռանավ (10,6X25,8 մ չափերի) աղոթասրահից, արևելյան կողմի կիսաշրջան ավագ խորանից, նրա աջ և ձախ կողմերի ավանդատներից, արևմտյան երկու անկյունների սենյակներից ու երեք կողմերի (հարավային, արև– մըտյան և հյուսիսային) արտաքին սյունասրահներից2։ Դրանք բոլորը միասին կազմում են տաճարի հատակագծային կուռ, նկարվածքով հավասարակշիռ հորինվածքը, այնքան ավարտուն ու տրամաբանական, որ կանխամտածվածի տպավորություն է թողնում։
Հատակագծում X ձևի երկշարք մույթերի (յուրաքանչյուր շարքում երեքական) միջոցով աղո– թասրահը բաժանված է եղել կենտրոնական (լայ– նութ. 6,04 մ) և կողքի (լայնութ. 1,95 մ) նավերի։ Կենտրոնական նավը արևելյան կողմից ավարտվում է ավագ խորանի կիսաշրջան աբսիդով, որի երկու կողմերում տեղավորված են ուղղանկյուն հատակագծով (6,9X2,6, 7,1X2,8 մ), համապատասխանաբար դեպի հարավ և հյուսիս ձգված, կրկնահարկ ավանդատներ։ Դրանց մուտքերը բացվում են կողքի նավերի արևելյան վերջավորության մեջ։ Ի տարբերություն Քասաղի տաճարի, այստեղ ավագ խորանը ամփոփված է արևելյան ճակատի ուղղագիծ սահմանում, նրա նկատմամբ դուրս չի բերված։ ֊;Ն^Հ֊ -,•
Ադոթասրահի երկայնական պատերին պահպանված որմնամույթերի ու հանդիպակաց մույթերի ելուստներին էին հենվում կողքի նավերի թաղածածկի թաղակիր կամարները։ Կենտրոնական նավի թաղածածկի թաղակիր կամարները հենվում էին մույթերի ելուստներին։ Թեև տաճարի աղո– թասրահը վաղուց է ղրկված ծածկի համակարգից, սակայն արևմտյան ճակատի վերնամասում պահպանված եռակի լուսամուտները վկայում են, որ դահլիճի կենտրոնական նավի թաղածածկն իր երկթեք կտուրի հետ միասին բարձր է եղել կողքի նավերի ծածկերից, որի շնորհիվ տաճարն անվիճելիորեն բազիլիկ կտրվածք է ունեցել։
Հարավային և հյուսիսային, այժմ չպահպանված սյունասրահները տեղավորված են եղել արևելյան ավանդատների և արևմտյան սենյակների ելուստների միջև ու արևելյան կողմից ավարտվել են կիսաշրջան որմնախորշերով (ինչպես Տեկորի տաճարի հյուսիսային սյունասրահում և Խոջա Կալեսիի կողքի նավերում)։ Սյունասրահի թաղակիր կամարները հենվել են արտաքին պատերի երեք որմնամույթերի ու դրանց առանցքներով տեղադրված կլոր սյուների վրա (պահպանվել են միայն բների, խարիսխների և խոյակների բեկորները): Արևմտյան սյունասրահը, որը նույնպես չի պահպանվել, տեղավորված է եղել անկյունային սենյակների միջև՝ ծածկված զույգ որմնամույթերի -Ա նրանց առանցքով տեղադրված սյուների վրա։ ...
Աղոթասրահ տանող երեք դռներից երկուսը բացվում են հարավային պատում, մեկը՝ արևմտյան (կենտրոնական նավի առանցքով): Դռների բացվածքները ծածկված են քարե միակտոր հեծաններով (որոնց վերևում բեռնաթափման ճեղքեր են թողնված) ու արտաքուստ մշակված են գեղեցիկ շքամուտքերի ձևով։ Հարավայինները միատիպ են։ Արջամագիլի տերևներով հարդարված խոյակներ ունեցող զույգ կիսասյուներին նստած տրամատա– վոր կամարն առնված է ատամնաշարով ընդգծւխւծ քիվով ճակտոնի տակ։ Արևմտյան շքամուտքի քիվերը, ինչպես նաև համաչափությունները տարբեր են, նրանում բացակայում է եռանկյունի ճակտոնը3։
Իրենց ձևերով ու չափերով տարբեր են նաե լուսամուտները, միանգամայն համապատասխան իրենց ֆունկցիոնալ նշանակությանը։ Ադոթասրահը լուսավորող հարավային 4 և արևմտյան 5 (որոնցից 3-ը ճակտոնի գագաթին), ինչպես նաև ավագ խորանը լուսավորող արևելյան լուսամուտը, մե՛ ծաչափ են։ Բացի արևմտյան պատի վերնամասի եռակի՝ բացվածքները միմյանցից զույգ սյուներով անջատված լուսամուտներից, մնացածները միաչափ են ու միաձև՝ երիզված տրամատավոր երեսակալներով։ Նույնպիսի ձևեր ունեն, սակայն ավելի փոքր չափերի, արևմտյան սենյակների լուսամուտները։ Ավանդատների լուսամուտները՝ պսակված տրամատավոր կամարուններով, ավելի համեստ չափերի են։
Ծրերույքի տաճարի ընդհանուր առմամբ պարզ արտաքին ճարտարապետության մեջ հարդարանքի միջոցները կիրառված են սահմանափակ ու տեղ են գտել հիմնականում հարավային և արևմտյան ճակատների վրա։ Այդպիսի տեղաբաշխումը վկայում է այն մասին, որ ճարտարապետը հաշվի է առել արևի «աշխատանքը», որի պատճառով հարդարանքի միջոցները գերազանցապես կիրառել է այն ճակատների վրա, որոնք օրվա ընթացքում ավելի երկարատև են ողողված արևի ճառագայթներով։ Նշված ճիշտ սկզբունքը պահպանվել է նաև հետագա դարերի հուշարձաններում։
Արտաքին ճակատներում կիրառված ճարտարապետական ձևերն ու ղարդամիջոցները ներսին– ների հետ (ավագ խորանի շուրջը) ոճական կուռ միասնության մեջ են։ Գմբեթարդի ճակատային մասը գոտկում է ատամնավոր քիվը։ Պայտաձև կամարի կրունկներն ընդգծված են միակտոր քարից կերտված երկերես (ճակատային կողմից դեպի աբսիդի ներսը շրջանցող) զարդաքանդակ խոյակներով, որոնց կենտրոններում քանդակված են հավասարաթև խաչեր։ Նույնաձև խոյակներով են պսակված ավագ խորանի երկու կողմերի որմնա– մույթերը։
Աբսիդի լուսամուտի ներսի կամարատակը ու պատերը ծեփված են եղել կրաշաղախով, որի մնացորդների վրա պահպանվել են նշատերև զարդեր՛։ Կրաշաղախով է ծեփված եղել նաև գմբեթարդի մակերևույթը2, որը հավանաբար նույնպես պատված է եղել որմնանկարով։
Հայաստանի մյուս եռանավ բազիլիկների համեմատությամբ Երերույքի տաճարի ծավալատարածական ձևերն էապես տարբերվում են։ Դրանում կարևոր դեր են ունեցել (այժմ կիսավեր դարձած) արևմտյան անկյան սենյակները, որոնց երբեմնի աշտարակաձև ծավալները, ինչպես Տուրմանինի բազիլիկում, տարածականորեն կազմակերպել են արևմտյան ճակատն ու անցումները դեպի հարավային և հյուսիսային ճակատները։
Տաճարի շուրջը գոյություն է ունեցել մի ընդարձակ համալիր։ Դրա մասն է կազմել նաև արհեստական ջրամբարը, որի պատվարի մնացորդները բացվել են պեղումներով3։
ԴՎԻՆԻ ս. ԳՐԻԳՈՐ մայր տաճարը միակն է Հայաստանի վաղ միջնադարյան եռանավ բազիլիկներից, որի կառուցման ժամանակը հայտնի է։ Պատ֊ միչների վկայությամբ այն կառուցվել է 5-րդ դարի կեսին։ Քանդելով ու ավերելով հեթանոսական մեհյանը, նրա տեղում կառուցվում է ս. Գրիգոր անունը կրող մեծ եկեղեցին, երբ Գյուտ կաթողիկո֊ սը4 Վաղարշապատից Դվին է փոխադրում հայրապետական աթոռը։ Ըստ պատմիչների, եկեղեցին կառուցվել է սուրբ Վարդանի կողմից՝ աղյուսով և փայտով5։

Հովհաննես Դրասխանակերտցու վկայությամբ պատմական մի կարևոր իրադարձության՝ իշխան վահան Մամիկոնյանին Հայաստանի մարզպան նշանակելու կապակցությամբ 485 թ. Դվինի ս. Գրիգոր եկեղեցում տեղի է ունեցել հանդիսավոր (արարողություն։ Հավաքված բազմությունն այնքան շատ է եղել, որ չտեղավորվելով «աստծո տանը», մի մասը ւ—ոիպված կանգնել է տաճարի արտաքին սրահներում, փողոցներում և շրջակա հրապարակներում6։ Այդ կարևոր տեղեկությունը չի վրիպել Թ. Թորամանյանի ուշադրությունից, որի կարծիքով Դվինի ս. Գրիգոր եկեղեցին Ծրեր– ույքի և Քասաղի տաճարների պես արտաքին սրահներ է ունեցել7։ Այլ պատմիչի վկայությամբ 572 թ. տեղի ունեցած դեպքերի ժամանակ եկեղեցին այրվել և հիմնովին ավերվել է, սակայն 7-րդ դարում սկսել Է վերաշինվել Սմբատ Բագրա– տունու և Աբրահամ Ռշտունի կաթողիկոսի օրոք (608—625 թթ) ու ավարտվել Կոմիտաս կաթողիկոսի գահակալության ժամանակ (625—628 թթ)8։ Վերակառուցման ընթացքում Էապես փոփոխվել Է եկեղեցու հորինվածքը, բազիլիկից վերածվելով եռախորան գմբեթավոր բազիլիկի9։

Երբ 1947 թ. Դվինում վերսկսվեցին պեղումները, խորքի շերտերում բացվեցին ս. Գրիգոր եկեղեցու նախնական շենքի մնացորդները։ Դրանք հիմք ծառայեցին ճարտ. Գ. Քոչոյանին վերակազմելու բազիլիկի հատակագիծը երկու տարբերակով՝ արտաքին սրահներով ու առանց դրանց՛։

Դվինի ս. Գրիգոր եկեղեցին, որպես մայրաքաղաքային, ամենախոշորն է եղել վաղ միջնադարյան Հայաստանի բազիլիկներից։ Առանց արտաքին սրահի տարբերակում հատակագծի ընդհանուր չափերը կազմել են 22,5x52,3 մ, իսկ սրահների հավելմամբ՝ 30,4X58,2 մ։ Հատակագծում խաչաձև յոթը զույգ մույթերով աղոթասրա– հը բաժանվել է երեք նավերի, որոնցից կենտրոնականի լայնությունը եղել է 8,3 մ, իսկ կոդքե– րինը՝ 4,0 մ։ Եկեղեցու հինգ մուտքերից գլխավորը բացվել է արևմտյան ճակատի կենտրոնում, աղոթասրահի երկայնական առանցքի վրա, երկուական՝ հարավային և հյուսիսային ճակատներում։ Ավագ խորանը՝ ներսից կիսաշրջան, արևելյան ճակատի կողմից իր հնգանիստ ծավալով եղել է դուրս շեշտված։ Այն դարձել է եռանիստ, երբ նրա երկու կողմերում հավե|վել են ավանդատներ, որոնք, ինչպես Երերույքի տաճարում, նեղ ու երկար են, ձգված դեպի հարավ և հյուսիս։

Արտաքին կամարասրահները (հարավայինն ու հյուսիսայինը 1,8 մ լայնությամբ, արևմտյանը՝ 2,3 մ) շրջանցում էին տաճարը երեք կողմերից, արևելակողմում սահմանափակվելով ավանդատներով։ Վերջիններիս դրսի արևմտյան պատերում, ինչպես Երերույքի և Տեկորի տաճարներում, տե– •յավորված են /եղել հատակագծում կիսաշրջան որմնախորշեր. հարավային և հյուսիսային սրահների մեջ էին մտնում կամարային յոթը, արևմըտ– յանը՝ երեք բացվածքներով։

Եկեղեցու ,ծավալատարածական հորինվածքը, ըստ վերակազմության նախագծերի, պատկերված են երկու դրությամբ։ Առանց արտաքին սրահների տարբերակում, արևմուտքից-արևելք ձգված ծավալը երկաստիճան է, որում գերիշխում է կենտրոնական նավի ավելի բարձր, երկթեք կտուրի տակ առնված ծավալը2։ Մյուս տարբերակում դրան գումարվում են արտաքին կամարասրահների և ավանդատների ծածկերը՝ ծավալատարածական հորինվածքը դարձնելով եռաստիճան3։
> «Տ; ;; ^։ -֊« –տ^

Այժմ անդրադառնանք առանց արտաքին սրահների եռանավ բազիլիկներին, բնութագրելով միայն երկուսը։
ԵՂՎԱՐԴԻ ԲԱԶԻԼԻԿԸ գտնվում է համանուն գյուղում (այժմ Նաիրիի շրջկենտրոն): Պատմա՛ճարտարապետական հուշարձաններով հարուստ այս բնակավայրում, որի անունը հիշատակվում է դեռևս 5-րդ դարից, հնւսգույններից մեկը եռանավ բազիլիկ եկեղեցին է՝ պահպանված կիստվեր պատերով, առանց ծածկի։ Ավանդաբար եկեղեցին թվագրվում է 6֊րդ դարով, կառուցումը վերագրելով Ս՜ովսես Եդվարդեցի կաթողիկոսին (574-603)4։ Սակայն այդ կարծիքը վիճարկվում է, նկատի առնելով, որ հարավային պատով ձգված ու առանձին հատվածներով պահպանված արձանագրության մեջ Ս՜ովսեսի անունը չի հանդիպում, բացի այդ, նրա գահակալության ժամանակ Հայաստանում արդեն տարածում էին ստացել գմբեթավոր եկեղեցիները։ Ահա թե ինչու, հետազո– տոդներից ոմանք հակված են Եղվարդի եռանավ բազիլիկը թվագրել 5-րդ դարով5, իսկ Թ. Թորա– մանյանը համեմատելով Երերույքի տաճարի հետ, այն կարծիքն է հայտնել, որ Եղվարդի զարդաքանդակները (դռների բարավորների վրա), «անխառն տեղական ոճով են քանդակված, գրեթե ոչ մի կապ չունեն օտարերկրյա ոճերի հետ6։

Իր չափերով Եղվարդի բազիլիկը միջին մեծության է։ Նրա ընդհանուր լայնությունը 14,0 մ է, Երկարությունը՝ 28,0մ (առանց արևելյան պատի նկատմամբ երբեմն առաջացող ավագ խորանի արտաքուստ հնգանիստ ծավալի)7։

Չորս զույգ 7 ձևի մույթերի միջոցով աղոթա– սրահը բաժանվում է երեք նավերի, որոնցից միջինն ունի 5,0 մ, կողքինները՝ 2,0 մ լայնություն։ Ս՜իջին նավն արևելյան կողմից ավարտվում է ուղիդ սկիզբ ունեցող կիսաշրջան աբսիդով, իսկ կոդ– քերինը՝ կիսաշրջան որմնախորշերով։

Այն հանգամանքը, որ երկայնական պատերին եղած որմնամույթերի քայլը լիովին չի համապատասխանում մույթերի քայլին, ենթադրել էր տվել, Թ. Թորամանյանը չափագրել Է, երր աբսիդը դես գոյություն ուներ, որը հետո վերացվել Է այդ կողմից փողոց անցկացնելու կապակցությամբ։որ սկզբնապես աղոթասրահը փայտով է եղել ծածկված, իսկ թաղածածկը հետագա վերակառուցման արդյունք է, իրականացված 6-րդ դարում1։

Եղվարդի բազիլիկը աոատ է մուտքերով (երեքական հարավային և հյուսիսային ճակատներում, մեկը՝ արևմտյան), որոնց ճարտարապետական ձևերի ու հարդարանքի միջոցների մասին պատկերացում է տալիս հարավային ճակատի մի շքամուտքը։
ԱՇՏԱՐԱԿԻ ԾԻՐԱՆԱՎՈՐ ԵԿԵՂԵՑԻՆ հին, դեռևս 5-րդ դարում հիշատակված ու պատմաճարտարապետական հուշարձաններով առատ բնակավայրի հնագույն հուշարձաններից է։ Թեև նրա մասին բացակայում են մատենագրական ու վիմա– գրական վկայագրեր, սակայն հետազոտոդները, ելնելով հորինվածքային և ճարտարապետա-շինա– րարական առանձնահատկություններից, մեծ մասամբ թվագրում են 5-րդ դարով2։ Ստրիժիգովսկին է միայն թվագրում 6-րդ դարով, կառուցումը վերագրելով Ներսես Բ Աշտարակեցի կաթողիկոսի ժամանակաշրջանին (548—557թ.)3։

Եռանավ բազիլիկ եկեղեցին պահպանվել է կի– սավեր վիճակում, առանց ծածկի և հարավային պատի։ վերջինս փոխարինվել է նոր պատով, երբ, հավանաբար ուշ միջնադարում, եկեղեցին վեր է ածվել ամրոցի ու այդ կապակցությամբ արևմըտ– յան և հյուսիսային պատերին արտաքուստ կցե| են նոր պատեր։ Պատկանում է առանց արտաքին սրահների եռանավ բազիլիկների այն տարբերակին, որում հատակագծային ողջ հորինվածքը (ավագ խորանի ու ավանդատների հետ միասին, ինչպես Ծիծեռնավանքի եկեղեցում) ամփոփված է ուղղանկյուն պարագծի մեջ։ Թ. Թորամանյանը հուշարձանը 5-րդ դարին վերագրելով հանդերձ, միաժամանակ աբսիդի և ավանդատների գտնվելը արևելյան պատի ուղղագիծ սահմանում, համարում է բացառելի երևույթ4։

Եկեղեցու արտաքին պարագիծն ունի 12,6 մ (այնություն և 25,3 մ երկարություն։ Աղոթասրահը (9,5X19,5 մ չափերի) երեք զույգ մույթերի տեղադրությամբ բաժանված է միջին (լայն՝ 4,6 մ) ե կողքի (1,92, 1,73 մ) նավերի, որոնց արևելյան կողմում համապատասխանաբար տեղավորված են ավագ խորանի, հատակագծում պայտաձև, աբսիդը և նրա երկու կողմերում՝ քառակուսի ավանդատները։

•Հյուսիսային Երկայնական պատին պահպանված երկու որմնամույթերի քայլերը չեն համապա-

տասխանում մույթերի քայլերին։ Այս հանգամանքը Ա. Սահինյանի կողմից դիտվում է մնացուվ ավելի հին շենքից, որի վերակառուցման ժամանակ են մուծվել երբեմնի թաղածածկի հենարանները՝ երեք զույգ մույթերը5։

Հուշարձանի ներկա վիճակը հնարավորություն չի ընձեռում պարզորոշ պատկերացնել նրա ծավալատարածական ՛նախնական հորինվածքը։ Դատելով արևմտյան պատի վերնամասում անաղարտ ձևերով պահպանված զույգ և դրանցից վեր տեղավորված մեկ լուսամուտներից, կարելի է ենթադրել, որ այն Երերույքի տաճարի պես բազիլիկային կտրվածք է ունեցել6։
ԾԻԾԵՌՆԱՎԱՆՔԻ ԵՌԱՆԱՎ ԲԱԶԻԼԻԿԸ պատմական Սյունյաց նահանգի քրիստոնեական հնագույն հուշարձաններից է։ Գտնվում է Գորիսի շրջանի Խնածախ գյուղից 4—5 կմ հյուսիս (այժմ Ադրբեջանական ԽՍՀ Լաչինի շրջանում), նախկի֊ նում այստեղ գոյություն ունեցող հայաբնակ գյուղին մոտ։ Տեղադրված է երկու ձորակներով շրջա֊ պատված հարթագագաթ բլրակի պարիսպներով շրջապատված վանքատարածության հյուսիսարևել– յան մասում։ Պահպանվել է հիմնականում կանգուն վիճակում։

Պատմիչ Ստեփանոս Օրբելյանը Ծիծեռնավանք անունը հիշատակում է Աղահեջ գավառի վանքերի թվում7, որպես Սյունիքի 150 վանքերից 30-ի մեջ մտնող առավել նշանավոր վանքերից մեկը8։ Ծիծեռնավանքի մասին հիշատակություններ կան ուշ միջնադարյան որոշ աղբյուրներում, որոնք վկայում են այն մասին, որ 16-րդ դարում վանքը գտնվել է բարեկեցիկ վիճակում։

Հենվելով Ստեփանոս Օրբելյանի և Թովմա Վանանդեցու վկայությունների վրա, Ալիշանն իր «Սիսական»–ում անդրադառնում է Ծիծեռնավան– քին, ջանալով որոշ ճշտումներ մտցնել նրա տեղադրության հարցում9։ Ե. Լւպայանն իր «Զանգե– 4ուր» աշխատության մեջ, ի թիվս (եռնաշխարհի նշանավոր վանքերի, առաջին հերթին հիշատակում է Ծիծեռնավանքը, նկարագրում այն, ներկայացնում լուսանկարը՛։
Ծիծեռնավանքը ավելի ուշ մասնագիտական ուսումնասիրության ենթարկվեց Մ. Ս. Հասրաթ– յանի2, Ա. Սահինյանի3 և իտալացի ճարտարապետներ Պապո Կունեոյի ու Ֆրանչեսկո Գանդոլֆոյի կողմից4։
Կառուցման ժամանակի վերաբերյալ հավաստի տեղեկություններ չկան։ Վիմական արձանագրություններից երկուսը՝ 1613 և 1779 թթ. վերաբերում են կատարված նորոգումներին։ Մնացածը նվիրատվական են կամ վերաբերվում են խաչքարերի կանգնեցմանը։ Մ. Ս. Հասրաթյանի կարծիքով հուշարձանի հիմքը հեթանոսական տաճարի է, եկեղեցու է վերածվել 4-րդ դարում։ Այնուհետև երկու անգամ նորոգվել ու ամրացվել է։
Հատակագծային ու ծավալատարածական հորինվածքով, նաև ճարտարապետական մանրամասն երով հնամենի է, միանգամայն համապատասխան Հայաստանի վաղ միջնադարյան բազիլիկ եկեղեցիներին, առավել չափով Աշտարակի ս. Աստվածածին եկեղեցուն։ Ծիծեռնավանքի եռա– նւսվ բավիլիկ եկեղեցու արտաքուստ քառանկյունի հատակագծի պարագծային չափերն են \2,5ճ \25,6 մ, աղոթսարահինը՝ 10,0X18,8 մ (Աշտարակի եկեղեցում դրանք համապատասխանորեն կազմում են 12,6X25,3, 9,3X19,5, այսինքն համարյա համընկնում են): Տարբերությունը մույթա– շարի քանակն է։ Ծիծեռնավանքում դրանք չորս զույգ են, իսկ Աշտարակում՝ երեք։ Երկու Եկեղեցիներում էլ կտրվածքը բազիլիկային է։
Աղոթասրահն ունեցել է չորս մուտք, երեքը հարավային, իսկ մեկը հյուսիսային կողմից։ Բացի հարավային անկյան մոտի մուտքից, մնացածը հետագայում շարվել-փակվել են։ Աղոթասրահում միջին նավը (լայնությունը՝ 4,0 մ) արևելյան կողմից հանգում է հատակագծում պայտաձև ավագ խորանին, իսկ կողմնայինները՝ (լայնությունը 1,90 մ) ավանդատներին։
Ադոթասրահի լուսավորմանն են ծառայում հարավային և հյուսիսային ճակատների չորսական լուսամուտները։ Արևմտյան ճակատում դրանք չորսն են։ Զույգ (ինչպես Աշտարակի և Լեռնակերտի միանավ բազիլիկում) երկարավուն նեղ ու կամարակապ լուսամուտները տեղադրված են բար–
ձըր, ճակտոնի տակ, իսկ կողքի նավերի լուսամուտները՝ ավելի ցածր, երկու անկյունների մոտ։
Արևելյան ճակատում լուսամուտներ ունեն միայն կողմնային ավանդատները։ Բացի դրանցից արևելյան ճակատում, ավագ խորանի գմբեթարդից բարձր, տեղավորված են միմյանցից զույգ սյուներով անջատված երեք մեծաչափ կամարակապ բացվածքներ (Տրիբելոն), որոնցով առատորեն լուսավորվում էր աղոթասրահի միջին նավը։
Եռանավ աղոթասրահը միմյանցից անջատող, հատակագծում քառակուսի երկշարք չորս զույգ մույթերը պսակված են իրենց ձևերով հնամենի, մի քանիսը ատամնավոր քիվերով։ Տաճարի հետագա ամրացման ժամանակ մույթերը (բացառությամբ հարավային շարքի արևելակողմինը) իրենց չափերով հավելվել Են։ Նույն նպատակով հյուսիսային պատի ուղղությամբ, ներսի կողմից, հավելվել են յոթը որմնամույթեր, որոնց քայլը չի համընկնում մույթաշարի քայլին։
Կողմնային նավերի թաղածածկը, ինչպես նաև ավագ խորանի գմբեթարդի կամարը կիսաշրջան է, իսկ կենտրոնական նավի թաղածածկը՝ սլաքաձև։ Հավանաբար դա հետևանք է հետագա հերթի կառուցման կամ հիմնական նորոգման, ինչի պարզ ապացույցը նկատելի է արտաքին պատերում գործադրված քարերի երկգույնությամբ, ստորին մասում մուգ, վերին մասում՝ բաց դեղնավուն։
Չնայած հետագա վերանորոգումներին ու ամրացման հետևանքով առաջացած աղավաղումներին, Օիծեռնավանքի եռանավ բազիլիկը հիմնականում պահպանում է վաղ միջնադարյան հայկական բազիլիկ եկեղեցիների հորինվածքային և ճարտարապետագեղարվեստական հատկանիշները։ Վերջինների մասն Են կազմում նաև տաճարի մուտքերին և ճակատներին եղած հավասարաթև խաչերը և զարդամոտիվները, որոնք հանդիպում են հայկական վաղ միջնադարյան բազիլիկ և այլ եկեղեցիներում։
Հայաստանի վաղ միջնադարյան միանավ եկեղեցիները թեև չունեն ստույգ թվագրություններ, սակայն բոլորն էլ ժամանակակից են եռանավ բազիլիկներին, հանդիսանում են նրանց պարզագույն հորինվածքը և թվագրվում են նույն ժամանակով՝ 4—6-րդ դդ՛:
Այս տիպին պատկանող հուշարձանները բավականաչափ շատ են2։
Համաոոտակի բնութագրենք դրանց մի քանի օրինակներ՝ խմբավորելով ըստ հորինվածքային տարբերության (առանց արտաքին սրահի, արտաքին սրահով):
ՋԱՌՋԱՌԻՍԻ ՄԻԱՆԱՎ ԵԿԵՂԵՑԻՆ գտնվում է Ապարանի շրջանի համանուն գյուղում, կիստվեր վիճակում։ Աստիճանավոր հիմնապատվան– դանի վրա տեղադրված կառուցվածքն իր ներ–< քին չափերով (6,6X17,6 մ) ամենախոշորներից է նույնատիպ եկեղեցիների մեջ։
Արևելյան պատի նկատմամբ դուրս է շեշտված նրա կիսաշրջան աբսիդի արտաքուստ հնգանիստ ծավալը։ Նեղ ու երկար աղոթասրահը ծածկված է եղել գլանաձև թաղով՝ հենված թաղակիր երեք կամարների վրա, որոնք հանգչել են երկայնական պատերի որմնամույթերին։ Հուշարձանի կառուցվածքային (պայտաձև թաղակիր կամարներ, X ձևի որմնամույթեր, աստիճանավոր հիմնապատ– վանդան) և ճարտարապետագեղարվեստական (կլոր շրջանակի մեջ առնված հավասարաթև խաչ՝ ամփոփված աբսիդի արտաքին կենտրոնական նիստի վրա, հնավանդ քանդակներ, ատամնավոր քիվ) ու այլ առանձնահատկություններ, իրավունք են տվել հուշարձանը թվագրել 4—5 դարերով3։

ԼԵՌՆԱԿԵՐՏԻ (ՇԻՐՎԱՆՋՈԻԿԻ) միանավ եկեղեցին, որը գտնվում է Արթիկի շրջանի համանուն գյուղում, համեմատաբար լավ պահպանվածներից է։ Բացակայում է միայն աղոթասրահի թաղածածկը4։ Ուղղանկյուն պարագծի մեջ (արտաքին չափերը 8,2X22,4 մ) ամփոփված իր հատակագծով ու աստիճանավոր հիմնապատվան– դանով այս հուշարձանը նույնպես պատկանում է ամենախոշորների թվին։ Հատակագծում պայտաձև աբսիդը գտնվում է արևելյան պատի սահմաններում։ Աղոթասրահի հինգ մուտքերից երեքը բացվում են հարավային և մեկական՝ արևմտյան ու հյուսիսային ճակատների վրա։
Աղոթասրահի թաղածածկը հանգչել է թաղա-
կիր երեք կամարներին, որոնց հենարան են ծառայել երկայնական պատերը չորս հավասար մասերի բաժանող երեքական որմնամույթերը։
Այս հուշարձանը ևս պահպանել է իր խորը հնությունն ապացուցող տարրեր։ Դրանց թվին են պատկանում աստիճանավոր հենապատվանդանը, նեղ ճակատները պսակող եռանկյունի ճակտոն֊ ներն իրենց թեք և հորիզոնական պահունակավոր (ատամնավոր) քիվերով, արևմտյան ճակատի զույգ լուսամուտները և այլն։
Դրանց առկայությունն է հիմք տվել Լեռնակերտի միանավ հուշարձանը դասել Հայաստանի վաղագույն եկեղեցիների շարքը, թվագրելով այն 5-րդ դարից ոչ ուշ5։
՚

ՋՐՎԵԺԻ ՄԻԱՆԱՎ ԵԿԵՂԵՑՈՒ մնացորդները բացվել են Ն. Տոկարսկու պեղումներով։ Այն եղել է հաստ պատերով (1,17) թաղածածկ կառուցվածք՝ եռաստիճան հիմնապատվանդանով։ Աղոթասրահը (ներքին չափերը՝ 4,1X8,4) արևելակողմում ունեցել է հատակագծում պայտաձև աբսիդ՝ արտաքուստ (ինչպես Ջսաջառիսի հուշարձանում) դուրս բերված հնգանիստ ծավալով։ Խիստ ավերված, հատակագիծը հազիվ նշմարելի ՛հուշարձանի ճարտարապետական մանրամասնե– րից պահպանվել է պահունակավոր քիվի քարեր և հյուսիսային միակ մուտքի բարավորի բեկորներ, որոնք բնորոշ են 5-րդ դարին6։
Ջրվեժի միանավ եկեղեցու հատակագծային և ծավալատարածական ձևերը կրկնում են երկու այլ հուշարձաններ՝ Լուսակերտի (Հրազդանի շրջան) և Շողագավանքի (Մարտունու շրջան), որոնցից առաջինի կառուցման  ժամանակը  համարվում է 4-րդ—5-րդ դդ., իսկ երկրորդինը՝ 9—10-րդ դդ.1։
ԳԱՌՆԻԻ ՄԻԱՆԱՎ ԵԿԵՂԵՑԻՆ նույնպես ավերակ վիճակում է։ Կիսականգուն են արևելյան և հյուսիսային պատերը։ Պատկանում է սրահա– վոր միանավ բազիլիկների թվին ու իր արտաքին չափերով (13,0X25,0 մ) ամենախոշորներից է։ Ժամանակին երեք թաղակիր կամարների վրա է հանգչել բավականաչափ ընդարձակ (6,0X18,0 մ և 1/3 համաչափություն ունեցող) աղոթասրահի թաղածածկը։ Կիսաշրջան աբսիդն իր ուղիղ սկիհներով ամփոփվել է հաստ պատերի մեջ։
Հարավային ճակատի ողջ երկարությամբ ձգված սրահը արևելյան կողմում ընդհատվում է, հավանաբար հետագայում կցված ավանդատնով, որը մուտքով հաղորդակցվել է ավագ խորանի հետ2։ Աղոթասրահը տանող երեք մուտքերից մեկը բացվել է արևմտյան ճակատում, երկուսը՝ սրահում։ Վերջինիս թաղածածկը հենված է եղել երեք սյուների ու հանդիպակաց պատի որմնասյուներին հանգչող թաղակիր կամարների վրա3։

Եթե հյուսիսային պատի արտաքին հարթության չորս ելուստների (որոնց քայլը չի համընկնում ներսի որմնամույթերի քայլին) դերը համարենք կոնստրուկտիվ՝ որպես որմնահեցեր, ապա դժվար թե նույնպիսի ծառայություն կարելի է վերագրել արևմտյան և արևելյան պատերի զույգ ելուստներին։ Գառնիի միանավ եկեղեցին իր հորինվածքով ու հնավանդ ձևերով իրավամբ դասվում է 5-րդ դարի հուշարձանների շարքը4։
ԹԱՆԱՀԱՏԻ ՄԻԱՆԱՎ ԵԿԵՂԵՑԻՆ (Սիսիանի շրջան, Արավուս գյուղի մոտակայքում) ամենից հանրածանոթն է Հայաստանի վաղ միջնադարյան միանավ բազիլիկներից։ Թեև գտնվում է կիսավեր վիճակում, սակայն ճարտարապետական իր ման– րամասներով օգնում է որոշելու կառուցման ժամանակը՝ 5—6-րդ դարեր5։ Ստեփանոս Օրբելյանի վկայությամբ եկեղեցին հռչակված էր Սյունիքի իշխանների տիրույթում6։

Հատակագծային հորինվածքի բաղադրիչներն են կազմում 6,85X13,55 մ չափերի ուղղանկյուն աղոթասրահն ու պայտաձև աբսիդը, հարավային կողմից դրան կից քառակուսի ավանդատունն ու նրա լայնությամբ հարավային ճակատով մեկ ձըգ– ված սյունասրահը7։
Հնավանդ զարդամոտիվներով ուշագրավ են աբսիդի գմբեթարդի ճակատային պայտաձև կամարը պսակող ատամնավոր քիվը, կամարի կրունկ-

ների Շուշան ծաղիկներով զարդաքանդակված իմ– պոստը և նույն մոտիվը կրկնող սյուների խոյակները։
ԿԱՌՆՈՒՏԻ (ԴԻՐԱԿԼԱՐԻ) ՄԻԱՆԱՎ ԵԿԵՂԵՑԻՆ (Ախուրյանի շրջանի նախկին Դիրակլար գյուղում) Հայաստանի սրահավոր միանավ բազիլիկներից է։ Թ. Թորամանյանի կարծիքով այն գոյություն է ունեցել նախքան 4-րդ դարը, թերևս հեթանոսական տաճար է եղել8։ Այս հուշարձանի հատակագծային հորինվածքը նման է Թանահատի եկեղեցուն՝ բաղկացած այժմ կիսավեր աղոթա– սրահից, ավագ խորանից, որը, ըստ Թ. Թորամանյանի, նախապես եղել է ուղղանկյուն ու վերակառուցման միջոցով վերածվել է կիսաշրջանի՝ բաղկացած քառանկյունի ավանդատնից էու արտաքին սյունասրահից։ Դրա երբեմնի գոյության մասին կարելի Է կռահել հարավային պատի մեջ բացվող երկու մուտքերի և ելուստավոր ավանդատան, կիսաշրջան որմնախորշի առկայությունից։
Թեք տեղանքի վրա կառուցված լինելու պատճառով եկեղեցու աստիճանավոր հիմնապատվան– դանը արևելյան և հարավային կողմեր՛ից ունի եր֊ կու, իսկ արևմտյան՝ յոթ աստիճաններ։ Եկեղեցին նորոգվել Է 10—11-րդ դարերում։ 19-րդ դարում այստեղ վերաբնակեցվածները վերաշինել են աբսիդը՝ այն դարձնելով կիսաշրջան, փայտով ծածկել աղոթասրահը և շենքն օգտագործել ըստ պատ– կանելույն։ Այդ ժամանակ Էլ լուսամուտներ են բացվել՝ երկուսը հարավային պատում և մեկը՝ աբսիդի մեջ9։
ԴՎԻՆԻ ՄԻԱՆԱՎ ԵԿԵՂԵՑՈԻ պատերի մնացորդները բացվել են 1937-ին, Կենտրոնական Ã³Õամասում, կաթողիկոսարանի շենքի մոտ կատարված պեղումների ժամանակ՛։ Եթե անվերապահորեն ընդունենք պատմական աղբյուրների քննությամբ կատարված Կ. Ղաֆադարյանի եզրահանգումը, ապա կստացվի, որ Հայաստանը վաղ միջնադարյան միանավ բազիլիկներից միայն Դվինի միանավ եկեղեցին ունի ստույգ թվագրություն2։

Հատակագծային հորինվածքով նման է Թանա֊ հատի և Կառնուտի միանավ եկեղեցիներին, այն տարբերությամբ, որ այստեղ սյունասրահը ոչ թե հարավային, այլ հյուսիսային կողմից է։ Նույն կողմից է նաև 2,8X4,5 մ չափերի ավանդատունը, որն այս հուշարձանում հավելվածք չէ, այլ կա– ոուցվել է եկեղեցու հետ միաժամանակ։ Հաստ պատերի մեջ ամփոփված ընդսւրձակ՝ (6,5 X 15,5 մ) աղոթասրահի թաղածածկը հենված է եղել թաղակիր կամարների վրա, որոնց գոյության մասին վկայում են երկայնական պատերի երեքական որմ– նամույթերի ելուստները։ Իր բացարձակ չափերով (ընդհ. երկարությունը՝ 24,5 մ, ընդհ. լայնու-

թյունը արևելքից՝ 15,2 մ, արևմուտքից՝ 10,7 մ) Դվինի միանավ բազիլիկը նույնպես դասվում է խոշորների թվին։
ԵՂՎԱՐԴԻ ՄԻԱՆԱՎ ԵԿԵՂԵՑԻՆ իր հատակագծային լուծմամբ տարբերվում է միանավ բազիլիկներից նրանով, որ նրա սրահը անտիկ տաճարների՝ պրոնաոսի նմանությամբ (ինչպես Գառ– նիի տաճարում), արևմտյան կողմում է։ 5-րդ դարով թվագրվող այս հուշարձանի ձգված՝ 5,6 X XI 7,6 մ չափերի աղոթասրահը, թաղակիր միակ կամարի հենարաններ ծառայող զույգ որմնամույ– թերի ելուստներով բաժանված է եղել երկու հավասար մասերի։ Չորս մուտքերից գլխավորը եղել է արևմտյան սրահից, երեքը բացվել են հարավային պատում3։

Հիշատակվածներից բացի, սրահավոր միանավ եկեղեցիների թվին են պատկանում Օձունի, Թա– լինի, Ծաղկավանքի, Գյուլագարակի, Վարդաթլու– րի, Զգրաշենի և Կողբի միանավ բազիլիկները4–։
ª

գ. գմբեթավոր բազիլիկներ
ՏԵԿՈՐԻ ՏԱՃԱՐԸ (այժմ ամբողջովին ավերված) գտնվում էր արևմտյան Շիրակի համանուն գյուղում, Անիից որոշ հեռավորությամբ։ Թ. Թորա– մանյանը, որ դեռևս կանգուն վիճակում հանգամանորեն հետսպոտել է տաճարը5, հանգել է այն եզրակացության, որ նախապես եռանավ բազիլիկ հանդիսացող այս հուշարձանը վերակառուցման ենթարկվելով գմբեթավորվել է, առաջացնելով հայկական եկեղեցիների մի նոր տիպ՝ գմբեթավոր բազիլիկը։ Թեև բազմատեսակ մեկնաբանություն֊ ների ենթարկված ՏԵկորի տաճարի շինարարական արձանագրության մեջ6 չի վկայված կառուցման տարեթիվը, սակայն հայտնի է, որ այն կառուցել տվող Սահակ Կամսարականը մասնակցեց է 481-484 թթ. ապստամբությանը7։ Ուստի Տե– կորի տաճարը անվերապահորեն թվագրվում է 5-րդ դարով։ Այդ եզրակացությանը կարելի է հանգել նաև տաճարի ճարտարապետագեղարվեստական վերլուծության տվյալներով։
Թ. Թորամանյանի կարծիքով մինչև 5-րդ դարում կատարված վերակառուցումը, Տեկորի տաճարը եղել է եռանավ բազիլիկ՝ թաղածածկ նավերով և արևելյան կողմից ուղղանկյուն ավագ խորանով։ Վերակառուցման ժամանակ քանդել և ձե– վափոխել են արևելյան պատը, ավագ խորանը
դարձրել կիսաշրջան (արտաքուստ առաջ .բերելով եռանիստ ծավալով), այնուհետև ավագ խորանի երկու կողմերին կցել են նեղ ու ձգված ավանդա* տներ (ինչպես էրերույքի տաճարում): Որոշ փոփոխություններ մտցնելով մույթերի տեղադրությանմեջ, դրանք հարմարեցվել են գմբեթ կրելու։ Դրանով էլ արմատական փոփոխություն է կատարվել տաճարի հատակագծային և ծավալատարածական հորինվածքի մեջ։
Տաճարը տեղադրված է եղել բոլոր կողմերից ինը աստիճաններով շրջապատված հիմնահար– թակի վրա։ Աղոթասրահը երեք կողմերից (բացի արևելյան) շրջապատող, հետագայում հավելված՛ սյունասրահի երբեմնի գոյության որպես ապացույցներ են եղել արտաքին պատերին պահպանված որմնասյուներն և որմնամույթերը, որոնց քայլը համապատասխանե| էր սյուների քայլին։ Հյուսիսային սյունասրահը արևելակողմում ավարտվել է հատակագծում կիսաշրջան որմնախորշով (որպիսին Երերույքի տաճարում տեղավորված էր հարավկողմում):

Թ. Թորամանյանի վկայությամբ, Տեկորի տաճարի ճարտարապետական մանրամասները (հյուսիսային ճակատի և արևմտյան շքամուտքի որմնասյուների, արևմտյան և հարավային ճակատների որմնամույթերի խարիսխներն ու խոյակները՝ զարդաքանդակված արջամագիլի տերևների, խաղողի ողկույզների ու տերևների մոտիվներով) բնորոշ էին հնավանդ ձևերով ու ինքնատիպությամբ։ Նույնպիսի հատկանիշներ ունեին թեք և հորիզոնական քիվերով ամփոփված արևելյան և արևմտյան ճակատների եռանկյունաձև ճակտոնները, արևմտյան շքամուտքը, կամարաձև լուսամուտների պսակները և այլն։ Դրանցում զգացվեյ են անտիկ ճարտարապետության ձևերից սերված հեռավոր այնպիսի արձագանքներ, որոնք Թ. Թո– րամանյանին բերել են այն համոզման, թե «Տեկորի տաճարը կանգնած է հունա-հռոմեական քաղաքական և կրոնական արվեստներոլ հայ արվեստին վրա ներգործած շրջանին մեջ, որ շատ վաղ է, քան 7-րդ դար և հազիվ թե անցնի 5-րդ դար են ալ այս կողմ»2։

Բազմակի վերափոխ՛ությունների .ենթարկված այս հուշարձանում առավել հետաքրքրականը գըմ– բեթն է, որով այն պսակվել է հիմնական վերակառուցման ժամանակ3։

Չորս մույթերն իրար կապող կամարներով կազմավորված քառակուսու չորս անկյուններում շեղակի դրված քարերի միջոցով նախ քառակուսին վեր է ածվել անհավասար կողմերով ութանկյան, ապա դեպի կենտրոն թեքված սեղանակերպ հարթություններով իրականացվել է անցում դեպի
սֆերիկ    գմբեթի    հավասարակողմ    ութանկյան հիմքը4։

Կառուցվածքային այսպիսի լուծումը որոշ աղերս ունի հայկական գլխատների փայտագմբեթ ծածկերի ձևերի հետ։ Միևնույն ժամանակ այն եզակի է վաղ միջնադարյան Հայաստանի գմբեթա– շինության մեջ ու վկայում է գմբեթ կառուցելու նախնական, դեռևս անկատար փորձի մասին։ Այդ հանգամանքը համոզում է, որ գմբեթը հավելվել է ոչ թե 6—7-րդ դդ., ինչպես ենթադրվում է, այյ 5–6-րդ դդ.։

Այդ առումով ՏԵկորի տաճարը առանձնահատուկ տեղ է գրավում հայ ճարտարապետության պատմության մեջ, քանզի ըստ իշխող կարծիքի, մոնումենտալ գմբեթի ձևերի զարգացումը սկզբնավորվում է այս հուշարձանում։
ՕԶՈԻՆԻ ԳՄԲԵԹԱՎՈՐ ԲԱԶԻԼԻԿԸ (Թուման– յանի շրջանի համանուն գյուղում) առանձնահատուկ տեղ է գրավում նույնատիպ եկեղեցիների մեջ՝ իր հատակագծային հորինվածքով անվիճելի ժառանգորդական կապ դրսևորելով եռւսնավ բազիլիկների՝ հատկապես Դվինի ս. Գրիգորի հեա։
Թեև Կիրակոս Գանձակեցին տաճարի կառուցումը կապում է Հովհան Օձնեցի կաթողիկոսի (717֊֊728 թթ.) անվան հետ5, սակայն հետազո֊ տողների մեծ մասն այն կարծիքն է հայտնել, որ տաճարը կառուցվել է ավելի վաղ։
ճարտարապետական տեսակետից Թ. Թորա֊ մանյանը Օձունի տաճարը դասելով Քասաղի, Տեկորի և Երերույքի տաճարների շարքը, տաճարի մի շարք առանձնահատկություններից (արտաքին կամարասրահներ, կամարների պայտաձևություն,՝ մեսրոպատառ արձանագրությունների առկայություն) ելնելով, այն համարել է 5-րդ դարի հուշարձան6։ Տաճարին նվիրված մենագրության մեջ հուշարձանի համակողմանի ուսումնասիրության տվյալների վրա հիմնվելով, ավելի հավանական է համարվում տաճարի կառուցումը 6-րդ դարի վերջում7։

Տաճարն ունի արևմուտքից-արևելք ձգված ուղղանկյուն (արտաքին չափերը՝ 20,7X31,6 մ) հատակագիծ, որն իր համաչափությամբ մոտ է 5-րդ դ. բազիլիկ եկեղեցիների (Աշտարակի, Եղվարդի, Քասաղի և Երերույքի) հատակագծերի համաչափությանը՛։
Նշված չափերի քառանկյան մեջ Են տեղավորված ադոթասրահը (11,5X21,0 մ), արևելակողմի ներսի և դրսի ավանդատներն ու սենյակները, վերջինների լայնությամբ ձգված հարավային և հյուսիսային կամարասրահները և արևմտյան կողմի սրահը։
Երեք զույգ մույթերով ադոթասրահը բաժանված է երեք նավերի, ըստ որում, կողքի նավերի լայնությունը կազմում է միշին Նավի լայնության 1/3-ը։ Արևմտյան կողմի զույգ մույթերի առկայությունը, աղերս ունենալով հանդերձ բազիլիկների հատակագծային հորինվածքին, կոնստրուկտիվ տեսակետից արդարացվում է կամարի թռիչքը կրճատելու նկատառումով, գուցե և վերնահարկի (դասի) գոյությամբ։ Միշին նավի լայնությամբ արևելյան կողմից տեղադրված է ավագ խորանի կիսաշրջան աբսիդը, իսկ կողքի նավերից բացվում են դեպի ավանդատները տանող մուտքերը։ Չորս հիմնական մույթերի տեղադրությամբ գմբե– թատակ քառակուսին առաջացել է աղոթասրահի համարյա կենտրոնում։ Հատակագծային . հստակ ու տրամաբանված լուծմանը միանգամայն համապատասխանում է ներքին ճարտարապետական լուծումը։ Նրանում իշխում է գմբեթատակ քառակուսու վրա բարձրացող ութնիստ թմբուկը՝ դեպի գըմ– բեթի շրջանաձև հիմքին անցնելը ապահովող մեծ և փոքր տրոմպների համակարգով հանդերձ։ Սըր– թատաշ քարերով շարված պատերը, մույթերը, նը– րանց միացնող կամարները, աբսիդի կիսաշրջան պատն ու գմբեթարդը միասնաբար կազմավորում են ողջ ինտերյերի բացառիկ տրամաբանված տեկտոնիկան։
Արտաքին սրահները, որոնք հետագա հավելման արդյունք են2, շրջանցում են եկեղեցու ծավալը երեք կողմերից (բացի արևելյան): ՀարավաÛÇն և հյուսիսային կողմից դրանք ընդգծված են պայտաձև կամարներով պսակված վեցական կամարաշարերով, իսկ արևմտյան կողմից՝ խուլ պատերի մեջ ամփոփված ավելի լայն սրահով, որի մեջ բացվում է արևմտյան ճակատի կենտրոնում տեղավորված կամարակապ մուտքը։ Եկեղեցու արտաքին պատերին որոշ բարձրությամբ ու հեռավորությամբ քարե պահունակները, ինչպես ենթադրվում է, կարող էին հենարան ծառայել երբեմնի գոյություն ունեցող փայտածածկ սրահի համար3։

Տաճարի ծավալատարածական հորինվածքը եռաստիճան է, պարզ ու ներդաշնակ բաժանումներով։ Առաջին աստիճանը կազմավորում են երեք կողմերից աղոթասրահը շրջանցող և արևելակողմում թաղակապ սենյակներին հարող արտաքին սրահի ծավալները։ Հարավային և հյուսիսային ճակատներում սրանց հաջորդում են միալանջ կտուրի տակ առնված կողքի նավերի ծավալները, որոնց միջև բարձրանում է երրորդ աստիճանը կազմավորող միջին (երկայնական) նավի ծավալը՝ առնված երկլանջ կտուրի տակ ու գմբեթի հիմքով բաժանված արևմտյան և արևելյան հատվածների։ Հարավային և հյուսիսային կողմերից գմբեթի հիմքին են հարում նաև լայնական նավը ծածկող երկլանջ կտուրի երկու հատվածները։ Ուղիղ անկյան տակ երկլանջ կտուրների խաչաձևման մասում, քառակուսի հիմքի վրա, բարձրանում է վեղարով պսակված գմբեթի թմբուկի հավաք ու հա– մաչափ ութնիստ ծավալը։
Ծավալատարածական հորինվածքի եռաստի– ճանությունը առավե( պարզորոշ արտահայտում են եռանկյունաձև ճակտոններով պսակված արևմտյան և արևելյան սիմետրիկ ճակատները՝ նմանությամբ եռանավ բազիլիկների նույն ճակատներին։ Նույնպիսի ճակտոնների գոյությունը հարավային և հյուսիսային ճակատներում պայմանավորում է լայնական նավի ծածկի ծավալը։
Օձունի տաճարի վերը նկարագրված ծավալատարածական հորինվածքը տիպական է վաղ միջնադարյան գմբեթավոր բազիլիկներին՝4, դրսևորելով ինչպես իր կապը եռանավ բազիլիկների հետ, այնպես էլ տարբերությունը նրանցից։
Տավարի   ճարտարապետական   արժանիքներն էապես լրացնում են այս հուշարձանում զուսս՛ կիրառություն գտած գեղարվեստական արտահայտչամիջոցները, որոնք ինքնատիպ են, բարձրարվեստ։ Այդ տեսակետից առանձնապես ուշագրավ են կենտրոնական լուսամուտների մարդկային ֆի– գուրներ պարունակոդ փարթամ բարձրաքանդակները, ինչպես նաև արևմտյան մուտքը երիզող երեսակալը՝ քանդակազարդված խաղողի ողկույզի և տերևի մոտիվով։ Տաճարի արտահայտչամիջոցների թվին են պատկանում հարավային մուտքի բարավորին և ներքին մույթերին քանդակված հավասարաթև խաչերը, պատերի մեշ ագուցված բարձրաքանդակները (օր. Աստվածամոր), որոնց մի մասը պատկանում են տաճարի կառուցման ժամանակին, մյուսները՝ թեև հին են, սակայն թվում է, թե այստեղ Են փոխադրված այլ հուշարձաններից1։
ՄՐԵՆԻ ՏԱՃԱՐԸ գտնվում է Ախուրյանի աջափնյա գետեզրի մոտ, Բագարանից ոչ հեռու, երբեմնի շեն ու մեծ, վաղուց ավերակ դարձած Մրեն քաղաքի տարածքում։ Պատմիչ Սեբեոսի վկայությամբ, այն կառուցել է Իշխան Դա վիթ Սահառու– նին2։ Կիսաեղծ, դժվար վերծանելի արձանագրության համաձայն կառուցումն ավարտվել է 639 կամ 640 թթ3։

Պատկանում է գմբեթավոր բազիլիկ եկեղեցիների տիպին, անաղարտ պահպանվածներից է։ Ուղղանկյուն (20,0X30,0 մ չափերի) հատակագծում ավագ խորանն իր արտաքուստ հնգանիստ ծավալով դուրս է շեշտված արևելյան ճակատի նկատմամբ (Տեկորի և Բագավանի տաճարներում դրանք եռանիստ ՛են)։ 19,6 մ լայնությամբ և 22,0 մ երկարությամբ աղոթասրահի կենտրոնում •ոեղավււրված 1՝–ձև չորս հաստահեղույս, միմյանց հետ պիրկ կամարներով կապված մույթերը հենարան Են ծառայում ութնիստ թմբուկին հանգչող գմբեթի համար։
Տաճարի ներքին ու արտաքին ճարտարապետությունը բնորոշ է վսեմ պարզությամբ, ծավալները՝ ակնահաճո համաչափություններով։ Ներսի պատերը, կամարները, թմբուկի կողմերն ու գըմ– բեթը ծեփված են եղել կրաշաղախի բարակ շերտով (պահպանվել է մասամբ), որը պատած է եղել որմնանկարներով։ Դրանց չնչին մնացորդները պահպանվել են ավագ խորանում և այլ տեղերում4։

Գմբեթի ներքին ծավալն ընդգրկված է գմբե– թատակ քառակուսու անկյուններում տեղավորված 122

չորս հզոր տրոմպներով, իսկ վերևում՝ գմբեթի հիմքում գտնվող ութը փոքրաչափ տրոմպների օգնությամբ փոխանցում է կատարվում դեպի գըմ– բեթի շրջանաձև հիմքը։
Սրանց միջև տեղավորված պահունակներին հենվող ութը ջլակամարները հանգում Են գմբեթի գագաթին։ Թեև Թ. Թորամանյանը այդ ջլակա– մարներին վերագրում է զուտ դեկորատիվ նշանակություն5, սակայն դրանց կոնստրուկտիվ դերն ավելի հավանական է։ Այն հանգամանքը, որ նույնպիսի ջլակամարներ առկա են Մաստարայի, Հռիփ– սիմեի, Թալինի (մեծ) տաճարներում, իրավունք Են տալիս պնդելու, որ ջլակամարները Հայաստանում գործածական են եղել արդեն վաղ միջնադարում։
Սահմանորեն պարզ ու կանոնիկ ճարտարապետության հիմնական տարրերը լուսամուտների, դռների բացվածքների բաշխումն է ճակատների ու թմբուկի նիստերի վրա։ Մրենի տաճարի արևելյան ճակատի վերին լուսամուտը, ինչպես Թալինի (մեծ) տաճարում, տեղավորված է ավագ խորանի վերնամասի .հարթության վրա։ Որոշ բացառություն է կազմում արևելյան ճակատը, որտեղ երեք լուսամուտներ կան նաև հնգանիստ աբսիդի կեն֊ տրսնական երեք նիստերի վրա։ Ծրեք լուսամուտների առկայությունը, որը հանդիպում է նաև <ռիփ– սիմեի, Բագավանհ, Ագարակի, Արթիկի և Թալինի (մեծ) եկեղեցիներում, բացառիկ երևույթ է հայկական ճարտարապետության մեջ և որոշ հե– տազոտողների կողմից դիտվում է որպես հունադավանության ազդեցություն6։

Լուսամուտների կամարունքերը թեև միաոճ են, բնորոշ 7-րդ դարի համար, սակայն աչքի են ընկնում մոտիվների բազմազանությամբ, երբեմն հնավանդ, Ավանի և Պտղնիի տաճարների զարդամոտիվները հիշեցնող։ Արևելյան ճակատի երկու կողմերի ցածրադիր լուսամուտները պսակված են օձունատիպ կամարունքերով, որոնց գագաթին մարդկային, իսկ ուղիդ սկիզբներոլմ հակված կենդանիների բարձրաքանդակներ են տեղավորված7։

Առանձին հետաքրքրություն է ներկայացնում տաճարի մուտքերի ճարտարապետական ձևավորումը, հատկապես արևմտյան և հյուսիսային, որոնց բարավորները պատած են կրոնական և աշխարհիկ բովանդակությամբ բարձրարվեստ, նրբակերտ բարձրաքանդակներով ու կարևոր տեղ են գրավում վաղ միջնադարյան Հայաստանի քանդակագործության մեջ։
Բարձրաքանդակների պատկերագրական մեկնաբանումն ու արվեստագիտական վերլուծությունը, պարզաբանելով հանդերձ դրանց բովանդակությունը և գնահատելով որպես արվեստի գործեր, միևնույն ժամանակ թույլ է տվել որոշ ընդհանրություններ տեսնել նույն ժամանակաշրջանի որոշ հուշարձաններում, առաջին հերթին Ջվսւրիի, մասամբ Աթենիի (երկուսն էլ Վրաստանում) տաճարների համանման բարձրաքանդակների միջև՛։
Տաճարի ճարտարապետական մանրամասների թվին են պատկանում նաև ճակատների հարթություններն ու գմբեթի թմբուկի նիստերը պսակոդ քիվերը, որոնց ձևերը բարդ են ու կազմված կամարաշարի ու ատամնաշարի զուգակցությամբ։
Մրենի տաճարը,. Կարմրավոր եկեղեցու պես, կտուրի լանջերին ու գմբեթի վրա (որն արտաքուստ սֆերիկ ձև ունի), պահպանել է իր կղմին– դըրյա նախկին ծածկույթի մասերը։ Միջին դարերում կատարված վերանորոգումների ժամանակ տաճարի արևմտյան (դրսից) և հարավային (ներ– սից) պատերի վերնամասերում ագուցվել են գեղաքանդակ խաչքարեր։
ԳԱՅԱՆԵԻ ՏԱՃԱՐԸ գտնվում է էջմիածնում, Մայր տաճարից հարավ-արևելք, վանքի լճից ոչ հեռու։ Պատմիչների վկայությամբ այն կառուցեք է Եզր Նիգեցի կաթողիկոսը 630 թվականին՝ մի հին վկայարանի տեղում։ Իսկ վկայարանը կառուցված է եղել Հռիփսիմեի և իր մյուս ընկերուհիների հետ քրիստոնեության տարածման համար զոհված Գայանե կույսի գերեզմանի վրա2։

Արևելք-արևմուտ ձգված ուղղության (16,0ճ X24,0 մ) հատակագծի արևելյան կողմում տեղավորված են ավագ խորանն ու երկու քառակուսի ավանդատները։ Հարավ՛արևելյան ավանդատնից մուտք կա դեպի ավագ խորանի տակ տեղավորված Գայանե կույսի տապանատունը։
Աղոթասրահի ներքին տարածությունը երկշարք (յուրաքանչյուր շարքում երկուական) մույթերով բաժանված է երեք նավերի։ Գմբեթը բարձրանում է այն քառակուսու վրա, որն առաջանում
է չորս մույթերի դասավորությամբ։ Միևնույն ժամանակ, այդ քառակուսին հանդիսանում է լայնական և միջին նավերի խաչաձևման հանգույցը։ Ներքին տարածության խաչաձևումը եկեղեցու արտաքին ծավալներում դրսևորված է երկայնական և լայնական երկթեք կտուրների հատումով, որի կենտրոնում առաջացած քառակուսու վրա բարձրանում է ութնիստ բարեկազմ թմբուկն ու պսակվում գմբեթի վեղարով։
Գմբեթավոր բազիլիկներին բնորոշ ներքին ու արտաքին տարածական ձևերը լուծված են շինարարական հստակությամբ, ունեն հմայիչ խստություն։ Եկեղեցու երեք (հարավային, արևմտյան և հյուսիսային) մուտքերից մտնողի առջև բացվում է ճարտարապետական մի շքեղ տեսարան, որտեղ շինարվեստի բոլոր տարրերը՝ թաղերը, կամարները, տրոմպների համակարգը, պատերը և այլն, ներդաշնակ են ու խոսուն։
Պարզ ու դյուրըմբռնելի լուծված արտաքին ճարտարապետության մեջ ճակատների որոշ աշխուժացման միակ միջոցները դռների երեսակալներն են ու լուսամուտների կամարունքերը՝ իրենց զարդանախշերով հանդերձ, որոնք բոլորն էլ հարազատ են դարաշրջանի արտահայտչամիջոցների ոճին։
Զգալի չափով ավերված Գայանեի տաճարը հիմնական վերանորոգման է ենթարկվել 1652 թ. Փիլիպոս կաթողիկոսի օրոք, երբ վերականգնվել են քանդված պատերը, գմբեթի թմբուկն ու վեղարը3։ 1663 թ . Եղիազար կաթողիկոսի գահակալության օրոք արևմտյան կողմից կցակառուցվել է եռակամար սրահ, որը թեև կրում է իր դարաշրջանի ոճական կնիքը, սակայն խիստ աններդաշնակություն չի առաջացնում տաճարի հետ։ Նշված վերանորոգումների ժամանակ որոշ աղավաղումներ առաջացել են կտուրների թեքություններում։
Գայանեի տաճարը հիմնական վերանորոգումների է ենթարկվել նաև 1961 — 1970 թթ։
ԲԱԳԱՎԱՆԻ ՏԱՃԱՐԸ գտնվում էր Բագրևանդ գավառի (Արևմտյան Հայաստան) հարավ արևելյան մասում, Դիադինի մոտ, Արածանի գետի ձախ ափին սփռված Նպատ (եռան ստորոտին։ Մինչև քրիստոնեության պետական կրոն հռչակվելը Բագավանը հեթանոսական Հայաստանի նշանավոր սրբավայրերից էր։ Այստեղ կային հեթանոսական տաճարներ, որոնց տեղերում Գրիգոր Լուսավորչի կողմից կանգնեցվեցին եկեղեցիներ1։

Հովսեփ Օրբելին, անդրադառնալով Բագավանի տաճարի կառուցման շարժառիթին, հետևյալ տեսակետն է հայտնել. «Բագավանի տաճարի հիմնադրման ժամանակը համընկնում է Եզրի կողմի*, քաղքեդոնությունը ճանաչելու հետ։ Միանգամայն հնարավոր է, որ հոյակապ այդ տաճարի կառուցումը կատարվեր ավանդաբար սրբագործված մի տեղում, ծառայելու համար քաղքեդոնության հոսանքի հաստատմանը, ի հակակշիռ Դվինի աթոռի տրամադրությունների, որոնց արտահայտիչը Հով– հանն Մայրագոմեցին էր։ Այդ դեպքում Բագավանի տաճարի հիմնադրման ժամանակ պիտի առաջանային նույն շարժառիթները, որոնք արտահայտվեցին մեկ ուրիշ կառուցվածքի, ավելի տաղանդավոր և գործունյա քադքեդոնամետ կաթողիկոս Ներսես 3-րդի կառուցած Ծրկնավոր Զվարթնոց տաճարի, մեկ այւ՝ նույնպես ավանդաբար սրբագրված <ռիփ– սիմե կույսի և իր համախոհների չարչարանաց տեղին մոտ»2։

Բագավանի տաճարն իր չափերով (27,0 X \46,0 մ) ամենախոշորներից էր ոչ միայն գմբեթավոր բազիլիկ տիպին պատկանող հայկական եկեղեցիներից, այլև ընդհանրապես մնացած տիպերի համեմատությամբ։ Միատող արձանագրության (որն սկսվում էր հարավային պատի արևելյան հատվածում, շրջանցում արևելյան պատը ու ավարտվում հյուսիսայինի վրա) վերծանման համաձայն3, տաճարը կառուցվել է 631-639 թթ. ճարտարապետ Իսրայել Գոռաղճեցու մտահղաց– մամբ։ Արձանագրության եղծվածոլթյան պատճառով կառուցողի անունը չի պարզված, ուստի այդ հարցում տարակարծություններ կան4։

Տաճարն ուներ նույնատիպ հուշարձաններին բնորոշ հատակագծային հորինվածք։ Արևելյան կողմից տեղավորված էին ավագ խորանի ուղիղ սկիզբով կիսաշրջան աբսիդն ու երկու կողմերում խաչաձև թաղերով ծածկված քառակուսի, արևելյան պատում կիսաշրջան որմնախորշեր ունեցող ավանդատները։ Սրանք արևելյան ճակատում առաջացած էին իրենց եռանիստ ծավալներով։ Աղո– թասրահ բացվող հինգ դռներից մեկը հարավային, մյուսը արևմտյան, իսկ 3-ը՝ հյուսիսային կողմերում էին, մի բան, որ հազվադեպ է հայկական եկեղեցիներում։ Աղոթասրահի կենտրոնում տեղա-

կայված չորս հզոր մույթերը հենարան էին ծառայում (թվում է, թե հետագայում վերակառուցված ու այդ պատճառով իր նախնական ձևերը խաթարած) գմբեթի համար։
Տաճարի մեծաչափությունն իր որոշակի արտահայտությունն է գտել արտաքին ճարտարապետության արտահայտչամիջոցների կիրառության մեջ։ Նույնատիպ տաճարների համեմատությամբ Բագավանի տաճարում արտասովոր շատ էր լուսամուտների քանակը (11-ը հարավային, 9-ը արևելյան, մեկական՝ ութնիստ թմբուկի բոլոր նիստերին և այլն): Դրանք հիմնականում կամարաձև էին (որոշ ճակատներում նաև կլոր): Ստորին շարքերում մեծաչափ բոլոր լուսամուտները, հավանաբար պաշտպանական նկատառումներով, հետագայում շարված-փոքրացված էին։ Լուսամուտները մեծա* մասամբ զուրկ էին կամարունքերից։ Այդպիսիք առկա էին միայն արևելյան ճակատի լուսամուտներում, որոնցից երեքը, ինչպես Մրենի տաճարում, բացվում էին աբսիդի մեջ (մեկական յուրաքանչյուր նիստին) և ունեին հորիզոնական գոտիով իրար միացված կամարունքեր։
Իրենց ճարտարապետական մշակ մա մբ արտասովոր էին նաև մուտքերի բացվածքները, էապես տարբեր նույն դարաշրջանի հուշարձաննե՛ րում հանդիպող շքամուտքերից։ Մուտքերի բաց֊ վածքները ծածկող քարե մարդակների (հեծանների) վերնամասերը պսակված էին այնպիսի կա– մարունքերով, որոնցով նույն դարաշրջանի լուսամուտներն են պսակված։ Տաճարի քիվերը երկշարք ատամնավոր էին (ինչպես Բագարանի տաճարում) :

Մատչելի տվյալներով, այսպիսին է նկարագիրը հայկական գմբեթավոր բազիլիկների մեջ առանձ՛նակի տեղ գրավող Բագավանի տաճարի, որը ցավոք, հիմնահատակ ավերված է թուրքերի կողմից։
դ. եռախորան գմբեթավոր բազիլիկներ
ԴՎԻՆԻ ս. ԳՐԻԳՈՐ կաթողիկեի հատակագծային հորինվածքը, ինչպես նշվել է, արդյունք է 7-րդ դարի առաջին քառորդում նույնանուն եռանավ բազիլիկ եկեղեցու վերակառուցման։ Այն սկսվել է Սմբատ Բագրատունի մարզպանի և Աբրահամ Ռշտունի կաթողիկոսի օրոք (608-615 թթ) և ավարտվել Կոմիտաս կաթողիկոսի գահակալության ժամանակ (615-628 թթ.) ՚։
Տաճարի պեղումները սկսվել են 1907 թ. Խ. Դաղյանի կողմից։ Ավստրիացի գիտնական Հ. Ստրժիգովսկու կարծիքով «դա ամենանշանավոր եկեղեցական շենքն է Հայաստանում»2։
Տաճարի պեղումները շարունակվել են 1937-1939 թթ., որոնց շնորհիվ ներսից ու դրսից լիովին բացվել են պատերի և մույթերի ոչ ամբողշ պարագծով պահպանված ստորին շարքերը3, իսկ 1950-1951 թթ. պեղումներով՝ նախկին բազիլիկ եկեղեցու արտաքին սրահների, ավագ խորանի ու նրա երկու կողմերի ավանդատների մնացորդները4։

Բացված հուշարձանի հետազոտությունը հանգեցրել է այն հետևության, որ Դվինի ս. Գրիգոր եկեղեցու վերակառուցմամբ հայ ճարտարապետության մեջ կազմավորվել է գմբեթավոր բազիլիկ տիպի եռախորան տարբերակ, որի ավարտուն օրինակը նույն .դարի վերջին կառուցված Թալին ի մեծ տաճարն է5։

Վերակառուցման հետևանքով էական փոփոխություններ է մտցվել նախկին բազիլիկ եկեղեցու (որը կործանվել էր 572 թ.) հատակագծային և ծավալատարածական հորինվածքի մեջ։ Վերացվել են արտաքին սրահները, արևելյան աբսիդը և ավանդատները (կրճատելով տաճարի երկարությունը) , ներքին մույթաշարը (փոխարենը մուծե– լով գմբեթակիր չորս մույթեր): Հարավային և հյուսիսային կողմերից կցակառուցվել են կիսաշրջան, դրսից հնգանիստ աբսիդներ (առաջացնելով խա– չաձևությունն արտահայտող լայնական առանցք), հատակը բարձրացրել են ու նախկին մոզայիկի փոխարեն ծածկել սալաքարերով6։ Վերակառուցված եկեղեցու արևելյան (աբսիդը նույնպես, ինչպես նախկինը, արտաքուստ եռանիստ է եղել։
Վերակառուցման հետևանքով տաճարի փոփոխված արտաքին չափերը կազմում են 22,5 X X44,07 մ (երկու քառակուսու համաչափություն),

իսկ ադոթասրահինը՝ 18,3X40,3 մ7։ Չորս մույթերի տեղադրությամբ աղոթասրահի ներքին տարածությունը երկայնական ուղղությամբ մասնատվել է երեք նավերի (միջինը՝ 9,0 մ, կոդքերինը՝ 3,30 մ լայնությամբ): Ենթագմբեթային քառակուսին, որի կենտրոնում հատվում էին երկայնական և լայնական առանցքները, տեղավորված էր չորս մույթերի միջև։ Պահպանված հատակագիծը թույլ է տալիս ճշտորեն նշել միայն արևմտյան և հարավ-արևմտյան մուտքերի տեղերը։ Ենթադրվում է, որ դրանցից մեկի բարավորին է պատկանում այգեկութի տեսարան պատկերող այն քանդակազարդ սալը, որը հայտնաբերվեց վերին Արտաշատ գյուղի գերեկմանա՝– տանը8։
ԹԱԼԻՆԻ ՄԵԵ ՏԱձԱՐԸ, որ գտնվում է պնսո> մական Արա՚գածոտն գավառի համանուն, ա)ժմ շրջանային կենտրոն հանդիսացող բնակավայրի հյուսիս-արևելյան կողմում, բազիլիկ և խաչաձև եկեղեցիների յուրօրինակ կուգորդման նմուշ է* Հուշարձանի կառուցման ժամանակի վերաբերյայ մատենագրական և վիմագրական վկայագրերի բա՜ցակայությունը որոշ հետազոտողների մղել է նրա կառուցման ժամանակը քմահաճորեն հետ տանելու 10– Ո-րդ դդ.9։

Տաճարի հատակագծային և ծավալատարածական հորինվածքների, ճարտարապետագեղարվեստական արտահայտչամիջոցների ու շինարարական առանձնահատկությունների վերլուծությունը բերում են հուշարձանը 7-րդ դարի երկրորդ կեսով թվագրելու միակ ճիշտ եզրակացության։ Այդ հարցում բոլոր հետազոտողները, բացի Գ. Չուբհնաշ– վիլուց, միակարծիք են՛։ Ավելին, կառուցումը վերագրվում է Կամսարական իշխանական տոհմին, որը հայտնի է 7-րդ դարում ծավալած շինարարական բուռն գործունեությամբ2։

Դվինի ս. Գրիգոր տաճարում արմատավորված հորինվածքային նոր գաղափարը Թալինի տաճարում կատարելագործվելով, վեր է ածվել մի ավարտուն հորինվածքային տարբերակի։ Նախօրինակի համեմատությամբ սրա հատակագծում ճշտված ու գտնված են առանձին մասերի փոխադարձ կապն ու համաչափությունները, ընդհանուր նկարվածքը։
Թալինի տաճարը փոքր է Դվինից։ Նրա ուղղանկյուն հատակագծի (չհաշված աբսիդների ելուստները) արտաքին չափերը կազմում են 17,8X Ճ34,3 մ (համարյա նույնպես երկու քառակուսու համաչափություն ունի): Արևմուտքից-արևելք ձըգ– ված 15,80X27,0 մ չափերի աղոթասրահի ծավալի նկատմամբ դուրս են շեշտված ավագ (արևելյան) և կողմնային (հարավային ու հյուսիսային), ներսից կիսաշրջան, դրսից հնգանիստ խորանները։ վերջինների մուծմամբ հատակագծում առաջացել է խաչաձևություն, ըստ որում երեք թևերը կազմում են կիսաշրջան աբսիդները, իսկ չորրորդը՝ արևմտյան կողմի ուղիղ տարածությունը։ Ինչպես Դվինի տաճարում, չորս մույթերի դասավորությամբ կազմավորված ենթագմբեթային քառակուսու կենտրոնում են հատվում տաճարի Երկայնական և լայնական առանցքները։
Թ. Թորամանյանը անդրադառնալով Դվինի– Թալինի տաճարների հատակագծային հորինվածքին, իրավացիորեն այն դիտել է որպես բազիլիկ և խաչաձև Եկեղեցիների զուգակցության արդյունք3։ Եթե Դվինի տաճարում հարավային և հյուսիսային աբսիդների հետագա հավելման մասին նրա կարծիքը միանգամայն հիմնավոր է4, ապա Թալինի տաճարի հատակագծի հորինվածքում դրանք այնչափ օրգնապես են մերված, որ հետագա հավելման մասին նրա տեսակետը5 կարիք ունի վերանայման։
Տաճարի կոնստրուկտիվ ողջ համակարգը, ներառյալ կողքի և միջին նավերի թաղածածկը, ենթա– թմբուկային քառակուսուց բազմանիստ թմբուկին անցնելուն ծառայող չորս առագաստները (ինչպես
Զվարթնոցի և Արուճի տաճարներում), դրանից վեր, թմբուկի մեջ, գմբեթի հիմքի տակի տրոմպնե– րի շարքը, մուտքերի բացվածքների հեծանակամա– րային ծածկերն ու այլ մանրամասներն իրենց կա– ռուցելակերպով միայն և միայն բնորոշ են 7-րդ դարի երկրորդ կեսի համար։ Տրոմպներից վեր տեղավորված կլորաձև ռելեֆները վկայում են այն մասին, որ գմբեթի սֆերայում (ինչպես Հռիփսիմեի, Մրենի, Մաստարայի տաճարներում) ջլակամարներ են եղել, որոնց մի մասի սկիզբները տեղում նկա՛տելի են։
Տաճարն ունի ընդարձակ ու հանդիսավոր, սակայն գմբեթակիր մույթերով մասնատված ներքին տարածություն։ Արևելյան կողմից միջին նա՛ վը տանում է դեպի ուղիղ սկիզբներով խորն ըն* կած ավագ խորանի աբսիդը, (որի վերնամասի հարթության վրա տեղա՛վորված են զույգ կլոր լուսամուտներ) , իսկ կողքի նավերը՝ ավանդատների մեջ բացվող մուտքերը։ Լայնական ուղղությամբ տաճարի ներքին տարածությունն ավարտվում է կողմնային խորանների կիսաշրջան աբսիդներով։ Բոլոր աբսիդների կենտրոնական երեք նիստերին տեղավորված են մեկական լուսամուտներ։ Տաճարի ներսի պատերը ծեփված են եղել կրաշաղախի բարակ շերտով, որի վրա տեղ-տեղ պահպանվել են երբեմնի որմնանկարների պատառիկներ։
Տաճարի ճարտարապետության մեջ տեղ են գտել հարդարանքի այնպիսի միջոցներ, որոնք նույնպես հանդիպում են 7-րդ դարի կեսի (Զվարթնոց) և երկրորդ կեսի (Արուճի, Արթիկի և Սիսավա– նի տաճարներ, Եղվարդի Զորավոր եկեղեցի) հուշ* արձաններում։ Աբսիդների նիստերը հարդարող զույգ որմնասյուների խոյակներում ու դրանք միմյանց կապող որմնակամարներում օգտագործված են նռան տերևի և պտղի, խաղողի ողկույզի և տե՛ րևի, ինչպես նաև հյուսվածո մոտիվներ։ Համանման հարդարանք ունի գմբեթի թմբուկի բազմանիստ ծավալը՝ մեկական լուսամուտներով յուրաքանչյուր նիստին։ Տաճարի հինգ մուտքերը (երկուական հարավային և հյուսիսային, մեկը արևմըտ– յան կողմերից) ընդգծված են եղել շքամուտքերով՝ նմանությամբ Զվարթնոցի տաճարի շքամուտքերի։ Արևմտյան ճակատի կամարունքներով պսակված երկու որմնախորշերը ավելի շուտ դեկորատիվ, քան տեկտոնիկ նշանակություն ունեն։ Նրանցում, ինչպես Արթիկի մեծ եկեղեցու արևելյան ճակատի որմնախորշերում, ամփոփված են զույգ որմնասյուներ, որոնք հավանաբար ծառայել են որպես պատվանդաններ՝ արկանների համար։
Թալինի տաճարի լուսամուտների տեղաբաշխման, նրանց պսակների զարդաձևերում որոշակի ընդհանրություն կա Արուճի տաճարի հետ, իսկ Զվարթնոցի ճարտարապետության ազդեցությունը դրսևորված է նաև կլոր լուսամուտների առկայությամբ։ Դրանցից մեկական հատ տեղավորված են հարավային և հյուսիսային, երկուսը՝ արևելյան և երեքը՝ արևմտյան ճակատների վերնամասերում։ Վերջիններս պսակված են իրար միացված կա– մարունքերով։
Թալինի տաճարի ճարտարապետական արտահայտչամիջոցներն ու զարդաձևերը, որ անվիճելիորեն նույնպես հարազատ են դարաշրջանի ճարտարապետությանը, համահնչյուն են միմյանց և կազմավորում են այս հոյակապ ու ինքնատիպ հուշարձանի ուշագրավ նկարագիրը։ Հուշարձանը երկու անգամ (1840, 1931 թթ.) վնասվել է եր– կրաշարժերից, դարձել կիսավեր։ Կիսով պահպանված նրա թմբուկն ամրացվել է 1947 թ.։ 1972-1976 թթ. զգալի աշխատանքներ են տարված տաճարի վերականգնման ուղղությամբ։ վերականգ– նըվել են հարավային պատի արևելյան հատվածն ու աբսիդը, գմբեթի թմբուկը, սալաքարերով ծածկվել են երկլանջ և միալանջ կտուրները։ Այդ աշխատանքներին զուգակցվող պեղումների ընթացքում տաճարի հյուսիսային կողմում հայտնաբերվել են միանավ բազիլիկ եկեղեցու, քաղաքացիական շենքի մնացորդներ, քառակող կոթողների պատվանդաններ։
ե. գմբեթավոր դահլիճներ
ԶՈՎՈԻՆՈԻ ՊՈՂՈՍ֊ՊԵՏՐՈՍ ԵԿԵՂԵՑԻ՛Ն գըտ– նըվում է պատմական Նիգ գավառի համանուն գյուղի (այժմ Ապարանի ջրամբարով ծածկված) մի բարձրունքի վրա։ Կառուցման ՚ թվականը հայտնի չէ։ Թ. Թորամանյանը այն թվագրել է 5-րդ դարով, իսկ Ա. Սահինյանը, որ զբաղվել է հուշարձանի
հանգամանալից ուսումնասիրությամբ, առաջ է քաշել վարկած, համաձայն որի այն սկզբնապես հանդիսացել է հեթանոսական մեհյան։ Քրիստոնեությունն ընդունելուց հետո՝ 4-րդ դարի սկզբին, այն փոխակերպվելով օգտագործվել է որպես միանավ եկեղեցի, ապա վերակառուցման ենթարկվելով, գմբեթավորվել է։ Եկեղեցին, որ այժմ անգըմ– բեթ է, ունի հատակագծային և ծավալատարածական պարզ հորինվածք։ Ուղղանկյուն (II,2X \21,0 մ չափերի, ներառյալ ավագ խորանի ելուստը) հատակագծում տեղավորված է աղոթա– սրահը (4,06X14,80), իսկ արևելյան կողմից, ներքուստ պայտաձև, արտաքուստ ուղղանկյուն ավագ խորանը՝ մեկ լուսամուտով արևելյան պատում։
Աղոթասրահի մեջ բացվում են երկու մուտքեր, մեկը հարավային, մյուսը՝ արևմտյան ճակատներում։ Միանավ բազիլիկ տիպի այս եկեղեցու երկայնական պատերին, ներսից, սկզբնապես գոյություն են ունեցել թաղակիր կամարներին որպես հենարան ծառայող զույգ որմնամույթեր։ Հետագայում, ինչպես ենթադրվում է 5-րդ դ. վերջին կամ 6-րդ դ. սկզբին, այդ որմնամույթերը հզորացվել և վեր են ածվել գմբեթակիր որմնամույթերի, որոնք կամարներով փոխադարձաբար իրար միացնելով, առաջացրել են գմբեթը կրող քառակուսին։ Այսպիսով, ըստ Ա. Սահինյանի, հանձին Զովունիի եկեղեցու, արդեն վաղ միջնադարում կազմավորվում է բազիլիկ եկեղեցիների հորինվածքից սերված մի նոր՝ գմբեթավոր դահլիճի տիպը՛։
ՊՏԴՆԻԻ ՏԱՃԱՐԸ գտնվում է Երևանից ոչ հեռու, Աբովյանի շրջանի համանուն գյուղում։ Ի տարբերություն Զովունու եկեղեցու, որի հորինվածքը, ինչպես վերը տեսանք, առաջացել է միա– նավ եկեղեցու վերակառուցման ճանապարհով, այժմ կիստվեր դարձած Պտղնիի տաճարը նշանավորում է գմբեթավոր դահլիճ կոչված տիպի կազմավորման ավարտը՝ հանդիսանալով այդ տիպի վաղագույն և լավագույն նմուշը։
Տաճարի կառուցման ժամանակը թեև չի վկայված մատենագիրների կամ շինարարների կողմից, սակայն այլ տվյալների (պատմական իրադարձությունների, անունների) օգնությամբ հետազոտող– ներն այն թվագրել են 6—7-րդ դարերով՛։
Դրան լրիվ համապատասխանում են նաև տաճարի ճարտարապետական-գեղարվեստական (այդ թվում բարձրաքանդակների, զարդամիջոցների) պատկերագրական և արվեստագիտական վերլուծության տվյալները2։

Ուղղանկյուն հատակագծում (15,7X30,4 մ չափերի) ամփոփված են 10,3X23,8 մ չափերի աղոթասրահը, ավագ խորանի կիսաշրջան աբսիդն ու կողքի ղույգ ավանդատները՝ արևելյան ճակատում ընդգծված զույգ որմնախորշերով։ Որպես գմբեթակիր հենարան են ծառայել ներսի երկայնական պատերից առաջակառկառված երկուական որմնամույթերը, որոնց միացնող թաղերով ու կամարներով (պահպանվել է արևելակողմինը) կազմավորված է եղել գմբեթատակ քառակուսին։ Աղոթասրահի մեջ դռներ են բացվում հարավային, հյուսիսային և հավանաբար արևմտյան (այ– ժըմ լիովին կործանված) ճակատներից։
Հատակագծային ս^դ, հորինվածքը գմբեթավոր բազիլիկների համեմատությամբ ունի այն առավելությունը, որ այս տիպի տաճարներում կենտրոնական տարածությունը կաշկանդված չէ առանձին հենարաններով՝ մույթերով, այլ ընկալվում է միասնական ու ամբողջովին։
Միջին նավի (9,5 մ լայն.) այժմ չպահպանված ծածկը իրականացվել է երեք մասերով։ Կենտրոնում տեղավորված է եղել ութնիստ թմբուկը պսա– կող գմբեթը։ Գմբեթատակ քառակուսուց փոխանցումը դեպի թմբուկի ութանկյուն հիմքը կատարվել է տրոմպների օգնությամբ (մեկը պահպանվել է հյուսիս-արևելյան անկյունում)։ Կողքի նավերը, որոնք որմնամույթերով բաժանված են երեք անհավասար .մասերի, նույնպես թաղածածկ են, սակայն ունեն միջին նավը ծածկող երկայնական թաղին հակառակ՝ լայնական ուղղություն։
Ծածկի համակարգին համապատասխան, տաճարի կտուրը, ինչպես գմբեթավոր բազիլիկներում,

ունեցել է երկայնական ու լայնական երկլանջ կտուրների խաչաձևում, որի կենտրոնում երբեմնի բարձրացել է ութնիստ թմբուկը և պսակվել գմբեթով։ Տաճարի չորս ճակատների եռանկյունի ճակտոնները երկլանջ կտուրների ճարտարապետական ավարտն են խորհրդանշում։ Կողքի նավերի միալանջ կտուրները, ավելի ցածրադիր են ու գմբեթավոր բազիլիկների համեմատությամբ պակաս խորություն ունեն։
Տաճարի արտաքին ծավալատարածական ձևերը, ունենալով ընդհանրություն գմբեթավոր բա– զիփկների հետ, աննկատելի տարբեր են։
Բացառիկ հետաքրքիր են ու ինքնատիպ Պտըղ– նիի արտահայտչամիջոցները3։ Ամբողջովին պահպանված հյուսիսային ճակատի (որով կարելի է գաղափար կազմել նաև հարավայինի մասին) ստորին մասի կենտրոնում գտնվում է կամարակապ, երկլանջ կտուրի տակ առնված շքամուտքը։ Քիչ բարձր, աջ և ձախ կողմերից մի գծի վրա շարված են երեքական միաձև ու միաչափ (բացի ավանդատան մեջ բացվող ձախակողմյանից), կամարուն– քերով պսակված լուսամուտներ։ Սրանցից վեր, շքամուտքի առանցքով, ճակտոնի հարթության վրա տեղավորված է համանման ևս մի լուսամուտ։ Աղոթասրահը լուսավորելու նպատակով դրանց տեղաբաշխումը ճակատի վրա միանգամայն տրամաբանական է։
Լուսամուտները պսակող կամարունքերի զարդամոտիվները բազմատեսակ են՝ երկրաչափական, բուսական, ինչպես նաև մարդկանց, կենդանիների ու թռչունների պատկերներ բովանդակող հարթաքանդակներով։
Բազմազանությամբ ու ձևերի կատարելությամբ աչքի են ընկնում ճարտարապետական առանձին մանրամասներ՝ ներքին որմնասյուները կապող
կամարների տակ տեղավորված հոնիականի տիպի խոյակների փունջը, քիվերը, որոնց հյուսիսային ճակատի աջակողմյան հատվածի վրա բարձրաքանդակ սափորաշարք է, իսկ մնացած տեղերում՝ կամարիկներ։
Պտղնիի տաճարի հարավային ճակատին պահպանված լուսամուտի կամարունքը պատված է հարթաքանդակներով։ Կենտրոնական մասում, կլոր շրջանակի մեջ, Աստվածամոր, գուցե Քրիստոսի պատկերն է (եղծված է), որի երկու կողմերում ճախրող հրեշտակներ պատկերող հարթաքանդակներ են։ Դրանցից ներքև, աղեղի վրա, դարձյալ՞ կլոր շրջանակների մեջ, պատկերված են երեքական առաքյալների հարթաքանդակներ։ Կա– մարունքերի երկու հորիզոնական հիմքերի հարթաքանդակները աշխարհիկ բովանդակություն ունեն։ Ձախակողմյան հարթաքանդակում պատկերված է մի հեծյալ՝ Մանուել Ամատունհն (հարթաքանդակից վեր կա «Մանուէղ Ամատունեաց Տէր» մակագրությունը, մի անուն, որ հանդիպում է 6-րդ դարում), որը նետահարում է արդեն վիրավոր մի գազանի։ Աջակողմյան հարթաքանդակում, հավանաբար, պատկերված է Մանոլէլի որդի Սա– հակը, որը նիզակով խոցում է առյուծի կուրծքը։ Մեկ ուրիշ առյուծ՝ կանգնած արմավենու առաջ, պատկերված է նույն լուսամուտի ձախակողմյան ՛մասում, առանձին քարի վրա1։

Տաճարի հարթաքանդակների մասն են կազմում զանազան թռչունների (բադ, սագ, աղավնի, փասյան, արծիվ) հարթաքանդակ պատկերները, որոնք տեղ են գտել հարավային Ա հյուսիսային ճակատների լուսամուտների կամարունքերում2։
վերոհիշյալ հարթաքանդակները վաղ միջնադարյան հայկական արվեստի եզակի նմուշներ են։ Նրանցում տեղական ավանդույթները, ինչպես են՝ թադրում են որոշ հետազոտողներ, զուգակցվել են հարևան երկրների քանդակագործական արվեստի ավանդույթների հետ։
<

Պտղնիի տաճարը, հիրավի, վաղ միջնադարյան հայկական ճարտարապետության առավել ուշագրավ հուշարձաններից է3։
ԱՐՈԻՃԻ ՏԱՃԱՐԸ (Աշտարակի շրջանի համանուն գյուղում), նույն տիպին պատկանող եկեղեցիներից ամենախոշորն է ու համեմատաբար լավ պահպանվածը, որն իշխում է բնակավայրի համապատկերում, նշմարվելով դեռևս հեռավոր մատույցներից։
Մատենագրական աղբյուրները4 և շինարարս^
կան արձանագրությունը5 տաճարի կառուցման ժամանակը որոշակի թվագրում են 7-րդ դարի 70-ական թվականներով՝ կառուցումը վերագրելով իշխան Գրիգոր Մամիկոնյանին, Հայաստանի վերջին կառավարչին։ Աղբյուրներից մեկում6 հիշատակվում է, որ տաճարի կառուցումը տեղի է ունեցել Անաստաս կաթողիկոսի գահակալության 5-րդ տարում, որը համապատասխանում է 667 թվականին։ Այսպիսով, տաճարի (ինչպես նաև հարավակողմում գտնվող պալատի) կառուցումը, ըստ գոյություն ունեցող անհերքելի վկայագրերի, տեղի է ունեցել 7-րդ դարի երկրորդ կեսին, որպիսի թվագրությունը ստույգ է համարվում հայ ճարտարապետության բոլոր հետազոտոդների կողմից7։ Ընդարձակ չափերի (17,0X34,6 մ) տաճարի աղոթասրահի մեշ մուտքեր են բացվում հարավային, արևմտյան և հյուսիսային կողմերից, բոլորն էլ ձևավորված որմնսայունազարդ շքամուտքերով։ Տաճարի ներսում տեղավորված է լայն ու մեծաչափ ավագ խորանը։ Արտաքուստ սրա և ավանդատների միջև, ինչպես Պտղնիի տաճարում, տեղավորված Են երկու որմնախորշեր։ Ավագ խորանն ունի երեք լուսամուտներ, որոնցից կենտրոնականը ճակատամասում, իսկ մեկական՝ որմնախորշերում (ինչպես Բագավանի, Ս՜րեն ի, Հռիփսիմեի, Թալիևի և այ| տաճարներում): ճակատների վրա լուսամուտների տեղաբաշխումը նման է Պտղնիի և Թալինի կաթողիկեներին։ Այդուհանդերձ, Պտղնիի տաճարի համեմատությամբ լուսամուտների կամարունքերում կիրառված զարդամոտիվներում կան որոշակի տարբերություններ։ Արուճինը զուրկ են մարդիկ ու կենդանիներ պատկերող հարթաքանդակներից, փորագրված են ոչ թե հարթ, այլ գոգավոր մակերեսների վրա, արվեստի ու կատարման վարպետությամբ զիջում են Պտղնիի զարդամոտիվներին։
Ինչպես 7-րդ դարի մյուս հուշարձաններում, Արուճի տաճարում ևս նկատելի է Զվարթնոցի որոշ ազդեցություն, որն իր արտահայտությունն է գտել առանձին ճարտարապետական ձևերի (շքամուտ– քերի, քիվերի) և կոնստրուկտիվ լուծումների մեջ։ Այս հուշարձանում գմբեթատակ քառակուսուց փոխանցումը դեպի գմբեթի շրջանաձև հիմքը կատարված է ոչ թե տրոմպների (ինչպես 7-րդ դարի առաջին կեսի հուշարձաններում), այլ առագաստների միջոցով (ինչպես Թալինի կաթողիկեում)՛։
Արուճի տաճարի հուժկու և հավասարակշռված ծավալատարածական հորինվածքը հարազատորեն արտահայտում է հատակագծով պայմանավորված ներքին տարածության համակարգը։ Համաձայն վԵրակազմության սխեմատիկ նախագծի2, ծավալի կենտրոնական մասը երբեմնի պսակող գմբեթի թմբուկը բազմանիստ է եղել, նիստերը հարդարվել են անկյունների զույգ որմնասյուներին հենվող որմնակամարներով (ինչպես Սիսավանի, Ոսկե– պարի, Թալինի Մեծ և այլ տաճարներում):

ճարտարապետական լուծմամբ առանձնապես ուշագրավ է արևելյան ճակատը, որում Երկու որմ– նախորշերն ու պատի միջին մասը պսակված են Երեք որմնակամարներից կազմված ընդհանուր կամարունքով, իսկ խորշերը պսակող կամարների կրունկներում տեղավորված են ճակատի կողմից արմավազարդ խոյողով3, խորքում ձգված բարձիկներով մշակված գոտիներով, մի բան, որ չի հանդիպում նույն ժամանակի այլ հուշարձաններում։
Տաճարի ներքին պատերը ծեփված են եղել կրաշաղախով ու պատած որմնանկարներով, որոնք խիստ վնասված վիճակում տեղ-տեղ պահպանվել են։ Ավագ խորանի գմբեթարդում պատկերված է ս. Հարության թեման։ Կապույտ ֆոնի վրա, երկու հրեշտակների միջև, պատկերված է խոշոր չափերի (7 մ բարձրությամբ) Քրիստոսի ֆիգուրը՝ ձախ ձեռքին մագաղաթագալար։ Ականթի (արջամագի– փ) տերևների վարդյակների ու պտուղներով (խաղող, նուռ) լցված զամբյուղների միահյուսվածքից կազմված զարդագոտիով պատվանդանը բաժանված է երկու մասի։ Ավագ խորանի հյուսիսային պատերին, հասակով մեկ, պատկերված են (մի քանիսի ձեռքերին գրքեր) վեց առաքյալներ։ Ենթադրվում է, որ մնացած վեց առաքյալները պատկերված են եղել հարավակողմի պատին, իսկ երեք պատուհանների միջև՝ Աստվածամայրն ու հրեշտակներ։ Որմնանկարչական այս հոյակապ հորինվածքը (պահպանվել է նկարչի անունը՝ «Ստե– փանոս») ժամանակակից է տաճարի կառուցմանը և կրում է արևելյան հելլենիստական արվեստի կնիՔԸ4։

Իր երկարատև պատմության ընթացքում տաճարը մի քանի անգամ նորոգվել է (նույնիսկ վերածվել ամրոցի՝ առանձին հատվածներում շրջապատվելով պաշտպանական պատերով) , սակայն՜7 անաղարտ պահպանել է իր նախնական նկարագիրը։ Առաջին անգամ նորոգումը կատարվել է 973 թ. ոմն Գորոմի կողմից (այդ մասին կա արձանագրություն հյուսիսային պատին) , հիմնական նորոգումն ու ամրացումը կատարվել է 1949 -1956 թվականներին։
ԴԴՄԱՇԵՆԻ ԵԿԵՂԵՑԻՆ (Սևանի շրջանի համանուն գյուղ) իրենով լրացնում է վաղմիջնադաո– յան գմբեթավոր դահլիճների շարքը։ Բազմաթիվ
1 Ն. Տոկարսկու կարծիքով առագաստներն ՛աոաջին - անգամ կիրառվել էն Զվարթնոցի տաճարում (տես՝ հիշ. ՚ աշխ. էջ 109) , իսկ ըստ Տ. Մարաթյանի՝ Ավանի տաճարում (տես՝ Ավանի տաճարը, Երևան 1076, էշ 28—30)։ 2 Ն. Տոկւպակի, հիշ. աշխ., էշ 108։ 3 Սրա ձևերը, ինչպես նշել ենք Դվինի 5 — 7-րդ դ\ս– րերի ճարտարապետական հուշարձաններին նվիրված մեր աշխատություններում, նման են վաղ միջնադարի պալատների   (Դվինի,   Զվարթնոցի, Արուճի)   սյունազարդ   դահլիճների սյուների խոյակներին։
Անթվագիր այս հուշարձանը չնայած իր բացարձակ չափերով (արտաքին չափերը 18,8X22,5 մ) փոքր է, ու ճարտարապետական հարդարանքի բարձրարվեստությամբ զիջում է Պտղնիի և Արուճի տաճարներին, բայց մնացած բոլոր հատկանիշներով նման է նրանց ու հարազատ Հայաստանի վաղ– միջնադարյան ճարտարապետության ոգուն, ուստի իրավացիորեն թվագրվում է 7-րդ դարով3։

Ըստ հատակագծային հորինվածքի՝ չորս որմ– նամույթերի միջև տեղավորված գմբեթատակ քառակուսին (հետևապես նաև գմբեթը), աղոթասրահի կենտրոնում է։ Դրա հետևանքով փոքր-ինչ կըր– ճատված է նախաբեմական տարածությունը, որին արևելյան կողմից հարում են ավագ խորանն ու
զույգ ավանդատները։ Սրանց միջև, արնելյան ճակատում (ինչպես Պտղնիի և Արուճի տաճարներում), տեղավորված են որմնախորշեր։ Աղոթասրահի մեջ բացվող հարավային և արևմտյան դըռ– ներն արտաքուստ ձևավորված են պատերից բավականաչափ առաջ կառկառվող (ինչպես Զվարթնոցի, Արուճի և Թալինի տաճարներում) շքամուտքերով։ Պարզ և անպաճույճ ճակատներում տեղավորված թվով սահմանափակ, սակայն մեծաչափ (բացի արևելյան ճակատի) լուսամուտները պսակված Են 7-րդ դարին բնորոշ ձևեր ունեցող ու զարդամոտիվներով հարդարված կամարունքերով։
Եկեղեցու ծավալն այժմ պսակոդ գմբեթը (որից պահպանվել է միայն թմբուկը) նախնական չէ։ Ենթադրվում է, որ այն ավերվել է 16—18-րդ դդ. ընթացքում։ Փոխարենը 1907 թ. կառուցվել է իր ձևերով հուշարձանին անհարիր նոր թմբուկ, սակայն չի պսակվել գմբեթով։ 1977-78 թթ. կատարվել է հուշարձանի մասնակի նորոգում (որի ժամանակ գմբեթի թմբուկը պսակվել է թիթեղյա վեղարով) և շրջապատի բարեկարգում4։

գ. խաչաձև հատակագծով կենտրոնագմբեթ եկեղեցիներ
ԷՋՄԻԱԾՆԻ ՄԱՅՐ ՏԱՃԱՐԸ (Պատմական Վաղարշապատ, այժմ էջմիածին քաղաքում) պատմիչի վկայությամբ կառուցվել է 301-303 թթ. Տըր– դաւո 3-րդ թագավորի գահակալության (273-330 թթ.) և հայոց առաջին հայրապեւո Գրիգոր Լոաա– վորչի օրոք5։

Հայաստանի այս առաջին եկեղեցին, որ առաջիններից է նաև բովանդակ քրիստոնեական աշխարհում, իր բազմադարյան գոյության ընթացքում բազում վերակառուցումների է ենթարկվել ավերվել և վերաշինվեւ է, որոնց հետևանքով խաթարվել են նրա նախնական ձևերը։
Պարսից Շապուհ արքայի ասպատակությունների ընթացքում Հայաստանում քանդվել-ավերվել են բազում եկեղեցիներ (հավանաբար նաև Վա– ղարշապատի/ Մայր տաճարը): 4-րդ դ. երկրորդ կեսին դրանց վերաշինությունը ձեռնարկել են Ներ– սես կաթողիկոսն ու նրա հաջորդ Սահակը (387-389 թթ.)6։

Մայր տաճարի հաջորդ նորոգումը տեղի է ունեցել 5-րդ դարի վերջին քառորդում Հայաստանի առաջին հայազգի մարզպան վահան Մամիկոն– յանի անմիջական նախաձեռնությամբ, որը «... հիմ–

նարկեալ նորոգեաց մեծապայծառ շքեղութեամբ զհնացեւպ գործ նախնեաց իւրոց»7։ վահան Մա֊ միկոնյանի վերաշինական բեղմնավոր գործունեության մասին Հայաստանի զանազան տեղերում և Վաղարշապատում վկայում է նաև Սեբեոսը8։

Վահան Մամիկոնյանի ժամանակ կատարված վերանորոգումների բնույթի շուրջ կան տարակարծություններ։ Թ. Թորամանյանը այն եզրակացությա– նըն է հանգել որ էշմիածնի Մայր տաճարը ի սկըզ– բանե կենտրոնագմբեթ խաչաձև հորինվածք է ունեցել ու պսակված է եղել 5 գմբեթներով (գլխավորը կենտրոնում, մնացածները՝ անկյունային չորս ավանդատների վրա): Քառակուսի հատակագծում ամփոփված չորս աբսիդները Վահան Մամիկոնյա– նի կատարած վերակառուցման ընթացքում, աղո– թասրահն ընդլայնելու նպատակով, իրենց հնգանիստ ծավալներով ճակատների նկատմամբ դուրս են բերվել։ Այդ հորինվածքով էլ 5-րդ դարից մեղ է հասել էջմիածնի Մայր տաճարը՛։
Ինչպես վկայում են այլ պատմիչներ, Վահան Մամիկոնյանի կողմից իրականցված վերակառուցումից հետո էշմիածնի Մայր տաճարը փայտածածկ է եղել, որը Հռիփսիմեի տաճարը կառուցել տվողի՝ Կոմիտաս կաթողիկոսի օրոք, փոխարին– վել է քարակերտ թաղագմբեթային համակարգով2։

Որոշ հետազոտողներ Ղ. Փարպեցու «Հիմնար– կեւսլ նորոգեաց» վկայությունը մեկնաբանելով որպես հիմնովին նորոգում, նորից կառուցում, այն կարծիքն Են առաշ քաշել, որ Մայր տաճարի նախնական շենքը եղել է բազիփկատիպ, իսկ մեզ հասած հորինվածքը հետևանք է 7-րդ դարում Ներ– սես Գ. կաթողիկոսի կողմից կատարված վերակառուցման, երբ տաճարի փայտաշեն ծածկը փոխարինվել է քարով3։

Տաճարի 1954—1955 թթ. իրականացված վերանորոգման ու ամրացման աշխատանքների ընթացքում Ա. Սահինյանի կատարած պեղումների արդյունքները չհավաստեցին Մայր տաճարի նախնական շենքը բազիփկատիպ լինելու մասին կարծիքը4։

Ներկա վիճակով տաճարի հատակագիծը քառանկյունի է, արտաքուստ 22,55X20,72 մ չափերով։ Նրա հարավային, արևմտյան և հյուսիսային կողմերից դուրս են շեշտված ներսից կիսաշրշան և դրսից հնգանիստ աբսիդները։ Արևելյան աբսիդը (ավագ խորանը) տեղավորված է հյուսիսից-հա– րավ ձգված երկու ավանդատների միշև։ Տաճարն ունի երեք մուտք։ Գլխավորը՝ արևմտյան զանգակատան տակից է, իսկ մնացած երկուսը՝ տաճարի հարավ՜արևմտյան և հյուսիս-արևմտյան անկյուններին մոտ։ Ենթադրվում է, որ եղել է նաև չորրորդ մուտք՝ հարավ՛արևելյան անկյան մոտ։
Քառանկյունի աղոթասրահի կենտրոնում տե-

ղավորված են հատակագծում խաչաձև հատվածք ունեցող չորս հզոր մույթեր, որոնք միմյանց ու հանդիպակաց պատերի հետ միացված են կամարներով։ Մույթերի տեղադրությամբ առաջացած գըմ– բեթատակ քառակուսու վրա բարձրանում են թմբու– կըն ու այն պսակող գմբեթը։ Աղոթասրահի առաստաղի չորս քառակուսի հատվածները ծածկված են խաչաձև, իսկ նրանց միշև գտնվող մասերը՝ գլանաձև թաղերով։
Տաճարի հնությունը վկայող մասեր նշմարելի են արևմտյան և հատկապես հյուսիսային ճակատներում։ Դրանցից են՝ հյուսիսային ճակատի աշ և ձախ հատվածների վեոնամասերում պահպանված եռանկյունաձև ճակտոնների (որոնք Թ. Թորա– մանյանի կարծիքով տաճարի երբեմնի հինգ գըմ– բեթների գոյության ապացույցն են), պճղակավոր քիվերի մնացորդները, նույն ճակատի արևելյան հատվածի հարթությանը ագուցված երկու սալաքարերը, որոնց վրա կան հունարեն մակագրություններով բարձրաքանդակներ։ Վերջիններից մեկում պատկերված են Պողոսն ու Թեկղեն, իսկ մյուսում՝ երկու թռչուններ շրջանագծի մեջ։ <ե– տազոտողները դրանք թվագրում են 5^—7-րդ դարերով, ոմանք նույնիսկ ժամանակակից են համարում Տրդատ Երրորդին և Գրիգոր Լուսավորչին (4-րդ դարի սկիզբ)5։

Հին շարվածքը քարերի գույնով ու պահպաե^ վածությամբ որոշակիորեն զատվում է հետագա^ յում նորոգված-լրացված շարքերից։ 1954։—55 թթ. կատարված աշխատանքների ժամանակ ծեփից ազատված հյուսիսային պատի ներսի երեսին բացվեց փայտե գերանների միջոցով իրականացված հակաերկրաշարժային գոտի (ինչպիսիք կային Տեկորի տաճարի ներքին պատերում): Ավագ խորանի տակին էացվեցին ավելի հին աբսիդի պատեր, որմնանկարի ու խճանկարի բեկորներ,որմնա– մույթերի տակին՝ տրամատավորված գետնախարիսխներ, որոնք հանդիպում են 4—5-րդ դդ. հուշարձաններում6։

էջմիածնի տաճարի հնամենի ձևերի աղավաղումները հետևանք են 17-րդ դարում կատարված հիմնական վերանորոգումների։ 1627 թ. Մովսես կաթողիկոսի օրոք դրսից և ներսից ամրացվել են տաճարի խարխլված պատերը, վերականգնվել է աղոթասրահի ծածկը, հիմնահատակ կործանված գմբեթը՛։ 1633 թվականից շարունակելով իր նախորդի վերաշինական շանքերը, Փիլիպոս կաթողիկոսը տաճարի տանիքը և շրջապատը սալարկել է տվել քարե սալերով։ Այնուհետև՝ 1654-64 թթ. տաճարի արևմտյան կողմից կցակառուց– վել է աշտարակաձև զանգակատունը2։ 1682 թ. Եղիազար կաթողիկոսի պատվերով տաճարի կենտրոնում՝ գմբեթի տակ, տեղադրվել է «իջման սեղանը»3։ Աստվածատուր կաթողիկոսի օրոք, 1720 թ. տաճարի ներքին պատերը պատվել են որմնանկարներով (նկարիչ Նաղաշ Հովնաթան– յան): Հետագայում այդ աշխատանքը շարունակել է նկարչի թոռ՝ Հովնաթան Հովնաթանյանը։ Չորս աբսիդների վրա փոքր գմբեթների հավելումով ավելի շատ աղճատվել են տաճարի արտաքին ծավալատարածական ձևերը, մանավանդ երբ 1869 թ. արևելյան կողմից կցակառուցվել է իր ճարտարապետությամբ տաճարի հնամենի ձևերին անհարիր թանգարանի շենքը4։ 1954-1955 թթ. կատարվել են տաճարի հիմնական նորոգման ու ամրացման, իսկ Վազգեն Ա. կաթողիկոսի օրոք՝ 1956-1964 թթ. ներքին բարեզարդման աշխատանքներ5։

ԱՎԱՆԻ ՏԱՃԱՐԸ (Համանուն գյուղում, այժմ՝ Երևանի հյուսիս-արևելյան արվարձանում) արմատավորում է խաչաձև հատակագծով կենտրոնագմբեթ եկեղեցիների մի նոր տարբերակ և հանդիսանում է հռհփսիմեատհպ տաճարների նախօրինակը։ Եվ պատահական չէ, որ այն բազմիցս քըն– նարկման առարկա է դարձել6 –ու արժանացել նաև առանձին մենագրության7։

Տաճարի կառուցման ստույգ ժամանակն ու հանգամանքները վկայված են Սեբեոսի կողմից, համաձայն որի կառուցումն իրականացվել է Հով– հան Բագարանցի (հակաթոռ) կաթողիկոսի (591-610—611 թթ.) կողմից8։

Այժմ կիսավեր ու ծածկից զուրկ տաճարի հատակագիծն արտաքուստ քառանկյունի է (15,25-–15,6X17,7—18,6 մ կողմերով), որում ներգծված խաչի թևերը կազմավորում են կիսաշրջան չորս աբսիդները։ Դրանցից հյուսիսայինն ու հարավայինը փոքր, իսկ արևմտյանն ու արևելյանը՝ ավեփ
մեծ տրամագիծ ունեն (վերջինները՝ նաև ուղղագիծ սկիզբներ, որի պատճառով հատակագծի պարագիծը ոչ թե քառակուսի է, այլ քառանկյունի):

Այսպիսով, Ավանի տաճարի հատակագիծն ունի կուռ և տրամաբանական հորինվածք՝ կառուցված լայնական և երկայնական, ինչպես նաև անկյունագծային առանցքների վրա։ Այդ հորինվածքն էլ Թ. Թորամանյանին բերել է այն եզրակացության, որ տաճարը պսակված է եղել հինգ գմբեթներով (գլխավորը՝ կենտրոնական քառակուսու, մնացած չորսը՝ անկյունների ավանդատների վրա): Թեև հուշարձանի ներկա վիճակը թույլ չի տափս դրա ապացույցները տեղում տեսնել, սակայն Թոոաման– յանը վկայակոչում է հին լուսանկարներ, որոնցից մեկում նշմարելի է հարավ-արևմտյան անկյան գըմ– բեթի բոլորակ հիմքի շարվածքը9։

Հիմք ընդունելով էջմիածնի տաճարի ծավալատարածական հորինվածքի վերակազմության Թ. Թորամանյանի նախագիծը, Տ. Մարությանը երկու տարբերակով այդպիսի նախագիծ է կազմել Ավանի տաճարի համար10։ Սակայն երկուսն էլ ունեն առարկեփ հանգույցներ։
Հետազոտողների մի այլ խումբ (Ն. Տոկարսկի. Ա. Երեմյան, Սւո. Մնացականյան) ապացուցելի չեն համարում հինգ գմբեթի գոյության մասին Թ. Թո– րամանյանի կարծիքը1, իսկ Ռ. Աղաբաբյանը ընդունելով անկյունային չորս ավանդատների վրա գմբեթային ծածկերի գոյությունը, գտնում է, որ դրանք տեղավորված են եղել թեք կտուրի տակ։ Նա առաջաոկել է միագմբեթ վերակսպտսթյան մի նախագիծ, որը ևս որոշ առարկություններ է հարուցում2։

Այսպիսով, տաճարի ծավալատարածական նախնական հորինվածքի մասին կան երկու իրարամերժ կարծիքներ, որոնցից յուրաքանչյուրը լրացուցիչ, մանրակրկիտ հետազոտությունների կարիք ունի։
Տարակարծություն կա նաև կենտրոնական գմբեթի և նրա կոնստրուկցիաների և հատկապես գմբեթատաԼ; քառակուսուց գմբեթի հիմքին անցնելու հարցում։ Ռ. Աղաբաբյանի վերակազմության նախագծի համաձայն, այդ անցումը կատարվել է
չորս անկյուններում տեղավորված կամարային խոշոր տրոմպների ու դրանց ից վեր, թմբուկում երկու շարքով տեղավորված ավելի փոքրաչափ տրոմպների համակարգի օգնությամբ3։ Դրան հակառակ, Տ. Մարությանը առաջարկում է առագաստային փոխանցման տարբերակ՝ հիմքում տեղավորելով կամարային տրոմպները4։ Ինչ վերաբերում է թըմ– բուկի ձևերին, ապա երկու հեղինակներն էլ այն ներկայացնում են ութնիստ։
Տաճարի արտաքին ճարտարապետությունը, ինչպես թույլ են տալիս եզրակացնել ճակատների պահպանված մասերը, եղել է սահմանայնորեն պարզ՝ ոճական ընդհանրություն, դրսևորելով դարաշրջանի սկզբունքներին։ ճակատների հարթությունները մշակող տարրերը հիմնականում դռների և լուսամուտների բացվածքներն են։ Դեպի աղոթասրահը տանող հյուսիսային և արևմտյան դռներից5 առաջինը ուղղանկյունի պարզ բացվածք է, իսկ Երկրորդն ընդգծված է գեղեցիկ ու հանդիսավոր մի շքամուտքով։ Վերջինիս դռան ուղղանկյուն բացվածքը ծածկված է քարե հզոր հեծանով ու եզերված զարդաքանդակ երեսակալով։ Հեծանից վեր տեղավորված է բեռնաթափող կամարը (լյունետը)6։ Մուտքի երկու կողմերի կիսասյուների վրա հենվում է պատի հարթությունից փոքր-ինչ առաջացած կամարը, որ վերևից ծածկված է երկթեք հարթություններով։
Տաճարի լուսամուտների քանակը սահմանափակ է եղել՝ մեկական հյուսիսային և հարավային
ու երեքական՝ արևելյան և արևմտյան ճակատներին, բոլորն ել պսակված տրամատավորված կա– մարունքերով։ Կործանված թմբուկին հավանաբար եղել են չորս լուսամուտներ՝ երկրի չորս կողմերն ուղղված նիստերից յուրաքանչյուրում մեկական։
Արևելյան և հարավային ճակատների վերնա֊ մասերը պսակող ճակտոնները երիզված են եղել ոչ միայն թեք, այլև հորիզոնական քիվով։ Վաղ միջնադարյան հուշարձաններից միայն Տեկորի տաճարի և Լեռնակերտի միանավ բազիլիկի արև– մըտյան ճակտոնում հանդիպող այսպիսի ձևը պետք է դիտվի որպես անտիկ ճարտարապետությունից պահպանված ավանդույթ, որպիսին հետագայում այլևս դադարում է կիրառվել։
ճարտարապետական մանրամասննրի (ճիշտ է՝ երկրորդական կարգի) թվին են պատկանում տաճարի արտաքին անկյուններում տեղավորված կիսակլոր որմնասյունիկները, որպհսիք հանդիպում են նաև Պտղնիի, Մրենի և Արուճի տաճարներում։
Տաճարի շրջապատում տարբեր տարիներին (սկսած 1938 թ-ից) ու տարբեր հնագետների կողմից բացվել են այլաբնույթ շենքերի, այդ թվում կաթողիկոսական պալատի մնացորդներ։ Այդ հանգամանքը վկայում է, որ այստեղ գոյություն է ունեցել ճարտարապետական մի ամբողջ համալիր։ Ցավոք, պեղումները մնացին թերավարտ, իսկ արդյունքները չարժանացան գիտական ընդհանրացման ու հրապարակման7։
ՀՌԻՓՍԻՄԵԻ ՏԱՃԱՐԸ (Պատմական Վաղաո– շապատում, այժմ էջմիածին քաղաքում), որ կառուցվել է Ավանի տաճարից հետո, իր նախորդի առավել կատարելագործված օրինակն է, հայ ժողովրդի ճարտարապետաշինարարական մտքի փայլատակումներից մեկը։ Որպես այդպիսհն այն լայնորեն հանրածանոթ է, իր պատվավոր տեղն է գրավել հայ ճարտարապետությանը նվիրված բոլոր աշխատություններում, դարձել հետազոտողների բազմակի քննարկման առարկա, նրան է նվիրված մի առանձին մենագրություն՛։
Մատենագրական հավաստի տվյալներով2 ու վիմական երկու արձանագրությունների համաձայն3 տաճարի կառուցումը տեղի է ունեցել 618 թ. Կոմիտաս կաթողիկոսի օրոք։ Նրա կարգադրությամբ է քանդվել-վերացվել Սահակ Պարթև կաթողիկոսի օրոք Հռիփսիմե կույսի գերեզմանի վրա 395 թ. շինված նեղ ու ցածրիկ մատուռը և տեղը կառուցվել այս վայելուչ տաճարը։ Չնայած վերը նշված հավաստի վկայագրերին, կասկածի տակ են առնվել Հռիփսիմեի տաճարի կառուցման ժամանակն ու գեղարվեստական արժանիքները4, իսկ այդ տիպի առաջացման նախօրինակները որոնվեց հարևան վրաստանում (Ջվարիի տաճարը): Սակայն նույն Ջվարիի տաճարի շինարարական արձանագրության հայերեն տարբերակի (որի բովանդակությունը միանգամայն համապատասխանում է վրացերենին) քննությունը անհերքելիորեն ապացուցում է, որ Ջվարիի տաճարի կառուցմանը մասնակցել է նույն հայազգի ճարտարապետ Թոդո– սակը, որի մտահղացման արդյունք է Աթենրի տաճարը (վրացական ԽՍ< Գորիի շրջանի համանուն գյուղում)5։

Սերվելով խաչաձև հատակագծով կենտրոնագմբեթ եկեղեցիների Ավանի տաճարով արմատավորված մի տարբերակից, որը Հ. Ստրժիգովսկին անվանել է «անկյունային պարզ սենյակներով (իմա՝ ավանդատներով, Վ. Հ.) գմբեթավոր քառակուսի», Հռիփսիմեի տաճարը հորինվածքային ընդհանրություններ ունի իր նախօրինակի հետ, ինչպես նաև տարբերություններ, որոնց շնորհիվ անհամեմատ բարձր են նրա հորինվածքային, կառուցվածքային ու ճարտարապետական արժանիքները։
Հռիփսիմեի տաճարի արևմուտքից արևելք փո– քըր-ինչ ուղղանկյուն հատակագծում (արտաքին չափերը՝ 17,5X22,5 մ) ներգծված Է խաչ, որի թևերը կազմված են կիսաշրջան աբսիդներով։ Ինչպես Ավանի տաճարում, դրանք համաչափորեն տեղավորված են երկայնական և լայնական /առանցքների վրա։ Հարավային և հյուսիսային աբսիդներն ավելի փոքր են% իսկ արևելյանն ու արևմտյանը մեծ յինելով հանդերձ, ունեն նաև ուղղագիծ սկիզբներ։
Տաճարի չորս անկյուններում տեղավորված են ավանդատներ, որոնք ի տարբերություն Ավանի տաճարի, քառակուսի են։ Նրանց մեջ կարելի Է մտնել խորշերի միջից, որոնք նույնպես տեղավորված են անկյունագծային առանցքների վրա։ Աբսիդների ու ավանդատների միջև յուրաքանչյուր ճակատում տեղավորված եռանկյունի խորշերը (Ավանի տաճարում դրանք բացակայում են), ինչ՛պես կոնստրուկտիվ, այնպես Էլ գեղարվեստական տեսակետներից արդարացված նորամուծություններ են, այդ պատճառով Էլ լայնորեն կիրառություն են ստացել նույն և հետագա դարաշրջանների հայկական (նաև վրացական) եկեղեցական ճարտարապետության մեջ։
Հռիփսիմե կույսի ՛աճյունը, ըստ ավանդության, ամփոփված Է ավագ խորանի տակ գտնվող տապանատանը։ Վերջինս մնացորդն Է Սահակ կաթողիկոսի կողմից կառուցված այն վկայարանի, որի մասին հանգամանորեն պատմում Է Ագաթան– գեղոսը՝6 նշելով,, թե այն կառուցվել Է վերստին, Հռիփսիմեի տաճարի հետ միաժամանակ։ Մուտքը դեպի տապանատուն այժմ հյուսիս-արևմտյան ավանդատնից Է։ Տապանատան արևմտյան պատի հետազոտությունը բերել Է այն համոզման, որ մի այլ մուտք եղել Է աղոթասրահից, որն անհայտ
88. Հոիփսիմեի տաճար (ըստ Ա. Երեմյանի). 1. գլխ. հատակագիծ, 2. տաճարի հատակագիծ, 3 և 4. հարավային ե արևելյան ճակատներ, 5 և 6. լայնական և երկայնական կտրվածքներ, 7 ե 8. ավանդատներ, 9. ճարտարապետական մանրա-ասներ, 10. շինարարական արձանագրություն։
136է, թե երբ է փակվել, իսկ ելքը ծածկվել մեծաչափ մի քարով1։

Տաճարի մուտքերը հարավային և արևմտյան ճակատներից են, որոնք վերակառուցման ենթարկվելով, կորցրել են իրենց նախնական ձևերը2։ Սկզբնապես արևմտյան ճակատում եղել Են նաև դեպի այս կողմի ավանդատները բացվող երկու մուտքեր, որոնք հետագայում շարվել-փակվել են3։
Հռիփսիմեի տաճարի հատակագծային հորինվածքն ընկած է նրա ներքին տարածության համակարգի հիմքում, արտահայտելով փոխպայմանավորվածության հիանալի օրինակ։ Գմբեթատակ քառակուսու չորս կողմերի կիսաշրջան և գմբեթարդներով պսակված աբսիդները ՛միաժամանակ հենախորշերի դեր են կատարում՝ իրենց վրա ընդունելով վերին մասերի բեռն ու արտահրման ճիգերը և հավասարաչափ իջեցնում հիմքերը։ Հակաերկրաշարժային այդ հատկանիշները հռիփսի– մեատիպ տաճարներին հաղորդել են տևական տոկունություն։
Աղոթասրահի ներսում կազմավորված է գմբեթով պսակված հարաճուն ու դինամիկ մի տարածություն, որի հանդիսավոր ու կուռ ձևերը հենա– խորշերից անցում են կատարում դեպի գմբեթա– տակ օղակը, ապա բազմանիստ թմբուկն ու 12 ջլակամարներ ունեցող գմբեթը։ Անցումներն իրականացված են կոնստրուկտիվ տեսակետից սրամիտ լուծումներով, որպիսիք վկայում են անանուն ճարտարապետի, մեծ վարպետությունը։ Գմբեթատակ քառակուսու անկյուններում տեղավորված են հովհարաձև պահունակներով կազմավորված տրոմպներ4, որոնք պսակետվ հանդերձ անկյունային խորշերը, միևնույն ժամանակ որպես անցման միջոց են ծառայում գմբեթատակ քառակուսուց դեպի գմբեթի օղակաձև հիմքը։ Այնուհետև, վերը տեղավորված փոքրաչափ տրոմպների օգնությամբ կատարվում է անցում դեպի գմբեթի փոքր– ինչ անկանոն շրջանաձև հիմքը։
Տաճարի արտաքին ծավալատարածական հորինվածքը ճշմարտացիորեն համապատասխանում է հատակագծայինին։ ճակատների երկուական խորշերը ծառայում են շենքի զանգվածի ու քաշի պակասեցմանը, միևնույն ժամանակ իրենց հարուստ լուսաստվերներով (որոնք փոխվում են օրվա ընթացքում՝ կախված լուսավորության չափից ու արևի ճառագայթների ուղղությունից), զգալիորեն աշխուժացնում են ճակատների խստաշունչ պարզությունը։ ճակատների հարթության հարդար-

ման միջոցները լոկ քիվերն են և լուսամուտների կամարունքային պսակները՝ իրենց գեղեցիկ նկարվածքով և բազմապիսի զարդամոտիվներով։
Ծավալատարածական ողջ հորինվածքն ավարտող այժմյան գմբեթի (ներառյալ բազմանիստ թըմ– բուկն ու անկյունների գլանաձև ծավալները) մասին կան տարակարծություններ։ Ա. Երեմյանի կարծիքով գմբեթն ամբողջությամբ նորից է կառուցվել 10-րդ դարում կատարված վերանորոգման ժամանակ5։ Հակառակ դրան, Ստ. Մնացական|անի կարծիքով, գմբեթը ևս 7-րդ դարին է վերաբերում6։ վերջինիս համար կռվան հանդիսացան տաճարի նեոսի պատերը ծեփից ու կրաներկից մաքրելու հետևանքով բացահայտված տվյալները։ Ինչպես պարզվեց, թմբուկի և գմբեթի շարվածքը, քարերի վրա պահպանված վարպետների նշանները նույնն են, ինչ հուշարձանի ներքին պատերի մնացած մասերում7։ Ուստի կարելի է եզրակացնել, որ տա՛ ճարի թմբուկի ու գմբեթի ներքնամասերը նախնական են, իսկ վերափոխություններ կրել են հավանաբար միայն արտաքին ձևերը։
Չնայած վերանորոգումների հետևանքով կրած նախնական ձևերի որոշ աղավաղումների, Հռիփսիմեի տաճարի արտաքին ՛ճարտարապետությունը շարունակում է աչքի ընկնել, հորինվածքային պարզությամբ ու ճշմարտացիությամբ, հմայիչ խստությամբ, հանդիսավոր մունումենտալությամբ, ծավա֊ լատարածական ողջ հորինվածքում գմբեթի իշխող դերի ընդգծմամբ։\Այդ հատկանիշները բնորոշ են ֆեոդալական Հայաստանի, հատկապես վաղ միջնադարի հայ ճարտարապետության գլուխգործոցներին։ Դրանք է նկատի ունեցել Թ. Թորամանյանը, նշելով թե՝ «Այս նշանավոր կոթողը..., իր նրբաճաշակ համաչափական ձևերի վայելչություններով, հետագայում, մոտավորապես երկու դար իբրև օրինակ ծառայեց նորոգ կանգնած շինությունների՝ առավել կամ նվազ հաջողությամբ թե Հայաստանի սահմաններում ու թե նույնիսկ սահմանից դուրս՝ այլ երկրներում»1։

Իր տևական գոյության ժամանակաշրջանում հուշարձանը ենթարկվել է ավերումների ու վերանորոգումների, որոնց ընթացքում անկախ որոշ աղավաղումների, հիմնականում պահպանել է իր հորինվածքային ամբողջությունը։ Մասնակի վերափոխություններ ու կցակառուցումներ են կատարվել ուշ միջնադարում։ 1653 թ. Փիլիպոս կաթողիկոսի օրոք իրականացվել են մեծածավալ վե– րաշինական աշխատանքներ, որի ընթացքում արտաքին կողմից հիմնովին նորոգվել է եկեղեցու գմբեթն ու տանիքի բոլոր լանջերը, ճակատների հարթությունները, բեմը, չորս խորանները, վերստին սալարկվել է հատակը և այլն2։

Նույն կաթողիկոսի օրոք տաճարի արևմտյան մուտքի առաջ 1653 թ. կառուցվել է քառասյուն մի գսւվիթ-ծածկույթ3, որի վրա ավելի ուշ՝ 1790 թ. Ղուկաս Կարնեցի կաթողիկոսի օրոք հավելվել է զանգակատուն4։

Սիմեոն կաթողիկոսի օրոք, 1776 թ., տաճարի հողատարածքը շրջապատվել է հում աղյուսե պա֊ րիսպներով, որի հարավային և արևելյան հատվածները 1894 թ. Մկրտիչ Խրիմյան կաթողիկոսի օրոք փոխարինվում են քարաշեն պատերով, իսկ հարավարևելյան անկյունում միաբանության համար կառուցվում է երկհարկանի մի ՛շենք։
վերաշինության, ներքին բարեզարդման ու շրջապ՜ատի բարեկարգման զգալի աշխատանքներ են կատարվել 1958—1962 թվականներին5։ Տաճարից արևելք կատարված պեղումներով բացվել է եռանավ բազիլիկ մի եկեղեցու, իսկ հյուսիսային պարիսպներից դուրս՝ գինու հնձանի մնացորդներ։
ՍԻՍԱՎԱՆԻ Ս. ՀՈՎՀԱՆՆԵՍ ԵԿԵՂԵՑԻՆ (Հայաստանի Հանրապետության Սիսիանի շըրջ– կենտրոնում) պատկանում է հռիփսիմեատիպ հուշարձանների թվին։ Կառուցման ժամանակի մասին հավաստի վկայագրերի բացակայության պատճառով հուշարձանի թվագրությունը կամ անորոշ է համարվել6, կամ ելնելով ճարտարապետագեղարվեստական ձևերից՝ սահմանվել 6-7-րդ դդ.7։ Գմբեթի թմբուկին պահպանված բարձրաքանդակների ու դրանց շուրջը եղած վիմագրությունների ուշադիր
ուսումնասիրությունների հիման վրա կառուցման ժամանակը ճշտվել է՝ 7-րդ դ. 80-90-ական թվականներ8։

Հուշարձանի հիմնական արժանիքներից մեկը ներսից միանգամայն անաղարտ վիճակում պահ– պանվածությունն է9։

Հատակագծային հորինվածքը, չնչին տարբերությամբ, նման է Հռիփսիմեին։ Ուղղանկյուն պարագծի (արտաքին չափերը՝ 13,3X17,4 մ) մեջ ամփոփված են գմբեթատակ քառակուսու նկատմամբ սիմետրիկ, միմյանց հավասար տրամագծերով չորս կիսաշրջան աբսիդներ, որոնցից արևել՛ յանն ու արևմտյանը, ինչպես Հռիփսիմեի տաճարում, զգալի երկարությամբ (2,0 մ) ուղղագիծ սկիզբներ ունեն։ Երկու հուշարձաններում էլ հատակագծի կողմերի հարաբերությունները համարյա նույնն են՝ 1:1,28, 1:1,30։

Սիսավանի եկեղեցում ևս հատակագծի չորս անկյուններում տեղավորված են քառանկյունի ավանդատներ։ Արևելյան զույգ ավանդատների արևելակոդմյան պատերի մեջ նույնպես կիսաշըր՛ ջան աբսիդներ կան։ Եթե Հռիփսիմեի տաճարի միայն արևելյան աբսիդում են երեք լուսամուտներ բացված, որոնցից երկու կողմայինները հետագա՛ յում փակվել են, ապա Սիսավանի եկեղեցում երե՛ քական լուսամուտներ ունեն բոլոր աբսիդները, բացի արևմտյանից։ Դրանցից կենտրոնականները տեղավորված են ճակատների հարթությունների, իսկ կողմնայինները՝ խորշերի մեջ, որոնք ա|Ա հուշարձանում եռանկյունի հատակագիծ ունեն։
1961—1962 թթ. վերաշինվել են գմբեթի թմբուկի վերնամասը, քառակուսի հիմքի անկյունները, քանդված պատերն ու ճակտոնները, քարով սալարկվել են գմբեթի վեղարը, կտուրի բոլոր լանջերը։ (տե՛ս վ. Հարությունյան, հիշ. աշխ., էջ 94—95։Հռիփսիմեի տաճարի և նույնատիպ հուշարձանների համեմատությամբ Սիսավանի եկեղեցում որոշակի են տարբերությունները նաև ներքին ու (արտաքին ճարտարապետության մեջ։ Ներսում, աբսիդները պսակող կամարների հիմքում տեղավորված են հոնիական տիպի խոյակներ (որպր– սիք կան Պտղնիի տաճարում): Գմբեթատակ քառակուսուց փոխանցումը հատած կոնի ձև ունեցող տրոմպների օգնությամբ կատարված է դեպի գըմ– բեթի ոչ թե օղակաձև (ինչպես Ավանի և Հռիփսիմեի տաճարներում), այլ ութանկյուն հիմքը։ Փոքրաչափ տրոմպներից բաղկացած հաջորդ ,համակարգը տեղավորված է ութկող թմբուկի ներքին անկյունների վերևում, գմբեթի օղակաձև հիմքում։
Արտաքին ճարտարապետությունը այս հուշարձանում ևս աչքի է ընկնում սահմանային պարզությամբ։ ճակատների ճարտարապետական հաղորդման միջոցներ են ծառայում հարավային և արևմտյան շքամուտքերը (որոնք վերակառուցման հետևանքով հիմնովին աղավաղվել են), լուսամուտ– նեոի կամարունքային պսակները և քիվերը։ Արե– վելյան, հարավային և հյուսիսային ճակատներում, աբսիդների մեջ բացվող երեք Լուսամուտները (ինչպես Հռիփսիմեի տաճարի արևելյան ճակատում) ընդգրկված են հորիզոնական գոտիով իրար միացված երեք կամարունքերով։ Նույնպիսի լուծում ունեն նաև ճակատների զույգ որմնախորշերը, որոնց կամարային պսակները ամփոփված են իրար միացված զույգ կամարունքերի տակին։
Առանձին ուշադրության է արժանի գմբեթի արտաքուստ 12 նիստ ունեցող թմբուկի հարդարանքը, որով Սիսավանի եկեղեցին, անկախ այն բանից,՛ որ հռիփսիմեատիպ է, ընդգծում է իր պատկանելիությունը 7-րդ դարի երկրորդ կեսին։ Թմք*ու– կի կողերը, ինչպես Եղվարդի Զորավար, Արուճի, Թալինի .կաթողիկե, Արթիկի Մեծ և Ոսկեպարի հուշարձաններում հարդարված են ՛զույգ որմնասյուներին հենվող որմնակամարներով, իսկ վերնա– մասերը պսակված Են զամբյուղահյուս զարդա– նախշերով պատած քիվերով, որպիսիք նույնպես հանդիպում են միայն 7-րդ դարի կեսի և երկրորդ կեսի հուշարձաններում։
Եկեղեցու հարդարանքի միջոցների թվին են պատկանում ներսում պահպանված պատկերաքանդակները։ Գմբեթի տակ, փոքր տրոմպների միջև, համապատասխան մակագրություններով ամփոփված Են եկեղեցին կառուցել տվող Սյունյաց
Կոհազատ իշխանի, նրա ժամանակակիցներ՝ Հով– սեփ Ա. եպիսկոպոսի և Թեոդորոս վարդապետի դիմաքանդակները։ Մի դիմաքանդակ եւ «Հովհաննես Եկեղեցպան» մակագրությամբ տեղավորված է արևմտյան ճակատին։ Այն պատկերո՜ւմ է Հովսեփ Ա-ի հաջորդ Հովհաննես եպիսկոպոսին, որի օրոք, ենթադրվում է ոչ ուշ, քան մինչև 691 թ., ավարտվել է եկեղեցու կառուցումը1։
ԳԱՌՆԱՀՈՎՏԻ (ԱԴԻԱՄԱՆԻ) ԵԿԵՂԵՑԻ՜Ն՝ (Թալինի շրջանի համանուն գյուղում) հռիփսիմեատիպ եկեղեցիների մեջ աչքի է ընկնում շեշտված անհատականությամբ, ճարտարապետական այնպիսի մանրամասներով, որոնք յչեն ՛հանդիպում նույնատիպ մյուս հուշարձաններում2։
Թեև կառուցման ժամանակի վերաբերյալ մատենագրական և վիմագրական հավաստի վկայագրեր բացակայում են, սակայն հուշարձանի ճարտարապետագեղարվեստական առանձնահատկությունները .անվիճելիորեն թույլ են տալիս այն թվագրել 7-րդ դարով3՛։
Հուշարձանը, որ աչքի է ընկնում շինարարական բացառիկ ճշգրտությամբ, ներսից ու դրսից պահպանվել է համարյա անաղարտ վիճակում (բացակայում է միայն գմբեթը՝ վեղարով հանդերձ) և տալիս է լիակատար պատկերացում նախնական ձևերի մասին։
Հատակագծի խաչաձև հորինվածքն ամփոփված է ուղղանկյուն (արտաքին չափերը՝ 17–,5 X 19,5 մ) պարագծի մեջ։ Չորս անկյուններում տեղավորված են հավասարաչափ քառակուսի ավանդատներ՝ առանց կիսաշրջան խորացումների արևելյան պատերում։ Մուտքերը դեպի ավանդատները, ինչպես նույնատիպ մյուս հուշարձաններում, անկյունագծային առանցքների վրա գտնվող 3/4 խորշերից են։ էսաչթևերը կազմող աբսիդներից արևելյանն ու արևմտյանը զգալիորեն լայն են ու խոր (շնորհիվ ուղղագիծ պատերով նախախորանների): Աղոթա– սրահի մուտքերը հարավային և արևմտյան ճակատներից են։ Դրանք թեև անհավասար են իրենց չափերով (արևմտյանն ավելի լայն է), սակայն ճարտարապետական նույնատիպ ձևավորում ունեն։ Գառնահովտի եկեղեցում փոխանցումը գմբե– թատակ քառակուսուց դեպի գմբեթը իրականացված է այնպես, ինչպես հռիփսիմեատիպ մյուս հուշարձաններում՝ մեծ և փոքր տրոմպների համակարգերի օգնությամբ։ էական տարբերությունը գմբեթի թմբուկի արտաքին և ներքին ձևերի մեջ է, որոնք եզակի են, աննախադեպ։ Այն աչքի է ընկնում լուսամուտների և որմնախորշերի առատությամբ։ Երկրի չորս գլխավոր կողմերն ընկած նիստերին տեղավորված են երկուական լուսամուտներ, իսկ մնացած նիստերին՝ մեկական։ վերջինները գտնվում են մեծ տրոմպների վերևում։ Փոքր տրոմպները, թվով ութը, պսակում են թմբուկի ներքին անկյունները։ Գմբեթի հիմքով անցնող կրկնագիծ վահանակների (ճյւոսա») օղակը, ինչպես Հռիփսիմեի, Մաստարայի և Թալին ի (մեծ) տաճարներում, յուրօրինակ սահման է բազմանիստ թմբուկի և գմբեթի շրջանաձև հիմքի միջև։
Գառնահովտի եկեղեցում անաղարտ է պահպանվել մի ուշագրավ մաս, որը հավանաբար եղել է նաև հռիփսիմեատիպ մյուս հուշարձաններում ու կատարված վերանորոգումների ժամանակ կո– րստյան մատնվել։ Դա գմբեթարդներից վեր, երկլանջ կտուրների տակ ստեղծված դատարկ տարածություններն են, որոնք լուսավորվում էին և օդափոխվում աղոթասրահից՝ գմբեթարդը պսա– կող կամարների վերևում տեղավորված կլոր պատուհանների միջոցով։ Շինանյութի խնայման ու շենքի քաշի թեթևացման նպատակով թողնվող այդ դատարկ մասերը միաժամանակ ծառայում էին որպես թաքստոցներ։
Նույնատիպ հուշարձանների բաղդատությամբ Գառնահովտի եկեղեցու ճարտարապետական յուրահատկությունն առանձնապես դրսևորված է ճակատներում։ Նույնատիպ չորս ճակատներն է| ընդգծված են սեղանակերպ հատակագիծ ունեցող միատեսակ (բացի արևմտյանից) որմնախորշերով։ Ընդհանուր խոյակով պսակված արևմտյան ճակատում տեղավորված են զույգ որմնասյուներ, որոնց վրա կիսաշրջան հատակագծով որմնախորշի առջևում, հավանաբար կանգնեցվում էին արձաններ՛։
Բոլոր ճակատներում (հարավայինում և արևմտյանում՝ մուտքերից վեր), երկու որմնախորշերի միջև, տեղավորված են զարդաքանդակ կամա– րունքավոր մեկական լուսամուտներ, իսկ դրանցից վեր, ճակտոնների տակ՝ կիսաշրջան հատակագծով բավականաչափ լայն ու բարձր կամարակապ որմնախորշեր (մի բան, որ չի հանդիպում 7-րդ դարին պատկանող որևիցե այլ հուշարձանում): Յուրաքանչյուր ճակատի աջ ու ձախ հարթությունների վրա կան ավանդատները լուսավորող մեկական պատուհաններ (նույնպես պսակված կամա– րունքերով), իսկ արևմտյան ճակատում, դրանց տակ՝ պատի մեջ, ագուցված են երեքական խաչ– քանդակներ կրող երկար քարեր2։

Եկեղեցու ծավալատարածական՛ հորինվածքում իշխող գմբեթի թմբուկը, իր նմանը չունենալով հռիփսիմեատիպ հուշարձաններում, որոշ ընդհանրություններ ունի Մաստարայի տաճարի գմբեթի թմբուկի հետ։ վերջինիս պես Գառնահովտի եկեղեցու կամարիկավոր քիվով պսակված ութնիստ թմբուկում անցումը մի նիստից մյուսը կատարվում է տրոմպներով ավարտվող եռանկյունաձև որմնախորշերի միջոցով։
Այսպիսով, Գառնահովտի եկեղեցին հռիփսիմեատիպ եկեղեցիների խմբում, լինելով նրանց ժամանակակիցը, բնորոշ է նրանցից էապես տարբերվող միանգամայն ինքնուրույն ճարտարապետական ՛շինարարական լուծումներով ու մանրա– մասներով։
ԱՐԾՎԱԲԵՐԻ ս. ԱՍՏՎԱԾԱԾԻՆ ԵԿԵՂԵՑԻՆ (Պատմական վասպուրականի համանուն, այժմ Սւպման վերանվանված գյուղի մոտ, Վանա լճից հյուսիս, Արճեշ քաղաքից հյուսիս-արևելք), հիշատակվում է պատմիչի3, ճանապարհորդների կոդ–

՚ Այլ բացատրություն չունեցող նշված զույգ որմնասյուները Հայաստանում հանդիպում են միմիայն 7-րդ դարի երկրորդ կեսի հուշարձաններում՝ Թալինի կաթողիկեի արևմտյան ճակատի, Արթիկի մեծ տաճարի արևելյան որմնաիտրշերում։ Եղվարդի Զորավար և Իրինդի րազ– մաբսիդ եկեղեցիների արտաքին որմնախորշերում տեղավորված են խոյակներով պսակված մեկական որմնասյուներ։
2 Դրանց առկայությունը կարող է բացատրվել արև– մըտյան կողմի ավանդատներից երբեմնի ելքերի գոյությամբ, սակայն, ինչպես հավաստի նշում է Տ. Սերությանը, նրանցից ներքև գտնվող պատի անեղծ վիճակը թույլ չի տալիս այդպիսի ենթադրություն անել։
3 Աշխաոհացոյց Վարդանայ Վարդապետի, Փարիզ, 1960, էջ 37։
141մից1, ու տեղեկագրերում2։ Գիտական շրջանակ է մտցված շնորհիվ Ֆրանսիացի հետազոտող Միշել Թիերրիի3։ Դատելով ավանդատներից մեկի պատի մեշ դրված ուրարտական կոթոդից, ենթադրվում է, որ այն կառուցվել է հին, թերևս հեթանոսական մեհյանի տեղում։
Կիսավեր դարձած ու անթվագիր այս եկեղեցին, որն իր ճարտարապետական համակողմանի հատկանիշներով իրավացիորեն դասվում է 7-րդ դարի հուշարձանների շարքը, պատկանելով հռիփ– սիմեատիպ հուշարձանների խմբին, նրանց բաղդատությամբ ունի ինչպես ընդհանրություններ, այնպես էլ ուշագրավ տարբերություններ։
Ուղղանկյուն հատակագծում (արտաքին չափերը՝ 17,8X23,5 մ) ներգծված են կիսաշրջան աբսիդներից (արևելյանն ու արևմտյանը՝ ուղղագիծ սկիզբներով) բաղկացած խաչթևերն ու չորս անկյունների քառակուսի ավանդատները, որոնցից արևմտյանները ելքեր ունեն դեպի դուրս։ Հետևաբար, եթե Ավանի ու Հռիփսիմեի տաճարներում այդ մուտքերի երբեմնի գոյությունը կռահվում է ուշադիր դիտարկմամբ (քանի որ հետագայում փակված են)4, ապա Արծվաբերի եկեղեցում դրանք ակնհայտ են։
Գմբեթային փոխանցման համակարգը նույնն է, ինչ Հռիփսիմեի տաճարում։ Դեպի անկյունային ավանդատները տանող 3/4 որմնախորշերն այստեղ ևս պսակված են հովհարաձև անցում ունեցող գլխավոր տրոմպներով։ Դրանցից վեր, աջ և ձախ կողմերում տեղավորված փոքր տրոմպների համակարգի և անկյունների առագաստանման մակերևույթների միջոցով գմբեթատակ քառակուսուց անցում է կատարված դեպի գմբեթի թմբուկի օղակաձև հիմքը։ Կոնստրուկտիվ նման համակարգը, ինչպես նաև չորս ավանդատները ծածկող խաչաձև թաղերը, իրականացված են բացառիկ հստակությամբ ու շինարարական ճշգրտությամբ, վկայելով անանուն ճարտարապետի փորձն ու հմտությունը։ Կոնստրուկտիվ տեսակետից կարևոր դրվագները (մեծ և փոքր տրոմպները, խորշերը պսակող կամարները, խաչաձև թաղերը «փակող» քարերը) շեշտելու նպատակով ներկված են կրաջրով, որի շնորհիվ դրանք պարզորոշ ընկալվում են եկեղեցու կիսամութ ինտերյերում։
Նույնատիպ տաճարների պես, Արծվաբերի եկեղեցու արտաքին չորս ճակատները ենթարկված են ուղղաձիգ բաժանման՝ ավանդատների և աբսիդների միջև տեղավորված հատակագծում
եռանկյունի ու կամարներով պսակված որմնախոո– շերով։ Դատելով կիսավեր դարձած հուշարձանի լուսանկարներից, Արծվաբերի եկեղեցու արտաքին ճարտարապետությունը նույնպես բնութագրվում է սահմանային պարզությամբ։ ճակատները դրվագող հիմնական միջոցները լուսամուտների հնավանդ կամարունքերն են, այժմ չպահպանված քիվերն ու արևմտյան շքամուտքը։ ճարտարապետական իր ընդհանուր նկարագրով ու առանձնահատկություններով Արծվաբերի եկեղեցին ուրույն տեղ է գրավում հռիփսիմեատիպ տաճարների խմբում։
ԶՈՐԱԴԻՐԻ (ՍՈՐԱԴԻՐԻ) ս. ԷՋՄԻԱԾԻՆ ԵԿԵՂԵՑԻՆ գտնվում է համանուն բնակավայրի բարձրադիր մասում, պատմական Վասպուրականի Աղբակ գավառում, ս. Բարդուղիմեոս վանքից ոչ հեռու։ Գիտական աշխարհին՛ մինչև վերջերս անծանոթ3 այս հուշարձանը հայտնագործեց իտալացի ճարտարապետների մի խումբ, 1967 թ. տեղում կատարած հետազոտության և դրա արդյունքների հրատարակման շնորհիվ6, որը հիմք ծառայեց այլ հեղինակներին նույնպես անդրադառնալու նորահայտ հուշարձանին7։

Հռիփսիմեատիպ տաճարների մի տարբերակը հանդիսացող այս կիսավեր հուշարձանի մասին (որը կառուցվել է սրբատաշ նարնջագույն քարերով, կրում է հետագա դարերում կատարված աններդաշնակ վերակառուցման պարզորոշ նշաններ) առայժմ հայտնի չեն մատենագրական և վիմագրես կան աղբյուրներ։ Ելնելով նրա ճարտարապետական առանձնահատկություններից, հետազոտողնե– րը միանգամայն իրավացիորեն այն դասելով վաղ միջնադարյան հայկական հուշարձանների շարքը, կառուցման ժամանակը համարում են 6-7-րդ դարերը։ ՛Սակայն ընկնելով ծայրահեղության մեջ, այն համարում են հռիփսիմեատիպ տաճարների նախատիպը, որպիսի կարծիքը սաարկեփ է։
Եկեղեցու հատակագծային հորինվածքը (հատկապես ներքուստ) պարզորոշ կերպով բխում է Ավան-Հռիփսիմե տիպի տաճարների հատակագծային հորինվածքից, այն տարբերությամբ, որ նրանում բացակայում են արևմտյան ավանդատները, իսկ ներքին խաչաձևությունը (կազմավորված կիսաշրջան չորս աբսիդներով), բացի արևելյան մասից, չի պարփակված արտաքուստ ուղղանկյուն պարագծի մեջ, այլ հարավային, հյուսիսային և արևմտյան խաչթևերը դուրս են շեշտված ճակատների նկատմամբ, առաջին երկուսը՝ բազմանիստ, իսկ երրորդը՝ ուղղանկյուն ծավալներով։
Արևելյան և արևմտյան աբսիդները, շնորհիվ ուղղագիծ սկիզբների, ունեն խորը տեղադրություն, զգալիորեն հետ են գմբեթատակ քառակուսու սահմանից։ Եթե 6,0X6,0 մ չափերի գմբեթատակ քառակուսու անկյուններում տեղավորված 3/4 խորշերից արևելյան զույգը միանգամայն տրամաբանական է, քանի որ ծառայում են անցմանը դեպի համապատասխան ավանդատները, ապա արևմտյան զույգ խորշերը, չունենալով նույն ֆունկցիան, դեկորատիվ են։ Միանգամայն հավանական է, որ ճարտարապետը հիմք ընդունելով Ավան-Հռիփսիմե տիպի տաճարների հատակագծային հորինվածքը և այն որոշ փոփոխությունների ենթարկելով (կրճատելով արևմտյան ավանդատները) , արևմտյան կողմի զույգ խորշերը պահպանել է՝ ղեկավարվելով լոկ ներքին համաչափությունը չխախտելու նկատառումներով։
Որոշ տարբերություն կա նաև գմբեթային փոխանցման կոնստրուկտիվ լուծման մեջ։ Թեև հետևելով Հռիփսիմեի տաճարի օրինակին ՛այստեղ գմբեթատակ քառակուսու անկյուններում տեղավորված 3/4 խորշերը պսակող տրոմպների հիմքերում նույնպես հովհարաձև անցումներ կան, սակայն տրոմպներից վեր տեղավորված են կամա– րիկավոր գոտիներ, որոնք հիմք Են ծառայում իրենցից վեր գտնվող առագաստների համար։ Վերջիններս պսակվում են գմբեթի թմբուկի տակով անցնող շրջանաձև գոտիով (նույնպես կամարի– կավոր)1։

Գմբեթատակ գոտուց վեր, ծածկի ողջ կառուցվածքն ինչպես դրսից, այնպես էլ ներսից, անհա-

րիր է հուշարձանի հնամենի ոճին և անվիճելիորեն կրում է հետագա դարերում կատարված վերակառուցման պարզորոշ կնիքը։ Գմբեթի կառուցվածքը ^իրականացված է համարյա քառակուսի (անկյունները կոր) հիմքի վրա ձգված խաչվող կամարների համակարգի օգնությամբ։ Գմբեթի գագաթին թողնված է երդիկ՝ մի բան, որ հանդիպում է գլխավորապես 13-14-րդ դդ. վանքային ժամատներում, գրատներում և սեղանատներում։ Հետևապես նույն ժամանակով կարելի է թվագրել եկեղեցու ծածկի և գմբեթային ողջ ծավալի վերակառուցումը2։ Նույն ժամանակին պետք է վերագրել նաև արևմտյան շքամուտքի վերականգնումը, որովհետև իր զարդամոտիվներով ոչ մի կերպ չի համապատասխանում վաղ միջնադարին։
Կիսավեր դարձած եկեղեցու ստորին մասերն իրենց ճարտարապետական ձևերով հնամենի են, պարզ ու անպաճույճ լուծված ճակատների հարդարանքի միջոցները միանգամայն հարազատ են 7-րդ դարի ոճին։ Նկատի ունենք ճակատների մշակման սկզբունքները, դրվագման ձևերն ու զարդամոտիվները (գլխավորապես բոլոր ճակատների կենտրոնների լուսամուտների կամարունքե– րում), որմնախորշերի առկայությունը արևելյան և արևմտյան ճակատներում (առաջինում՝ եռանկյունի, երկրորդում՝ ուղղանկյուն հատակագծերով), զամբյուղահյուս զարդամոտիվով պատված քիվի բեկորը, որպիսին հանդիպում է լոկ 7-րդ դարի կեսի և հետագա շրջանի հուշարձաններում (Զվարթնոց, Արուճ, Արթիկ, Եղվարդի Զորավար և այլն): Նույնպիսի հատկանիշներով են բնութագրվում նաև եկեղեցու ներսի դրվագները՝ վերը հիշատակված գոտիները, որմնամույթերը պսակող կամարատակ խոյակները, որոնք ոճական միասնություն են կազմում արտաքին ճակատներում տեղ գտած դրվագների հետ։
Զորադիրի ս. էջմիածին եկեղեցին հիրավի արժանի է դասել ոչ միայն Վասպուրականի, այլև վաղ միջնադարյան Հայաստանի խիստ հետաքրքրական և ինքնատիպ հուշարձանների շարքը։ Իր հատակագծային հորինվածքով այն ուղղակի նախ-

օրինակն է համաշխարհային ճանաչում ստացած այնպիսի մի նշանավոր հուշարձանի, որպիսին Աղ– թամարի ս. Խաչ տաճարն է։
ԿԵՆՏՐՈՆԱԳՄԲԵԹ ԽԱՉԱՋԵՎ ՓՈՔՐ ԵԿԵՂԵՑԻՆԵՐԻ ՏԱՐԲԵՐԱԿՆԵՐ 
 Ա. ՆԵՐՔՈԻՍՏ ԵՎ ԱՐՏԱՔՈԻՍՏ ԽԱՅԱձԵՎ
ԲԱԳԱՐԱՆԻ ս. ԹԵՈԴՈՐՈՍ ՏԱՃԱՐԸ (Պատմական Շիրակում, Ախուրյան գետի աջ ափին, Ս՜ոե– նից 3—4 կմ հեռավորությամբ) կառուցված է հեթանոսական ավանդույթներով ու բազմապիսի հուշարձաններով հարուստ Բագարան բնակավայրում, որը Բագրատունյաց թագավորության սկըզ– բում կարճատև ծառայել է որպես մայրաքաղաք։ Տաճարի բոլոր պատերը գոտկող միատող շինարարական արձանագրության համաձայն տաճարը հիմնադրվել է 624 թ. իշխան Բուտ Առավեղյանի կողմից ու իր մահվանից հետո շինարարությունը 631 թ. ավարտին է հասցվել նրա կնոջ՝ Աննայի ջանքերով։ Կառուցումը տեղի է ունեցել Եզր կաթողիկոսի գահակալության և Սմբատ Բագրատու– նու որդու՝ վարազ Տիրոցի մարզպանության տարիներին՛։
Հայ ճարտարապետությանը նվիրված աշխատություններում լայնորեն հայտնի ու այժմ ավերակ դարձած Բագարանի տաճարը միակն է 7-րդ դարի եկեղեցիներից, որն իր հորինվածքով, ըստ Թ. Թորամանյանի, ընդօրինակել է էջմիածնի տաճարի հնագույն ձևերը2։ Այն. ներքուստ և արտաքուստ խաչաձև է։ Խաչթևերը կազմավորվում են ներսից կիսաշրջան և դրսից հնգանիստ աբսիդները՝ տեղադրված կառուցվածքի երկու համաչափ առանցքների վրա։ էջմիածնի տաճարի համեմատությամբ արևելյան աբսիդի երկու կողմերում սկզբնապես ավանդատներ չեն եղել, դրանք, անհայտ է երբ, հավելվել են հետագայում։
Քառակուսի 1(11,7X11,5 մ) աղոթասրահում տեղադրված գմբեթակիր չորս մույթերն իրար կապող պայտաձև, փոքր-ինչ բարձրացված կամարները կազմավորում էին 5,5X5,5 մ չափերի գըմ– բեթատակ քառակուսին։ Այնուհետև փոխանցումը դեպի գմբեթի ութանկյուն թմբուկը և վաղուց կործանված գմբեթի օղակաձև հենարանը, ինչպես 7-րդ դարի մյուս եկեղեցական հուշարձաններում,

կատարված էր տրոմպների հ՛ամակարգի միջհցով։
Բագարանի տաճարի ութանկյուն թմբուկն ու նրան պսակող գմբեթը (որը կտուրի լանջերի հետ միասին երբեմնի ծածկված է եղել կղմինդրով) իրենց ծավալային ձևերով ներդաշնակ են կառուցվածքի զանգվածին) ինչպես նաև կտուրի նկատմամբ, որն իր տարրերով նույնպես խաչաձև է, միանգամայն համապատասխան տաճարի ներքին բաժանմունքներին3։

Տաճարի ճարտարապետությունն իր ծավալային ամբողջությամբ ու առանձին տարրերով, ճակատներին համաչափ տեղավորված կամարակապ լուսամուտներով ու նրանց վարդաքանդակ կամար– ունքեոով, ճակատների ու թմբուկի հարթությունները պսակող շեղակի ատամնաշար քիվերով լհւծ= ված են հստակությամբ, բարձր կատարեխւթյամթ։
Պատկանելով էջմիածնի տաճարի տիպին, Բագարանի տաճարն իր նախօրինակի հետ միաԱին ցույց է տափս տվյալ հորինվածքային գաղափարի առաջացման ակունք՜ը՝ հա)կական Ժողովրդական բնակելի տան ամենատարածված տարբերակի՝ չորս պունանի գւխատնից։
ՄԱՍԽԱՐԱՅԻ ս. ՀՈՎՀԱՆՆԵՍ տաճարը (Թա– փնի շրջանի համանուն գյուղում) գլխավորհւմ է կենտրոնագմբեթ, ներքուստ և արտաքուստ խաչաձև Եկեղեցիների մի խումբ, որին պատկանում են Արթիկի Մեծ, Հառիճայի վանքի ս. Գրիգոր; Ոսկեպարի ս. Սարգիս և Կարսի ս. Առաքեաց
ԱՇԽԱՐՀԻԿ ՃԱՐՏԱՐԱՊԵՏՈՒԹՅԱՆ ՀՈԻՇԱՐՃԱՆՆԵՐ
Ա. ՊԱԼԱՏԱԿԱՆ

ԱՐՇԱԿՈԻՆՅԱՅ ԳԱՀԱՍՐԱՀԻՆ վերագրվող մի մեծ քառանկյունի դահլիճի մնացորդներ բացվել են Դվինի միջնաբերդի արևելյան եզրի մոտ, ստորին շերտերում՝ 1962 թ. կատարված պեղումների ժամանակ՛։ Ենթադրվում է, որ այն եղել է Արշակունյաց թագավորների այն պալատի ընդունելությունների դահլիճը, որը կառուցվել է, երբ Խոսրով Կոտակ թագավորը (330-338 թթ.) Ար– տաշատհց արքունիքը փոխադրել է իր հիմնա– դրած նոր մայրաքաղաքը՝ Դվին2։
Տեղում պահպանվել են գահասրահի պարագծային պատերի ստորին շարքերը, նախնական հատակի առանձին հատվածներ (որոնց վրա նըշ– մարվում են սյունաշարի խարիսխների տեղերը), երկու խարիսխ ու պատաքարեր։ Սյունաշարին պատկանող այլ մանրամասներ (սյունաքարեր, խոյակներ և այլն) չեն գտնվել։ Պատերը կառուցված են եղել դեղնավուն գույնի սրբատաշ քարերով, կրաշաղախով։ Հատակը պատված է եղել տափանված հողաշերտի վրա փռված գետաքարերի բարակ շերտով՝ ծածկված փայլեցված կրածեփով։
Հատակագծի վերակսպմության գծագրի համաձայն գահասրահը եղել է սյունազարդ3։ Դահլիճի երկարությամբ, երկու շարքով, շարված են եղել չորսական սյուներ, որոնց առանցքային հեռավորությունը երկայնական ու լայնական ուղղությամբ նույնն է՝ 7,1 մ։ Երկայնական պատերից սյուների առանցքային հեռավորությունը 2,7 մ է, իսկ լայնական՝ 3,2 մ։ Եթե գծագրում նշված չափերը հավաստի են, ապա սյուների դասավորությամբ գահասրահի կենտրոնական հատվածում դրանք ստեղծում էին երեք քառակուսիներ, ուստի ծածկը հավանաբար իրականացվել է այնպես, ինչպես Դվինի կաթողիկոսարանի սյունազարդ դահլիճում։

ԴՎԻՆԻ ԵՐԿՐՈՐԴ ՊԱԼԱՏԻ ՄՆԱՑՈՐԴՆԵՐԸ բացվել են 1972 թ. սկսված ու դեռևս լիովին չավարտված պեղումներով, այն տարածքում, որն ընկած է ս. Գրիգոր տաճարից հարավ-արևմուտք, 25-30 մ հեռավորությամբ4։ Լիովին բացված է սյունազարդ դահլիճը՝ հատակին երկշարք (յուրաքանչյուրում 3-ական) տուֆակերտ խարիսխներով, ինչպես նաև արևելյան, հարավային և հյուսիսային կողմից հարող սենյակներով, որոնց տուֆաշեն պատերը՝ մոտ 1,0 մ բարձրություն և 1,5 մ հաստություն ունեն։
Սյունազարդ դահլիճին հարակից սենյակները հաղորդակցվել են չորս մուտքերով։ Դրանց ից 2-ը (2,35 մ լայնությամբ) եղել է հյուսիսային պատում, իսկ 2-ը (0,90 մ լայնությամբ) արևելյան և հյուսիսային պատերի անկյուններում։
Սյունազարդ դահլիճում խարիսխների առանցքային հեռավորությունը լայնական ուղղությամբ 8,40 մ է, իսկ երկայնական՝ 8,05 մ5։ Դրանք երկմաս են, բաղկացած (1,05X1,05—1,115X1,115 և 0,60-0,65 մ բարձրությամբ) ներքնասալից և շրջանաձև բարձիկից։ վրան դրվող քարե սյուների տրամագիծը 0,82-0,89 մ էր։ Ներքնասալի 4 անկյուններում եռանկյունաձև, վրայից 3 փորվածքով հենակներ կան, որոնք ակնադիտորեն բարձիկին ամրակուռ տեսք են տալիս6։
Պեղումների ժամանակ գտնված փայտի գերանների (30--35 սմ տրամագծով), ինչպես նաև այրված եղեգնի մնացորդները վկայում են, որ սյունազարդ դահլիճը փայտածածկ է եղել։ Հուշարձանը 5-րդ դարով թվագրելուն խոչընդոտում է պատերի կառուցման տեխնիկան (փոքրաչափ, անմշակ քարերով, շարված կավաշաղախով), մասամբ նաև խարիսխների ձևը։
ԴՎԻՆԻ ԿԱԹՈՂԻԿՈՍԱՐԱՆ ՊԱԼԱՏԻ մնացորդները հնագետ Ս. Տեր-Ավետիսյանի ղեկավարությամբ բացվեցին 1937 թ՝ միջնաբերդին մոտ, քաղաքի կենտրոնական մասում, ս. Գրիգոր Մայր տաճարի հյուսիսային կողմում։
Սրբատաշ ՛տուֆաքարով, կրաշաղախով կառուցված շենքից պահպանվել են 1֊2 շարք բարձրությամբ (պատերը և ճարտարապետական մի քանի մանրամասներ (սյուների խարիսխներ, մի խոյակ և այլ բեկորներ): Պալատի շենքն ընկած է տաճարից 12-13 մ հեռու և իր երկայնական առանցքով համարյա զուգահեռ է նրա առանցքին։
Այս բացառիկ հորինվածքի աշխարհիկ շենքը բնականաբար իր վրա է գրավել հետազոտողների ուշադրությունը, տեղի տալով տարակարծությունների՝ նրա պատկանելության, կառուցման ժամանակի ու նախնական ձևերի հարցում՛։
Ավելի ընդունելի է համարվում այն կարծիքը, որ բացված շենքի ավերակները պատկանում Են կաթողիկոսական պալատին՝ վեհարանին, որն ամենայն հավանականությամբ կառուցվել է Գյուտ կաթողիկոսի կողմից՝ կաթողիկոսարանը Վաղար– շապատից Դվին փոխադրելու (461 թ.) կապակցությամբ, ոչ ուշ, քան 485 թ2.
Պալատի պահպանված մնացորդները լիովին հնարավորություն են տալիս գաղափար կազմել նրա հատակագծային հորինվածքի մասին։ Կենտրոնում տեղավորված ընդարձակ չափերի (11,4X26,7 մ) սյունազարդ դահլիճին կից, նրա երկայնական կողմերում, շարված են Եղել հնգական սենյակներ, որոնք դռներով կամ լայն բացվածքներով հաղորդակցվել են դահլիճի հետ։ Հարավային շարքի կենտրոնական սենյակը մուտք է ունեցել դրսից՝ տաճարային հրապարակից, իսկ հյուսիսային շարքի արսելակողմյան սենյակն իր չափերով լինելով ավելի մեծ, հիշյալ կողմի պատով փոքր ինչ առաջացած է եղել դահլիճի նույն կողմի պատի նկատմամբ։
Հետագա վերակառուցումների ժամանակ թըրծ– ված աղյուսով սալարկված դահլիճի հատակին, կիսաթաղ վիճակում, երկու շարքով պահպանվել են սյուների 4-ական խարիսխներ և դրանք երբեմնի պսակող սյուներից մեկի խոյակը, որոնք տուֆակերտ են։ Խարիսխների դասավորությամբ դահլիճը բաժանված է եղել միջին՝ լայն (7,25 մ, ն կողքի՝ նեղ (2,1 մ) նավերի։ Ուշագրավն այն է, որ խարիսխների կենտրոնների միջև եղած հեռավորությունը երկայնական և լայնական ուղղությամբ համարյա նույնն է (7,28—7,32 մ): Սյուների այդպխ սի դասավորությամբ դահլիճի միջին մասում առաջացել են երեք քառակուսիներ, որոնք մեր կարծիքով փայտածածկ են եղել՝ ժողովրդական բնակելի աներում (գլխավորում) լայն տարածում ստացած ու հազարաշեն կոչված ծածկի նմանությամբ3։
Քարե սյուների վրա փայտե՚մարդակային ծածկի
օրինակների կարելի է հանդիպել անտիկ Հունաստանի և Հռոմի ճարտարապետության հնագույն հուշարձաններում։ «Մարդակ-հեծանը,— նշում է 0. Շուազին,- որը կրում էր անտաբլեմենտի վերին մասի ծանրությունը, արխայիկ շրջանի տաճարներում փայտից էր։ Օլիմպիայի Հերայոնում քարե սյուների վրա հանգչում էր փայտե մարդակը։ Միջսյունային տարածությունը համապատասխանում էր այն լայն բացվածքին, որը կարող էր կրել փայտե հեծանը։ ... Արխայիկ տաճարներն ունեին մեծ բացվածքներ ծածկող մարդակներ հենց այն պատճառով, որ դրանք փայտից էին»4։
Նույնպիսի օրինակ է Վիտրուվիի կողմից կառուցված բազիլիկան ֆանօյում, որի քարե սյուները կրում էին փայտե մարդակներ5։ Քարե սյուների վրա փայտյա ծածկի օրինակներ հայտնի են Հայաստանում (էրեբունր), հարևան Պարսկաստանում (Պերսեպոլիս) և այլուր։
Դվինի դահլիճի պես մեծ տարածության հազարաշեն համակարգի փայտյա գմբեթածածկի օրինակներ հայտնի են նաև հայկական ժողովրդական ճարտարապետության մեջ (բնակելի տուն Կարճ– կանում, կարավանատուն Կարինում)6։ Դրանք էլ հիմք Են ծառայել մեր առաջարկած վերակազ– մության նախագծի համար, ըստ որի Դվինի պալա՛տի սյունազարդ դահլիճի կենտրոնական նավը ծածկված է եղել հազարաշեն համակարգի երեք փայտագմբեթներով՝ գագաթներին երդիկներ7։
Ի նպաստ այդ կարծիքին են նաև սյունազարդ դահլիճում բացված միակ խոյակի ձևերը, որոնք ընդհանուր գծերով նման են Սևանա վանքի գավ– թի՛ և հայկական ժողովրդական բնակելի տներում հաճախ հանդիպող փայտակերտ խոյակների (են– թահեծանային բարձիկների) ձևերին։
Դվինի պալատի զգալի չափերի քարակերտ խոյակի (լայնությունը շուրջ 2,0 մ, բարձրությունը՝ 0,90 մ և հաստությունը՝ 0,70) միայն ճակատային, դեպի դահլիճի միջին նավն ուղղված երեսն է քանդակազարդ, իսկ մնացած կողմերը, ինչպես վերը հիշված փայտակերտ խոյակներում, կողքերից ծավալային, հետևի կողմից հարթ մշակում ունի։ Բացի այդ, վերնասալի (366310) վրա, ամբողջ երկայնքով 30 սմ լայնությամբ և 5 սմ խորությամբ փորվածք կա (ինչպես Սևանի խոյակներում), որում տեղադրվում էր գերանը։ Դրանցով լայնական և երկայնական ուղղությամբ քարե սյուները խոյակներով հանդերձ իրար էին կապվում, առաջացնելով երեք քառակուսիներ, որոնք հիմք էին ծառայում հազարաշեն ծածկի երեք փայտագմբեթների համար2։
Խոյակը, որ պալատի պեղումների թերևս առավել հետաքրքիր գտածոն է, իր ճակատային հարթության մջակմամբ որոշ նմանություն ունի փոքրասիական առանձին հնագույն հուշարձաններում հանդիպող խոյոդավոր խոյակներին3, որոնք հունական –հոնիական խոյակների նախատիպն Են հանդիսանում4։ Դվինի խոյակի ճակատային հարթության աջ և ձախ կողմերում արմավենու ոլորուն ճյուղերի մոտիվով հարդաքանդակված են երկու խոյողներ (0,70 մ տրամագծով), որոնց միջև հարդարված է ուղղաձիգ արմավենու զույգ ճյուղերը՝ գագաթները թեքված խոցողների կողմը։
Արմավենու ոլորուն ճյուղի մոտիվով հարդարված խոյակը եզակի երևույթ չէ վաղ միջնադարյան հայ ճարտարապետության մեջ։ Այդպիսիք ի հայտ են եկել Զվարթնոցի և Արուճի պալատներում, Երե– րույքի, Հռիփսիմեի և Արուճի տաճարներում5։
ԶՎԱՐԹՆՈՑԻ ՊԱԼԱՏԸ, որ բաղկացուցիչ մասն է տաճարային ողջ համալիրի, տաճարի հետ միասին պեղումներով բացվել է դարա– սկզբին ու մասնագիտական ուսումնասիրության ենթարկվել6։ Պալատի շինարարությունը իրականացրել է Ներսես Երրորդ (Շինող) կաթողիկոսը՝ Զվարթնոց տաճարի հետ միաժամանակ (642֊ 662 թթ.), կամ ինչպես իրավացիորեն Ենթադրում է Թ. Թորամանյանը, տաճարի կառուցումն ավար-
տելուց հետո (652 թ.), երբ իր հարկադրյալ բացակայության ժամանակ (652-658 թթ.) շինարարությունը շարունակել է նրա տեղապահ Անաս– տաս Ակոռեցիև7։ Հավանաբար կառուցումն ավարտվել է Ներսես Երրորդի Հայաստան վերադառնալուց հետո, իր գահակալության վերջին տարիներին (658—662 թթ.)8։
Զվարթնոցի պալատը, որից պահպանվել են պատերի ստորին մասերը՝ 3-4 շարք բարձրությամբ, գտնվում է տաճարի հարավ՜արևմտյան կողմում։ Այն բաղկացած է միջանցքով անջատված և միմյանց նկատմամբ ուղիղ անկյուն կազմող երկու թևերից։
Պալատի արևելյան թևում (որի շինարարությունն իրականացվել է առաջին հերթին) կառուցված են եղել տաճարի սպասավորների սենյակները (մահճախորշերով), բաղնիքը և այլն։ Նույն թևի հարավ-արևելյան կողմում պեղումներով բացվել են բազիլիկ եկեղեցու մնացորդներ։ Տիրապետում է այն կարծիքը, որ եկեղեցին այստեղ գոյություն է ունեցել Զվարթնոցից առաջ ու պալատը կառուցելիս այն ընդգրկվել է նրանում։ Բնակելի սենյակների ու նրա շարունակությունը կազմող բաղնիքի հյուսիսահայաց ճակատի Երկայնքով ՛ձգվել )է տաճարային , սալարկված հրապարակի կողմն ուղղված կամարասրահը։
Պալատի պաշտոնական մասը Եղել է արևմտյան թևում։ Այստեղ իրար կից երկու ընդարձակ դահլիճներից մեկը ձգվել է արևելքից արևմուտք, մյուսը՝ հյուսիսից հարավ։ Դրանցից առաջինը եղել գահասրահ՝ հյուսիսակողմի հարակից սենյակներով՛։
Գահասրահի (ներքին չափերը 9,90X16,44 մ) երկայնական պատերից միմյանց հավասար հեռավորությամբ (2,90 մ) առաջակառկառված 1,85֊-1,87 մ չափով որմնամույթերը դահլիճի երկու կողմերում կազմավորն) են չորսական ուղղանկյուն և թաղակապ խորշեր, որոնց հատակները մի փոքր բարձր են եղել գահասրահի միջին մասի սալարկված հատակից։ Նշված ելուստները միևնույն ժամանակ ծառայել են գահադահլիճի թաղածածկի հենամիջային տարածության չափի կրճատմանը։
Յուրաքանչյուր ելուստ դահփճի միջին մասի կողմն ուղղված է եղել զույգ կիսասյուներով, որոնք հանդիպակաց կողմի կիսասյուներին միացվել են թաղակիր կամարներով։ Ըստ մեր առաջարկած վերակսպմության նախագծի2 երեք թաղակիր կամարների ու խորշերի կամարների վրա ձգվում էր գահասրահի թաղածածկը։ Գահադահլիճը լուսավորվում էր վերջինիս գագաթին տեղավորված քարակերտ երդիկների միջոցով։ Վերակազմու– թյան մեկ այլ նախագծի համաձայն՝ գահասրահը ունեցել է բազիփկային ծածկ (կողքի խորշերը՝ ցածր, միջին մասը՝ բարձր): Լուսավորումն իրականացվել է վերևից և կողքից3։
Հյուսիսային կողմից գահասրահին կից– ի հայտ են բերվել միջանցքով միմյանցից բաժանված երկու սենյակներ։ Ենթադրվում է, որ դրանք պատ– կանել են կաթողիկոսի հարկաբաժնհն։ Դրանցից արևելակողմինը ավելի մեծ է (6,4X7,5), և մուտքով հաղորդակցվում է գահադահլիճի հետ։ Այդ երկու սենյակներից դեպի հյուսիս գտնվել են կի– սով չափ գետնի մեջ թաղված (գահասրահի հատակից 2 մ ցածր) մի խումբ սենյակներ, որոնք ամենայն հավանականությամբ, պատկանում են նախաւլվարթնոցային շրջանին և ծառայել են տըն– տեսական նպատակին4։
Պալատի արևմտյան թևի երկրորդ մասը սյունազարդ դահլիճն Էր, որը հավանաբար ծառայել Է որպես սեղանատուն։ Այն կից Է գահասրահին և մուտքով հաղորդակից : Դահլիճի 8,90 մ լայնությունը5 երկու շարքով չորսական սյուների տեղադրությամբ բաժանվել Է հյուսիսից հարավ ձգված երեք նավերի։ Միջսյունային տարածությունը լայնական ուղղությամբ մոտ 3 մ Է, իսկ երկայնական ուղղությամբ՝ 3,8 մ, այսինքն դահլիճի արևելյան սահմանով անցնող մույթաշարի քայլով6։
Քարե սյուների այսպիսի տեղադրությունը և խոյակի ձևը բերում են այն համոզման, որ Զվարթնոցի պալատի սյունազարդ դահլիճը, ինչպես Դվինի պալատինը, եղել Է փայտածածկ՝ իրականացված հաջորդաբար կողք-կողքի շարված հազարաշեն համակարգի երեք փայտագմբեթներով։
ԱՐՈԻՃԻ ՊԱԼԱՏԻ մասին պատմիչ Հովհաննես Դրասխանակերտցհն ստույգ վկայություն ունի։ Հայտնելով Արուճում իշխան Գրիգոր Մամիկոնյանի կողմից եկեղեցու կառուցման մասին, պատմիչը նրան Է վերագրում նաև պալատի կառուցումը, նույնիսկ նշելով ճիշտ տեղը՝ եկեղեցուց հարավ, քարաժայռ ձորակի եզրին7։ Նշված վայրում 1950-52 թթ. կատարված ոչ լրիվ պեղումների ընթացքում բացված" պալատի ավերակների ուսումնասիրությունը և բադդատությունր Դվինի և Զվարթնոցի պալատների հետ հնարավորություն ընձեռնե– ցին կատարել որոշ ընդհանրացումներ վաղ միջնադարյան պալատական շենքերի ճարտարապետության մասին9։
7 Հովհ. Դրասխանակերտցւոյ, պատմ. Հայոց, Թիֆ– լրս, 1912, Էջ 90—91։ «Ջայսու ժամանակ», հայտնում Է նա,- բարեպաշտ իշխանն Գրիգոր Մամիկոնեան աս– տուածային այցելութեամբ հիմնադրեալ զչքնաղագեղ եկեղեցին, որ ի դաստակերտին Արուճ՝ շինէ ստիպով երկնային իմն ճեմարան յարդարեալ ի վերայ երկրի։ Եւ ի հարավոյ կողմանէ դնէ զարքունրս յուր լեզրաքարաժայո ձորակին, յորում բխէ ակնակիտ աղբիւր պղպջակեալ ընդ քարածերպ վիմարդ քարացն, զոր ունի իբրև պսակ պա֊ տաարխ Եվ ապա հաստահեղոյս քարամբ և կրով պա– րոսպեալ կարգե տուն բնակութեան իւրոյ»։
Պեղումները կատարվել են տողերիս հեղինակի և հնագետ Հ. Եղիազարյանի միացյալ շանթերով։ Չափա–Եկեղեցուց հարավ գտնվող, հատակագծով քառակուսի (28,0X28,0 մ) պալատական այդ շենքը տեղադրված է եկեղեցուն զուգահեռ՝ նրանից մոտ 16,0 մ հեռու։ Այն բաղկացած է սյունազարդ դահլիճից, նրա երկու կողմից ամբողջ երկարությամբ ձգված սենեկաշարքերից (ինչպես Դվինի պալատում) , որոնցից հյուսիսայինի լայնությունը 4,80 մ է, իսկ հարավայինի՝ 3,90 մ, ինչպես նաև հյուսիսային կողմի կամարասրահից, որը շրջանցում է դեպի արևմուտք, և հավանաբար ընդգրկել է այդ կողմի ողջ ճակատը։
Ժապավենաձև սալարկված հատակին միմյանցից 2,65 մ (կենտրոնից-կենտրոն) հեռավորությամբ շարված խարիսխները (պահպանվել է ինը) չափերով մեծ չեն։ Դրանց ընդհանուր բարձրությունը 43 սմ է, այդ թվում նեոքնասալհնը (67֊֊ 70X 67-70 սմ կողմերով): Խարիսխների վրա դրվող քարե սյուները կարող էին ունենալ 53 սմ տրամագիծ1։

Սյունազարդ դահլիճի սրբատաշ քարերով շարված պարագծային պատերը պահպանվել են I-2 շարք բարձրությամբ։ Պահպանվել են նաև շարքով տեղադրված սյուների երեքական մեծաչափ խարիսխները և երկու խոյակ։ Բաղդատությունը Դվինի պալատի սյունազարդ դահլիճի հետ ի հայտ բերեց զարմանալի նմանություն։ Արուճի սյունազարդ դահլիճը կարծես նրա կրկնակը լինի։ Համարյա նույնությամբ կրկնվում են միջսյունային տարածության չափերը, խարիսխների հեռավորությունը երկայնական ու լայնական պատերից, խարիսխների և խոյակների ձևերն ու չափերը2։

Այստեղ   սյունազարդ   դահլիճի   լայնությունը 11,35 մ է (Դվինում՝ 11յ4 մ), միջսյունային տա–

գրական ՛աշխատանքներում օգնել է Հ. Գասպարյանը։
Պեղումների նախնական արդյունքները հրատարակվել են (տես Վ. Հարությունյան, 7-րդ դարի աշխարհիկ ճարտարապետության մի նոր հուշարձան, «Տեղեկագիր» Հայկ. Ի>ՍՀ ԳԱ, 1953, >& 8, էջ 53—65)։ Մեր նյութերի հիման վրա նորաբաց հուշարձանը քննարկման է ենթարկվել Ն. Տոկարսկու (տես նշվ. աշխ. էջ 61—66) Ա Հ. Խալ– փախչյանի (տես նշվ. աշխ., էջ 94—95) կողմից։
1 Տեղում չեն պահպանվել սյուների բների քարեր և խոյակներ։ Հ. 1սսղփախչյանի այն ենթադրությունը (տես նշվ. աշխ., էջ 95), թե խոյակներից փոքրը, այն, որի խո– յողը հարդարված է վեցթև վարդյակով կարող էր պատ– կանել կամարասրահին, անհիմն է, որովհետև նրա տրամագիծը մոտ 70 սմ է։
9 Վ. Հարությունյան, (տես նշվ. աշխ. էջ 61) բերված է համեմատական աղյուսակդ։
րածությունը՝ կենտրոնից-կենտրոն, լայնական ու երկայնական ուղղությամբ հավասար է 7,55 մ (Դվինում՝ 7,25—7,30 մ)։ Խարիսխների հեռավորությունը երկայնական պատերից 1,90 մ է (Դվինում՝ 2,10 մ), իսկ լայնական պատերից՝ 2,55 մ (Դվինում 2,00 մ):

Արուճի պալատի խարիսխը ընդհանուր բարձրությամբ 74 սմ է (Դվինում 78—80 սմ), նույնպես երկմաս՝ բաղկացած քառակուսի (1,01-1,02X1,01 — 1,02 մ) ներքնասսղից ու շրջանաձև բարձիկից։ Խարիսխների վրա դրվող քարե սյուները, որոնց բները չեն պահպանվել, ունեն 81 82 սմ տրամագիծ (Դվինում 78—80 սմ): Գտնված միակ խոյակը (բացի վերը նշվածից), Դվինի խոյակի համարյա կրկնակն է, սակայն չափերով ավելի մեծ։ Նրա լայնությունը 2,20 մ է, (Դվինում՝ 2,06 մ) բարձրությունը 98 սմ (Դվինում՝ 90 սմ), հաստությունը՝ 75 սմ (Դվինում 70 սմ), իսկ խո– յողների տրամագիծը՝ 72 սմ (Դվինում 70 սմ): ՜Բացի այդ, առկա է նաև ծավալատարածական և գեղարվեստական որոշակի ընդհանրություն։ Արուճի խոյակների խոյողները ևս պատված են արմավենու ոլորուն ճյուղի զարդաքանդակով, հայողների միջև նույնպես արմավենու ճյուղերի գագաթները հակված են դեպի խոյողները, այն տարբերությամբ, որ նրանց միջև թողնված է որոշ տարածություն, որում, աստիճանաձև պատվանդանի վրա պատկերված է խաչ՝ տերևազարդ վերին թևով։
Խոյակի վերնասալը ճակատային կողմից պատած է 7-րդ դարում լայն տարածում ստացած խաղողի ողկույզի ու տերևի զարդաքանդակով, իսկ անկյուններում՝ վերնասալի ու հայողների աջ ու ձախ կողմերում, եռատերև ձևի բարձիկներ են։ Վերնասալի վերին հարթության կենտրոնով, ամբողջ երկարությամբ, փորվածք կա՝ գերան տեղավորելու համար։ Խոյակի երկու կողքի ճակատները ծավալային, իսկ հետևինը՝ հարթ մշակում ունեն։
Մյուս խոյակը համեմատաբար փոքր չափեր ունի։ Նրա երկարությունը 1,86 մ է, բարձրությունը՝ 1,98 մ, իսկ լայնությունը 0,75 մ։ Ծավւպային իր ձևով այն ևս նման է Դվինի խոյակին։ Քանդակազարդ է միայն ճակատային կողմից, հետևից հարթ է, իսկ կողքերից ծավալային մշակում ունի։ Ներքևի մասում սյան տրամագիծը նույնն է, ինչ մեծինը։ ճակատային հարթությունը հարդարված է բոլորովին տարբեր զարդամոտիվներով։ Խոյոդ– ներից ձախակողմյանը (աջակողմյանը եղծված է), ծածկված է կլոր շրջագծերի մեջ ամփոփված վեց–թև վարդյակով, որի թևերը նշաձև քանդակ ունեն։ Նույն նշաձև փորվածքով պատված է վերնասսղի ճակատային ողջ հարթությունը։
Այսպիսով, Արուճի մեծ խոյակը չնչին տարբերությամբ նման է Դվինին։ Վերը բերված համեմատական բոլոր տվյալները իրավունք են տափս պնդելու, որ վաղ միջնադարյան պալատներն ունեին միասնական հատակագծային և ծավալատարածական հորինվածք, ինչպես նաև ծածկի կոնստրուկտիվ լուծում։ Վերջինս փայտածածկ էր՝ իրականացված հազարաշեն համակարգի (Դվինում և Զվարթնոցում՝ երեք, Արուճում՝ երկու) փայտա– գմբեթներով՛։
Պալատական համակառույցի մասը կազմող (առկա տվյալներով) երկրորդ դահլիճը՝ բացված առաջինից հարավ արևելք, (մոտ 25,0 մ հեռավորությամբ, ձորակի եզրից փոքր ինչ հետ) իր տեղադրությամբ դարձյալ միանգամայն համապատասխանում է պատմիչի հիշատւսկած տեղին («... յեզր քարաժայռ ձորակին, յորում բխէ ականակիտ ադ– բիւր...»):

Դահլիճը (ներքուստ 10,7X18,7 մ չափերի) պահպանվել է պատերի 1,5-3,0 մ բարձրությամբ։ Դրանք շարված են տեղական դարչնանարնջա– գույն խոշոր (մինչև 3,5X0,7 մ) չափերի սրբատաշ քարերից՝ կրաշաղախով։ Հատակագծային հորինվածքով գմբեթավոր բազիլիկ տիպի եկեղեցու տպավորություն է թողնում, այն տարբերությամբ, որ արևելյան կողմում բացակայում են կիսաշրջան խորանը՝ կից ավանդատներով2։ Դահլիճում բացվում են երեք մուտքեր՝ արևելյան, հյուսիսային և արևմտյան (2,10 մ լայնությամբ) կողմերից։
Նշված հատկանիշները կասկած չեն հարուցում, որ այն քաղաքացիական շենք է եղել և մասն է կազմել իշխան Գրիգոր Մամիկոնյանի պալատական համակառույցի՝ ծառայելով որպես ընդունարան։
Հատակագծային հորինվածքով, մույթերի դասավորությամբ ու չափերով, ինչպես և ծածկին պատկանող տեղում գտնված բազմաթիվ քարերը (իմ– պոստներհ, կամարների, թաղերի) հավաստում են, որ դահլիճի թե՛ միջին և թե կողքի նավերը ծածկված են եղել թաղերով։ Մույթերն ու որմնամույ– թերը (որոնք կան հանդիպակաց լւսյնական ու երկայնական պատերին՝ համապատասխան մույթերի քայլին) իրար են միացվել կամարներով՝ որոնք դահլիճի թաղային ծածկում կատարել են թաղակիր
կամարների դեր։ Կտուրը եղել է երկլանջ, շենքի ընդհանուր նկարագիրը՝ բազիլիկատիպ։
Նորերս կատարած դիտարկումներից պարզվեց է, որ դահլիճն ունեցեք է ոչ թե երկու, այլ երեք զույգ մույթեր, որոնցից երրորդը հետագա վերակառուցման և դահլիճի չափերը կրճատելու հետե– վանքով առնված է արևելակողմի նոր պատի մեջ։ Դրանից ելնելով, հայտնաբերողը անվանելով բազիլիկ կառույց, չի բացառում, որ դա կարող էր պատկանել Արուճի վերակառուցված հին բազիլիկ եկեղեցուն3։

Հերքելով այդ վարկածը, մենք շարունակում ենք հավատալ Հովհաննես Դրասխանակերտցու նկարագրությանը, որը համոզված Ենք, կատարել է որպես ականատես ու չէր կարող եկեղեցին շփոթել պալատի հետ։ Ուստի բաժանում ենք այն կարծիքը, որ այս շենքի բուն նշանակության և կառուցման ժամանակի հարցը պետք է առայժմ մնա բաց, քանի որ միայն պեղումները ամբողջացնելով է հնարավոր պարզել, թե արդյոք այս դահլիճը մա՛սն էր կազմում Արուճի պալատի համակառույցի, թե սա առանձին իշխանական պալատ էր, իսկ մյուսը՝ կրոնավոր առաջնորդի։
Ուշ ժամանակներում, երբ հավանաբար դահլիճը կիսավեր էր դարձել այն հարմարեցվել է պաշտպանական նպատակների՝ հարավային և արևելյան պատերը դրսի կողմից ամրացվելով լրացուցիչ պատերով, իսկ հյուսիս-արևելյան և հարավարևմտյան անկյուններին կցելով կլոր և բազմանիստ բուրգեր։ Դահլիճի արևելյան դուռը շարվել նեղացվել է և նրանում հարմարեցվել կրունկների վրա բացվող բազալտակուռ մի դուռ։ Աշխարհիկ այս շենքը ամրոցի վերածողները հոգ են տարել նաև ջրամատակարարման մասին՝ դահլիճ մտցնելով ստորգետնյա մի առու, որով հոսող ջուրը լըց– նում էր նրա հյուսիս-արևելյան անկյունում պատրաստված ավազանը։
Բ. ԱՅԼ ՇԵՆՔԵՐ ՈԻ ԿԱՌՈՒՑՎԱԾՔՆԵՐ
ԶՎԱՐԹՆՈՑԻ ՀՆՁԱՆԸ. Տաճարի և պալատական համակառույցի շուրջը այգիների և հատկապես հնձանի գոյությունը հայտնի էր ինչպես պատմական աղբյուրների, այնպես էլ պեղումների շնորհիվ՛։ Եվ պատահական չէ, որ վաղ միջնադարյան ինքնատիպ հուշարձանն իր վրա հրավի– րեց հետսպոտողների ուշադրությունը, դառնալով քննարկման առարկա2։

Հնձանի ավերակները բացվել են պալատի արե– վելյան թևից հարավ-արևելք, 5-6 մ հեռու։ Հնձանը կառուցվել է երկու հերթի, սակայն նույն դարում։ Սկզբում հարավային կողմը, ապա, ըստ երևույթին խաղողի այգիների տարածության ընդարձակման կապակցությամբ՝ նաև հյուսիսային կողմը, գրեթե նման առաջինին։ Դրա շնորհիվ արտադրական այս շենքն իր հատակագծային ընդհանուր հորինվածքով ստացւ|ել է համաչափ, թեև միջանցքի (կամ բակի) նկատմամբ առանձին մանրամասներում (կալերի և տաքարների քանակ, վերջինների ձևն ու տարողությունը) ունի որոշ տարբերություն։
Հնձանի կառուցվածքն ուղղանկյուն է (\9,0ճ X32,6 մ չափերի) 620 քմ ընդհանուր մակերեսով։ Իր միջանցքով (կամ բակով), ՝ որը 6,5 մ լայնություն ունի, այն բաժանված է հարավային և հյուսիսային արտադրահատվածների։ Հարավային, արտադրահատվածում (3,5 մ առնությամբ) տեղավորված են չորս կսղ և գետնի մեջ, հատակագծում շրջանաձև, երկու տաքար։ Կալերը դրսի (աոմհօ շրջափակված են սրբատաշ տուֆով ու կրաշաղախով շարված հաստ, իսկ ներսից բարակ պատերով, որոնք միմյանցից անջատված են քարե միջնորմներով։ Երկու ծայրի կալերն ունեն ավելի մեծ մակերես՝ 32,0 մ, իսկ միջինները՝ 18,5 քմ։ Առաջինների մեծությունը բացատրվում է նրանցում խաղողահյութի (շիրայի) կուտակման համար տաքարների առկայությամբ։ Այդ նպատակով տաքարներին կից երկու կալերի հատակները (որոնք շինված են գետաքարերով ու վրայից սվաղված գեր կրաշաղախով), իրենց թեքությամբ ուղղված են տաքարների կողմը։ Թեք հատակների վրա կատարվում էր խաղողի ճմլումը և հյութը հոսելով հատակով, ջրհոոդանաձև քարե առվակով թափվում տաքարի կամ շիրամանի մեջ։
Տաքարները, որոնք նույնպես կառուցված են
սրբատաշ տուֆով ու կրաշաղախով սվաղված են, հատակագծում կլոր են (1,80-1,83 մ տրամագծով) և ունեն 1,65 մ խորություն։ Երկուսի տարողությունը շուրջ 10 հազար լիտր է։
Հյուսիսային արտադրահատվածի լուծումը փոքր ինչ այլ է։ Ունենալով համարյա նույն լայնությունը (3,75 մ), այստեղ կալերի թիվը երեքն է (19,10– 20,0 քմ մակերեսով), ըստ որում, յուրաքանչյուրի արևելյան կողմում գտնվում է քարե միջնորմներով անջատված մեկական խցիկ՝ տաքարներով։ Կալերի հատակները պատրաստված են նույն ձևով ու իրենց թեքությամբ ուղղված են տաքարների կողմը։ Խցիկներում տեղավորված ու գետնի մեջ թաղված տաքարներն այս արտադրահատվածում կառուցված են նույն ձևով, բայց հատակագծում քառակուսի են և ունեն տարբեր չափեր (1,25X1,25, 1,14X1,8 մ, 1,8ճ 1,8 մ) ու խորություն։ Արևելակողմի տաքարի տարողությունը 2000 լ է, միջինը՝ 4800, իսկ արևմտյանը՝ 5500։ Այսպիսով, Զվարթնոցի հնձանի տաքարների ընդհանուր տարողությունը 22 հազար լիտրից ավելի է եղել՝ համապատասխանելով խաղողի տարեկան շուրջ 40-50 տոննա բերքի։ Այն սայլերով կամ գրաստներով ներս էր բերվում միջանցքի կամ բակի մի ծայրից, դատարկվում աջ կամ ձախ կողմի կալերում ու մշակման ենթարկվում։
Պետք է ենթադրել, որ մշակման պրոցեսը արտադրական այս շենքում չի կատարվել բաց եր– կընքի տակ, հավանաբար հնձանն ունեցել է ծածկ, բայց անհայտ է, թե րնչպիսին։ Այդ կապակցությամբ ստույգ տվյալներ չունենք։ Գուցե այն եղել է թեթև, փայտաշեն։ Նույնանման հնձանի տաքարներ բացվել են Հռիփսիմեի տաճարի հյուսիս արևելյան կողմում, ցանկապատից դուրս, սակայն ամբողջապես դեռ չեն պեղվել։
ՇՈՒԿԱՅԻ ՇԵՆՔԸ ԴՎԻՆՈՒՄ. Բացվել է 1950-1960թթ. պեղումների ընթացքում՝ միջնաբերդից մոտ 1 կմ հարավ-արևելք։ Տուֆով սալարկված քառանկյունի (20,5X36,0 մ չափերի) հատակին չորս շարքով ձգվում են տուֆակերտ խարիսխներ ու մի խոյակ։ Երկայնական ուղղությամբ խարիսխների թիվը ինն Է՝ միմյանցից 4,0 մ հեռավորությամբ։ Լայնական ուղղությամբ խարիսխների հեռավորությունը տարբեր Է՝ 6,5, և 5,2։ Սյունազարդ այս շենքի պարագծային պատեր չեն հայտնաբերվել։
Հուշարձանի հետազոտության տվյալներով քաղաքացիական այս շենքը կառուցվել Է 5-6-րդ դդ., իր բնույթով առևտրական շինություն Է և պատկա– նել Է Դվինի մեծ շուկային՛։ Սյունածածկ նման շենքեր գործածական են եղել վաղ, զարգացած և ուշ միջնադարյան հայկական ու հարակից երկըր– ների առևտրահասարակական կենտրոններում2։
ԶՎԱՐԹ՛ՆՈՑԻ ԲԱՂՆԻՔԸ մասն Է կազմում Ներսեսաշեն պալատական համակառույցի և գըտ– նըվում Է նրա արևելյան թևի վերջում։ Բաղնիքի կազմի մեջ մտնող չորս սենյակներից մեծը զույգ մույթերով բաժանված Է երկու առանձին (5,7X9,90 և 3,60X7,35 մ) ու միմյանց հետ հաղորդակցվող մասերի։ Հարավային կողմից դրանց կից Է միանավ եկեղեցին, իսկ հյուսիսային կողմից՝ արևմուտ– քհց-արևելք ձգված տարբեր չափերի (3,80X4,55, 3,70X5,55 և 4,65X4,70 մ) երեք սենյակներ։
Հետազոտողների կարծիքով սենյակների այս խումբը պատկանել Է բաղնիքին3։ Լողասրահը եղեյ Է մույթերով բաժանված մեծ սենյակում։ Կից սենյակներից երկուսը (որոնք մուտքեր ունեն ինչպես դրսից, այնպես Էյ դեպի լողասրահը), հավանաբար, եղել են հանդերձարաններ, իսկ նույն շարքի արևելյան սենյակը՝ որպես կրակարան։ վերջինս կամարակապ բացվածքով ուղղված Է լողասրահի կողմը։ Կրակարանի և լողասրահի պատերում և զույգ մույթերի մեջ ուղղաձիգ տեղավորված են թրծված կավից պատրաստած խողովակներ, որոնցով ծուխն ու տաք գազը անցնելով հենակների վրա դրված հատակի (չի պահպանվել) տակից, դուրս Էր մղվում՝ տաքացնելով լողասրահը։
ԴՎԻՆԻ ԲԱՂՆԻՔԸ, որի ոչ լրիվ մնացորդները բացվել են միջնաբերդում, բաղկացած Է 6 քմ կրակարանից և 16 քմ Լողասրահից։ Այն ամբողջովին կառուցված Է թրծված աղյուսից։ Լողասրահի ընդհատակում քառակուսի աղյուսներով շարված Է սյունիկներ, որոնց վրա հենվել Է հատակը, որպեսզի այն տաքացվի կրակարանից դուրս եկող ու դրա տակով անցնող տաք գազերով։
Կաթսայից տաք ջուրը լողասրահ Է հոսել երկաթի խողովակներով (որոնցից 2 կտոր գտնվել Է տեղում), իսկ գործածված ջուրը լողասրահի հյուսիս-արևմտյան անկյունից դուրս Է հոսել թրծված կավե լայն տրամաչափի խողովակներով ու լցվել .գեղեցիկ սալաքարով ծածկված կլանման հորի մեջ4։
Անդրկովկասում նույն համակարգի բաղնիքներ հայտնի են նախաքրիստոնեական շրջանից (Հայաստանում՝ Արտաշատում, Գառնիում, Վրաս– տանում՝ Արմազիում): Կիրառություն ունենալով վաղ միջնադարում (Դվին, Զվարթնոց), դրանք առավեւ կատարյալ ձևով հանդիպում են նաև զարգացած միջնադարում (Անի, Ամբերդ, ԼոռԷ):

ՄԵՄՈՐԻԱԼ ՃԱՐՏԱՐԱՊԵՏՈՒԹՅԱՆ ՀՈԻՇԱՐՑԱՆՆԵՐ 
Ա. ՔԱՐԱԿՈԹՈՂՆԵՐ
Հայաստանի որոշ մասերում տարածում ստացած բազմաթիվ քարակոթողներից ստորև քննության սան ենք մի քանիսլւ, առավել ուշագրավները՛։
Թալինի շրջանի, մասնավորապես շրջկենտրոնի քարակոթողները մեծամասամբ գտնվել են պատվանդանից անջատված վիճակում, ուստի դրանք քննարկում ենք սաանձին-սաանձին։
Թալինի խորանարդաձև պատվանդաններից մեկի չորս ճակատներից երկուսը պատած են թեմատիկ, մյուս երկուսը զարդային բարձրաքանդակների հորինվածքներով։ Մի ճակատին տեղավորված շրջանակում (0,60X0,88 մ) ամփոփված է պատկերագրությամբ ուշագրավ քանդակ։ Կենտրոնում, բազկաթոռին նստած վիճակում, պատկերված է աստվածամայրը՝ գլխին լուսապսակ և գոգին՝ մանուկ Քրիստոսը։ Երկու կողմերից հրեշտակներ են կանգնած, որոնք իրենց աջ ու ձախ թևերով հովանավորում են աստվածամորն ու իր որդուն։
Կից ճակատը հարդարված է գեդեցիկ նկար* վածքի մի ռելիեֆ խաչով, որի ստորին խաչթայ մյուսների համեմատությամբ երկար է, ՛այսինքն հավասարաթև չէ, ըստ որում, վերին թևը ջարդված է (0,69 մ բարձրությունից պահպանվել է 0,52,մ)։ Խաչի ստորոտից աջ և ձախ տարածվում են բոցանման տերևներ (նման Բրդաձորի կոթողի, ինչպես նաև՝ հետագայում խաչքարերի վրա հանդիպող):

Թալինի մեկ ուրիշ խորանարդաձև պատվանդանի ճակատները հարդարված են նախորդի սկզբունքով, սակայն տարբեր բովանդակությամբ։ ճակատներից մեկում զարդաքանդակային հորինվածք է՝ կենտրոնում Շուշան ծադիկ և ապա հավասարաթև խաչ։ Հաջորդ ճակատում երկու հա՛ վատացյալների ֆիգուրներ են (հավանորեն այր ու կնոջ), կենտրոնում միմյանց ձեռք բռնած, իսկ մյուս ձեռքերը վեր բարձրացրած։ Պատվանդանի մյուս երեսին պատկերված են երեք ֆիգուրներ, որոնցից մեկը բարձրացրած ձեռքով կանանց ավետում է Ք՛րիստոսի հարությունը։
Նկարագրված պատվանդանն իր երկու ճակատների հարդարանքով նմանություն ունի Կոդ– բում (Նոյեմբերյանի շրջան) գտնված մի խոյակի,

որի երկու ճակատներին կան խաչով և Շուշան ծաղիկով կազմված քանդակային հորինվածքներ։
Թւպինում գտնված քարակոթողներից «երեքի ճակատները հարդարված են նույն բովանդակությունն ունեցող երկֆիգուր քանդակներով։ Ներ– քևինը խոզագլուխ անձնավորություն է (ինչպես Օձունի մահարձանի մի կոթողում), վերևինը՝ լուսապսակ գլխով մի մարդ։ Գ. <. Հովսեփյանի մեկնաբանությամբ ներքևի ֆիգուրը պատկերում է Տրդատ 3-րդ թագավորին, իսկ վերևինը՝ Գրիգոր Լուսավորչին, հետևապես քանդակային հորինվածքում ներկայացված է քրիստոնեության ընդունման ավանդությունը2։

«Թալինի գերեզմանական կոթողների մեջ,-հայտնում է Գ. Հովսեփյանը,— երեք անգամ կրկըն– ված է այդ մոտիվը, չորրորդը դարձյալ խոզագլուխ է, բայց կին է, ոչ այր մարդ։ Հայկական հեթանոսական աստվածևերը կամ կուռքերը,— շարունակում է Գ. Հովսեփյանը,— դևերի են փոխարկված, Տըր–՛ դատն էլ խոզացեալ մարդ է, որպես գործիք, դևերի կամ կուռքերի, քրիստոնեությունը հալածելով»3։

Ի .տարբերություն վերոհիշյալ պատվանդանների, որոնց յուրաքանչյուր ճակատը հարդարված է քանդակային յուրօրինակ հորինվածքներով, Հա– ռիճայում գտնված կոթողի պատվանդանի քան* դակային հորինվածքները միմյանց հետ կապակցված են միասնական բովանդակությամբ։ Կենտրոնա՛ կան ճակատին ամբողջ հասակով մեկ պատկերված է Դանիելի ֆիգուրը։ Կողքի ճակատներին պատկերած առյուծների գլուխները (որոնք լիվում են Դանիելի ոտքերը) կողքի ճակատներից դարձած են դեպի կենտրոնական ճակատը։ Պատվանդանի վրա պահպանվել է կոթողը, որի ճակատային հարթությունը կրում է փրկչի քանդակային պորտրեն՝ կանգնէսծ վիճակոԼմ, բոլորակ լուսապսակով, ձախ ձեռքին ավետարան, աջով օրհնելիս։ Կոթողի կողքի ճակատներից մեկին պատկերված է աստվածամայրը՝ մանուկ Քրիստոսը գրկին, մյուս ճակատին՝ մարդկային երկու ֆիգուր՝ մեկը մյուսի ուսին։
՚ Նկարագրությունները և պատկերագրական մեկնա– բանություննեոը կատարված են ըստ Գ. Հովսեփյանի հիշ. աշխ. մեջ աարանակող նյութերի տվյալների։
Հյուսիսային Հայաստանի քարակոթողները (Դսե– դում, Արդվիում, Օձունում, Այգեհատում, Բրդաձո– րում, Կողբում, Խոժոռնիում և այլն), Արարատյան դաշտի, Արագածոտնի և Շիրակի քարակոթողների համեմատությամբ ունեն որոջ ինքնատիպություն, թեև ընդհանուր հորինվածքով (պատվանդան, կոթող) և զարդարվեստի շատ մոտիվներով նման են։
ԲՐԴԱՁՈՐԻ քարակոթողը դրանցից առավել հիշարժանն է (Վրացական ԽՍՀ Մաոնեուլիի շրջան), որը պահպանվել էր տեղում, իր պատվանդանի վրա՛։ Բացարձակ չափերով այն հայկական քարակոթողներից ամենախոշորներից է (պատվանդանի հետ բարձրությունը 5,0 մ-ից ավելի է, ըստ որում, կոթողը, որ միակտոր քարից է, չի պահպանվել ամբողջական վիճակում, վերնամասը բացակայում է):

Բրդաձորի հուշակոթողի խորանարդաձև պատվանդանի, նրա վերնամասը կազմող կոթոդակիր սալի ու դրա վրա հաստատված կոթողի բոլոր չորս երեսները քանդակազարդ են, գլխավորապես բուսական տարբեր մոտիվներով։ Պատվանդանի մի ճակատին, շրջանակի մեջ, քանդակված է հավասարաթև խաչ, մյուս երկու ճակատներին՝ վարդյակներ, չորրորդին՝ պայտաձև երեք փորվածքներ, իսկ կոթողակիր սալի .բոլոր երեսները պատված են միանման ուղղաձիգ ակոսներով։
Պատվանդանը տարաբնույթ զարդաքանդակներով պատելու սկզբունքն այստեղ կիրառվել է նաև քսաակող կոթողի վրա։ Նրա բոլոր երեսներն էլ ունեն կոթողի ողջ բարձրությամբ ձգված զարդա– քանդակային հորինվածքներ։ Մի երեսին հասկաձև զարդեր են, մյուսին՝ ողկույզի, տերևի և ընձյուղի
փոխառփոխ շարք, երրորդին՝ արմավենու ոլորապտույտ հյուսվածք։ Զարդամոտիվների հորինվածքով ու բովանդակությամբ միանգամայն տարբեր է կոթողի այն երեսը, որը համապատասխանում է պատվանդանի խաչակիր երեսին։ Ներքևից վերև. Օձունի մահարձանի կոթողներից մեկի նմանությամբ, այն պատված է քառակուսի և քառանկյունի շրջանակների մեջ առնված կենդանական և մարդկային քանդակներով ու խաչերով։
ԿՈՂԲԻ (Նոյեմբերյանի շրջան) կոթողներն իրենց կոդերի քանդակների պատկերագրությամբ, որ նույնպես ավետարանական են (Իսահակի զոհաբերություն, ողկույզներով շրջապատված խաչ. մարդկային ֆիգուր՝ ձախ ձեռքին խաչակիր գավազան, նստած վիճակում՝ Շուշան ծաղիկներով շրջապատված, աստվածամայր՝ ՛մանուկ Քրիստոսը գրկին և այլն), որոշակի նմանություն ունեն կենտրոնական Հայաստանի (Թափն, Ադիաման-Գառ– նահովիտ և ուրիշ) քարակոթողներին2։ Դրա հետ մեկտեղ, որոշ չափով տարբերվում են իրենց բաղադրամասերով, ստորին մասում ունեն խարիսխներ, վերին մասում խոյակներ (անցքերով՝ թևավոր խաչի ոտը ագուցելու համար):

Հյուսիսային Հայաստանի մյուս բնակավայրերի (Դսեդ, Արդվի, Կողես՛ և այլն) քարակոթողները հիմնականում նույնատիպ են, թեև հարդարման մոտիվներով փոքր-ինչ տարբեր։
Օձունի քարակոթողները, որ իրենց քանդակների հարստությամբ, բազմաբովանդակությամբ ու բարձր արվեստով Եզակի տեղ են գրավում հայկական վաղ միջնադարյան քարակոթողների շարքում, քննության կառնվեն առանձին, կոթողներլւ կրող մահարձանի հետ միասին։
´. ՀՈՒՇԱՍՅՈՒՆԵՐ
ՕՇԱԿԱՆԻ ՀՈԻՇԱՍՑՈԻՆԸ, որ ավանդաբար Մորիկի մորն է վերագրվում, ամենից հանրահայտն է գիտական գրականության մեջ՝ թեև պահպանված է ոչ բարվոք վիճակում։ Աստիճանաձև պատվանդանը քայքայված է, բունը ջարդված, առանց պսակող խոյակի։ Այդ իսկ պատճառով նրա մասին գաղափար ենք կազմում Թ. Թորամանյա– նի վերակազմության նախագծով3։

Խորանարդաձև (0,9X0,9X0,9 մ) պատվանդանը դրված է եռաստիճան հիմնապատվանդանի վրա։ Սյան բունը ստորին մասում քառակող է.

մնացած բարձրությամբ՝ ութնիստ, այն պատրաստված է 3,5 մ բարձրություն ունեցող միակտոր քարից ու պսակվել է զվարթնոցատիպ խոյակով։ Դվինի պեղումների ժամանակ՛ և այլուր գտնված այդ տիպի խոյակները, որոնք վերնասալի վրա փորվածք ունեն, համոզում են, որ դրանցում ագուցվում էին թևավոր խաչի ներքևի թևը։
ԳԵՂԱՄԱ լեոներում (Անձավ գյուղի մոտ, «Ուղ տի ակունք» կոչված տեղամասում) հայտնաբերված հուշասյունը բաղկացած է եղել հնգաստի– ճան հիմնապատվանդանից, խորանարդաձև պատվանդանից և սյունից՛։ Վերջինս օժտված է պան բնականոն բոլոր բաղադրամասերով, ունի խարիսխ, պան գ|ւսնաձև բուն և խոյակ (իր ձևերով Դվինում գտնված խոյակների տիպի): Հուշասյան ներքևից դեպի վեր միմյանց հաջորդում են օղակաձև բարձիկը, ապա ճակատային կողմից զույգ խոյողներ՝ կողմնային բարձիկներով ու պսակվում վերնասա– լով։ Խոյակի ձևերում առկա է ազգակցական կապը դասական հոնիական խոյակների հետ։ Սյան
հիմքում որպես խարիսխ է ծառայում նույնպիսի օղակաձև բարձիկը։ Հուշասյան բաղադրամասերը ՛գտնված են միմյանցից անջատված վիճակում, իրենց վրա ունեն փորվածքներ՝ միմյանց ագուցելու համար։
ԱՎԱՆԻ ՀՈՒՇԱՍՅՈՒՆԸ նույնպես դրված է հնգաստիճան հիմնապատվաևդանիև հանգչող խորանարդաձև պատվանդանի վրա, ըստ որում սյունը (որ աստիճանաձև պատվանդանի հետ կիսով չափ է պահպանվել) վեցնիստ է և հավանաբար պսակվել է թևավոր խաչով2։
ՋՐՎԵԺԻ ՀՈՒՇԱՍՅՈՒՆԸ (բացված Ն. Տո– կարսկու կողմից), ըստ վերակազմության նախագծի, քառամաս է, բաղկացած յոթաստիճան հիմ-

նապատվանդանից, սյունից և այն պսակող թևավոր խաչից3։

Բազիլիկ եկեղեցու (բացված է ավերակ վիճակում) հյուսիսային կողմում տեղադրված այդ հուշասյունն ունի 6,30 մ բարձրություն, որից աստիճանաձև հիմնապատվանդանը՝ 1,85 մ, խորանար– դածավալ պատվանդանը՝ 0,60 մ, սյունը (խարիսխի, բնի և խոյակի հետ միասին) 2,75 մ, թևավոր խաչը՝ 1,10 մ։
Ուշագրավ են պեղումներով բացված գլանաձև մի հուշասյան (ճ =.0,45 մ) խարիսխի և խոյակի ձևերը։ Խարիսխը դասական (ատտիկակսւն) խարիսխների է նմանվում, իսկ խոյակը խորանարդաձև է, ճակատները՝ քանդակազարդ։ Սյունը պսակող թևավոր խաչքարը (որի բեկորները գտնվել են տեղի գերեզմանատանը) ունի հոյակապ նկար– վածք։ Հիմքի երկու կողմից ելնող բոցերի խրձի կենտրոնում անհավասարաթև (աջ և ձախ թևերը ավելի կարճ), ծավւպային խաչն է, որի բոլոր թևե֊ րի երկու ծայրերը, շրջանաձև ավարտ ունեն, իսկ խաչթևերը՝ փորվածքներ, որոնք տարածվում են խաչի կենտրոնում գտնվող վարդյակից։
ՀՈՎՀԱՆՆԱՎԱՆՔԻ ՀՈՒՇԱՍՅՈՒՆԸ, որ թվագրվում է նույնպես վաղ միջնադարով, իր ձևերով առանձնանում է հայկական վաղմիջնադարյան հուշասյուների կանոնական ձևերից։ Նրա եռաստիճան հիմնապատվանդանն ու միակտոր քարե պատվանդանը բազմանիստ են, իսկ հուշասյունը բաղկացած է նույնպես միակտոր քարից կերտ ված զույգ սյուներից, որոնք միասին պսակված են մեկ ընդհանուր, տրամատավորված խոյակով4։
Դ. «ԹԵՎԱՎՈՐ» ԻւԱՉԵՐ
Ինչպես նշվեց, «Թևավոր» կոչված ծավալային խաչերը բաղադրամասերն էին կազմում քարակոթողների, հուշասյուների, երբեմն նաև այլաձև պատվանդաններ ունեցող կոթողների։ Որպես քրիստոնեական կրոնի խորհրդանշան դրանք ծառայում էին նոր հավատքի պրոպագանդմանը։ Թե– վավոր խաչերի մի քանի ուշարգավ օրինակներ (ամբողջական կամ կոտրտված վիճակում) գտնվել են Հայաստանի տարբեր կողմերում։
ԴՎՒՆՒ կենտրոնական թաղամասում պեղումների ընթացքում բացվել են «թևավոր» Երեք խաչ (մեկի ուղղահայաց ձողը, մյուսը՝ առանց աջակողմյան թևի, իսկ երրորդը՝ ամբողջական վիճակում)5։

Նշված բոլոր խաչերը կերտված են միակտոր
քարից և համարյա միաոճ են ու միաչափ (ամենամեծի բարձրությունը՝ 2,06 մ): Ծավալային ձևերով կերտված այդ խաչերի թևերն անհավասարաչափ են (ուղղահայացները երկար, հորիզոնականները կարճ), թևերի հատման կենտրոնում վարդյակներով, երեսներին փորվածքներով (մեկինը զարդաքանդակված շուշան ծաղկի ու պարանահյուսված– քի մոտիվներով), խաչթևերի ծայրերը կոճակաձև շրջաններով։ Թևավոր խաչերից մեկն իր հորինվածքով տարբերվում է մյուս երկուսից։ Խաչի հիմքի երկու կողմերից դուրս են հորդում բոցանման պորազարդեր։
Դվինի «թևավոր» խաչերի բացարձակ չափերի մասին գաղափար է տալիս դրանցից մեկի չափագրությունը (կատարված ճարտ. Գր. Քոչոյանի կողմից), համաձայն որի խաչի ընդհանուր բարձրությունը 1,8 մ, իսկ հորիզոնական թևերի բաց– վածքինը՝ շուրջ 1,0 մ է՛։
Ջրվեժի թևավոր խաչը, որի համարյա բոլոր բեկորների հայտնաբերումը թույլ է տվել Ն. Տո– կարսկուն ներկայացնել դրա վերակազմության ճշգրիտ նախագիծը2, զարմանալի նմանություն ունի Դվինի «թևավոր» խաչերից մեկին (որը հիմքից աջ ու ձախ ելնող «բոցեր» ունի): Ջրվեժի «թևավոր» խաչի բարձրությունը 1,12 մ է, իսկ թե– վերի բացվածքը՝ 0,67 մ։
ՀՈՎՀԱՆՆԱՎՄՆՔԻ «թևավոր» խաչը պատկանում է խաչերի այն տիպին, որոնք առանձին կանգնեցվել են ոչ թե կոթողի կամ հուշասյան, այլ խորանարդաձև պատվանդանի վրա։ Այդպիսի կարծիք
թելադրվել է նրա զգալի չափերով (բարձրությունը 1,70 մ)։ վանքի գավթում մի խորշի մեջ դըր– ված դրա բեկորների հիման վրա Ս. Ս. Մնացա– կանյանի վերակազմության նախագծի համաձայն3, խաչի հորինվածքը էապես տարբերվում է վերը դիտարկվածներից։
Քանդակազարդ ու մեծածավալ (քանդակները եղծված) հիմքից (խաչի կայունության նպատակով արված) ուղղաձիգ ձողի երկու կողմերում քանդակված են երկնակի «բոցեր», իսկ խաչթևերո պատված են համատարած զարդանախշերով՝ հարելով շրջանաձև կենտրոնին։
ԿՈՂԲԻ «թևավոր» խաչերի բազմաթիվ բեկորներ են գտնվել պեղումների ընթացքում4։ Ըստ դրանցից մեկի վերակազմության նախագծի5, 1,70 մ բարձրությամբ ծավալային այդ խաչը նույնպես կանգնեցված է եղել խորանարդաձև պատվանդանի վրա։ Խաչի հիմքը այլ ձևեր ունի։ Կենտրոնում ստեղծված է հինգ վարդյակներից կազմված համադրություն։ Խաչի երկու կողմերից՝ դեպի աջ ու ձախ, տարածվում են ճառագայթախրձեր՝ պսակվելով փոքրաչափ վարդյակներով։ Խաչի ուղղաձիգ ձողի ուղիղ հիմքում գնդիկազարդ շրջանակի մեջ ամփոփված է սրբապատկեր։
Դ. ԴԱՄԲԱՐԱՆՆԵՐ, ՄԱՀԱՐՁԱՆՆԵՐ
²ՐՇԱԿՈԻՆԻՆԵՐԻ դամբարանը Աշտարակի շրջանի Ձորափ (ԱՂՑ) գյուղում 4-րդ դ. երկրորդ կեսով թվագրված հուշարձան է։ Ըստ պատմական տեղեկությունների, դրանում ամփոփվել Են պարսիկների կողմից 364 թ. Անգղ ամրոցում գտնվող հայ Արշակունի թագավորների գերեզմանոցներից առևանգված ոսկորները, որոնք հետ են խւվեյ Վա– ,սակ զորավարի գլխավորած զորքերը։ Ինչպես հայտնում է պատմիչը՝ «... տարան թաղեցին Աղձք կոչված ամուր գյուղում, Այրարատ գավառում, որ գտնվում է Արագած մեծ լեռան նեղ ու դժվարամուտ խորշերից մեկում»6։

Ենթադրվում է, որ դամբարանը եղել է երկհարկանի՝ բաղկացած կիսագետնափոր տապանատնից և վերնահարկից (չի պահպանվել): Բարավորով ծածկված ու կամարով պսակված մուտքը արևմտյան կողմից է, որով մտնում են ուղղանկյուն (2,6X3,8 մ չափերի) թաղածածկ, արևելյան կողմից կիսաշրջանաձև մասը գմբեթարդով ծածկված տապանատունը։ Նրա երկայնական երկու
պատերում, ճակատային կողմերից, կամարակապ ուղղանկյուն (1,60X2,10 մ չափերի) խորշեր են տեղավորված։ Խորշերի ճակատների ստորին մասերում միակտոր, քանդակազարդ սալեր Են կանգնեցված, հետևի կողմում առաջացնելով արկղաձև տարածություններ (սարգոֆագներ), որոնք ծառայել են թագավորական մասունքների ամփոփմանը։
1973—յ974 թթ. դամբարանի շրջապատում կատարված  պեղումներով  բացվել  են  դամբարանի վերգետնյա մասի աստիճանաձև (5 աստիճաններից բաղկացած), արևելյան կողմից հարավային կողմը շրջանցող հիմնապատվանդանը և եռանավ բազիլիկ եկեղեցու մնացորդներ։
ԶՈՎՈԻՆԻԻ ս. Վարդան մատոա-դամբարանը գտնվում էր համանուն գյուղում, խիստ ավերակ վիճակում, պատերի I-3 շարք բարձրությամբ՛։ Ըստ պահպանված մասերի ուսումնասիրության տվյալների2, մատուռ-դամբարանը նույնպես բաղկացած է եղել երկու մասից։ Ի տարբերություն Ադ– ձի դամբարանի, այս՚ոեղ մատուռ-դամբարանը ոչ թե դամբարանի վրա է, այլ կողքին՝ հյուսիսային կողմից։
Երկուսը միասին տեղադրված են աստիճանավոր (2-3) հիմնապաւովանդանի վրա, գրավելով 9,37X9,39 մ տարածություն։ Մատուռ-աղոթարա– նըն ունի 5,70X9,37 մ արտաքին, իսկ դամբարան (ստորգետնյա մասով) համարվածը՝ 2,5X3,7 մ ներքին չափեր (առանց մուտքի): Իրենց տեղադրությամբ դրանք հարավ արևմտյան անկյունում գոյացնում են քառակուսի մի հարթակ, որտեղից մուտք է բացված դեպի մատուռ-աղոթարանը։ Ըստ հորինվածքի այն միանավ կառուցվածք է, երբեմնի թաղածածկ, որն իրականացվել է մեկ զույգ որմնա– մույթերի վրա հենվող թաղակիր կամարի վրա։
Որմնամույթերի խարիսխների և խոյակների հնամենի ձևերը (ականթի տերևների շարք, կենտրոնում հավասարաթև խաչ), ինչպես նաև կառուցման տեխնիկան թույլ է տվել հուշարձանը թվագրել 5-րդ դարով, ենթադրելով, որ դամբարանում կարող էր թաղված լինել Ավարայրի ճակատամարտում Վարդան Մամիկոնյանի զինակիցներից մեկը՝Տաճատ Գնթունին3։ Հուշարձանի վե– րակազմության իր անհամոզեցուցիչ նախագծում Ս. Ս. Մնացականյանը դամբարանային մասը ներկայացրել է աշտարակաձև հորինվածքով4։
ՕՁՈԻՆԻ մահարձանը (Թումանյանի շրջանի նույնանուն գյուղում), մեկուսի տեղադրված տաճարի հյուսիս արևելյան կողմում, վաղ միջնադարյան մեմորիալ ճարտարապետության և քանդակագործական արվեստի նշանավոր, (այն ճանաչում ստացած հուշարձաններից է, բազմիցս քննարկված հայ ճարտարապետության և արվեստի պատմությանը նվիրված աշխատություններում։
Մահարձանի քարակոթողների բարձրարվեստ հարթաքանդակներն իրենց պատկերագրությամբ և գեղարվեստական արժանիքներով առավել հանգամանորեն ուսումնասիրված են Գարեգին Հով-

սեփյանի և Բաբկեն Առաքելյանի կողմից, որոնք դրանց վաղ միջնադարին (4–6-րդ դդ.) պատկա– նելու հարցում համակարծիք են։ Վիճարկելով ժողովրդական ավանդությամբ մահարձանը Սմբատ 1-ին Բագրատունուն (914 թ.) վերագրելու մասին եղած կարծիքը5, նրանք և այլ հետազոտողներ հուշարձանը անվերապահորեն վերագրում են վաղ միջնադարին։
Գարեգին Հովսեփյանը համեմատելով Օձունի տաճարի պատերին և մահարձանի կոթողի կողերին տեղ գտած պատկերաքանդակները, գտնում է, որ դրանք ճարտարապետական առանձնահատկություններով, նյութով, կառուցվածքով և քանդակներով անբաժան են միմյանցից, ժամանակակից են՝ 5-րդ դ. վերջ, 6-րդ դ. սկիզբ6։ Նույն կըռ– վանները նկատի ունենալով, Բաբկեն Առաքելյանը մահարձանը թվագրում է ավելի վաղ ժամանակով՝ 4—5-րդ դդ., մի այլ տեղ՝ 5—6-րդ դդ.7։

Երկու հեղինակներն էլ անդրադարձել Են պատկերաքանդակների արվեստին, մեկնաբանել դրանց պատկերագրական .բովանդակությունը, համեմատել հարևան երկրների (Ասորիք, Սասանյան Պարսկաստան) նույնատիպ հուշարձանների հետ։ Գարեգին Հովսեփյանի կարծիքով Օձունի կոթողների հարթաքանդակների «... պատկերագրությունը մի նոր աշխարհ է բաց անում մեր առաջ հայ արվեստի նախնականության, ճոխության և հասկացողության համար»8։ Բաբկեն Առաքելյանի գնա– հատմամբ Օձունի մահարձանն «իր ձևով, ընդհանուր տեսքով և գեղեցիկ ճարտարապետական հորինվածքով թերևս Հայաստանի՝ մեզ հասած ամե– նանշանավոր մահարձանն է, որը աչքի է ընկնում
շրջագծի մեջ ամփոփված թևավոր խաչի և այլ մոտիվներով։
Բոլորը միասին իրենց հորինվածքով ու արվեստով բնորոշ են իրենց դարաշրջաններին, հանդիպում են Հայաստանի վաղ միջնադարյան մոնումենտալ և մեմորիալ մյուս հուշարձաններում։
ԱՂՈԻԴԻԻ մահարձանը (Սիսիանի շրջանի համանուն գյուղում) իր հորինվածքով թեև նույնատիպ է Օձունին, սակայն ունի որոշ տարբերություն։ Նմանությունը միայն արտահայտված է արևելք-արևմուտք դիրքորոշմամբ և հորինվածքի եռահարկությամբ՝ բաղկացած պատվանդանից, բուն մասից և վերնամասից։ Մնացած ձևերը ինքնուրույն են, առանձնահատուկ։
Պատվանդանի հիմնական ծավալը խորանարդաձև է՝ 3,87X3,93 մ հիմքով և 2,65 մ բարձրությամբ։ Հյուսիսային կողմից պատվանդանի բաղկացուցիչ մասն է կազմում հիմքում 1,58X3,92 չափերի, փոքր-իևչ ցածր ծավալը։ Այդ պատճառով բուն վերնաշենքն ընկալվում է որպես ասիմետրիկ, այնինչ այն լիովին սիմետրիկ է պատվանդանի հիմնական ծավալի նկատմամբ։ Արևմտյան կողմից պատվանդանի ճակատն ընդգծված է երկու (մեծ և փոքր) խորը խորշերով, իսկ արևելյան կողմից՝ դեպի հիմնական ծավալի վերնամասը տանող աստիճաններով (լայն. 1,60 մ), որոնց թիվը, ինչպես Օձունի մահարձանում, յոթն է, սակայն հակառակ տեղադրությամբ։
Պատվանդանի վրա ինքնատիպ խարսխի՛ (հիմնասալի չափերը՝ 0,7X0,7 մ) կենտրոնում կանգնեցված է ութնիստ մի սյուն՝ պսակված հոնիականի տիպի գեղեցիկ մի խոյակով, իսկ աջ և ձախ կողմերում մեկական մույթեր (0,5X1,3 մ), կից սյուներով, որոնք հենվում են նույնատիպ կիսա– խարիսխների վրա ու պսակվում նույնատիպ կի– սախարիսխներով։ Սյան և կիսասյուների վրա են հենվում երկու մույթերն իրար կապող կամարները։ Դրանց վերևով անցնող քանդակազարդ գոտին շրջանցում է, ընդգրկելով նաև մույթերը և արտա-

հայտելով մահարձանի բուն մասի ճարտարապետական ավարտը։
Մահարձանի վերնամասը կազմված է մույթերի շարունակությունը հանդիսացող երկու ցածր (1,95 մ) մույթերից և դրանց միջև տեղադրված գնդաձև խարիսխների վրա հենվող անսովոր ձևի երկու սյուներից, որոնք իրար հետ կապված են երեք կամարներով։ Այդ ամենը միասին վերևում նույնպես պսակված է շրջանցող մի գոտիով՛։
Այսպիսով, Աղուդիի մահարձանը լուծված է զուտ ճարտարապետական միջոցներով, իր կազմում չունի քանդակազարդ կոթողներ և դրանով տարբերվում է Օձունի մահարձանից։ Արդյո՞ք տարբեր է սրա բնույթը, թե երկուսը միասին սիմվոլիկ բնույթի են, ինչպես կարծում է Ս. Ս. Մնացա– կանյանը2, թե՞ կառուցված են կոնկրետ առիթով։ Աղուդիի մահարձանի կապակցությամբ այս հարցը կարիք ունի պարզաբանման, քանի որ հին լուսանկարներում մահարձանի հյուսիսային կողմին կից գոյություն է ունեցել թաղածածկ մի շենք, որն այ– ժըմ չի պահպանվել3։

Աղուդիի մահարձանի կառուցման ժամանակը չի վկայված պատմիչների կողմից, կամ շինարարական արձանագրությամբ։ Սակայն հիմնվելով նրա ճարտարապետական ձևերի և զարդարվեստի մոտիվների, ինչպես նաև պեղումների միջոցով հայտնաբերված երկաթագիր արձանագրության և թևվավոր խաչերի բեկորների վրա, մահարձանի կառուցման ժամանակը սահմանվում է վաղ միջնադարով, ոչ ուշ քան 7-րդ դարը4։

